
پۆلیس بەدوای ئەم گەنجەدا دەگەڕێتراپۆرتە هەواڵ
رووداو - هەولێر

بەڕێوەبەرایەتی پۆلیسی هەولێر رایگەیاند گەنجێك ماوەی چوار رۆژە لە ماڵ چووەتە دەرەوە و نەگەراوەتەوە. لە راگەیەندراوێكدا پۆلیسی 
هەولێر وێنەی گەنجێكی بەناوی هەڵكەوت ئەسعەد تاهیر بڵاوكردەوە و داوای لە هاوڵاتیان كردووە هەر كەسێك زانیاریی لەبارەیەوە هەیە، 

پەیوەندی بە بەڕێوەبەرایەتیی پۆلیسی فریاكەوتنی هەولێرەوە بكەن بە ژمارەكانی )0066104 – 066124 – 066144 – 07504460104(. 
بەپێی زانیاریی پۆلیس ئەو گەنجە قوتابی قۆناغی یەكەمی كۆلیژی شەریعەی زانكۆی سەلاحەدین بووە و دواتر وازی لە خوێندن هێناوە. گەنجەكە 

تەمەنی 22 ساڵە و دانیشتوی ناحیەی خەلیفانی سەر بە پارێزگای هەولێرە.

مەهدی محەممەد رواندزی
رووداو – سۆران

ئەو كەسانەی ئاڵوگۆڕی دراو دەكەن، دۆلارەكانی 
نێو دەســتیان بــە بۆمبێكی تەوقیتكــراو دەزانن و 
دەڵێــن جۆرە دۆلارێكی ســاختە دێتــە بازاڕەكانی 
كوردستان كە بە دۆلاری ئیسرائیلی ناسراوە، زۆر بە 
زەحمەت بەو ئامێرانەی لە كوردســتان هەن ئاشكرا 

دەكرێ‌.
هەبوونی دراوی ساختە لە قەزای سۆران خەریكە 
دەبێتە دیاردە و دۆلارفرۆشــەكانی نیگەرانكردووە. 
بەپێی ئامارێكی پۆلیسی سۆران كە تایبەت دراوەتە 

رووداو، تەنیا لە ساڵی رابردوودا، 270 هەزار دۆلاری 
ساختە دەستی بەسەرداگیراوە.

تاهیر عوســمان مســتەفا، خاوەنی نووسینگەی 
)دانیــا( بۆ ئاڵوگۆڕكردنی دراو لە بازاڕی ســۆران، 
گلەیی لە دەزگا ئەمنییەكانی سۆران دەكات كە وەك 
پێویست نەیانتوانیوە هەماهەنگییەكی باش دروست 

بكەن لەگەڵ بازرگانانی ئاڵوگۆڕی دراو.
تاهیر دەڵێت: "زۆرجار لەترسی هێنان و بردنیان 
بــۆ لێكۆڵینــەوە و گوتەوەرگرتــن، دۆلارفرۆشــانی 
ســۆران چاوپۆشــی لەو كەســانە دەكــەن كە بڕە 
پارەیەكــی كەمی ســاختەیان پێبــووە". یەكێك لە 
خاوەنی نووســینگەکانی ئاڵوگــوڕی دراوەكانیش، 
كە حەزینەكرد ناوی ئاشــكرا بكرێت، ئەو قسەیەی 

تاهیر پشتڕاست دەكاتەوە و دەڵێ‌ "جارێك گەنجێك 
200 دۆلاری هێنــا بۆی بگۆڕمــەوە، پێمگوت كوڕم 
دۆلارەكەت ســاختەیە، بڕۆ نە ســەر ئێشــە بۆ من 
دروســت بكــە نە بــۆ خۆشــت". ئەو دۆلارفرۆشــە 
هەروەها دەڵێت "ئەگەر هەواڵێك بدەیتە ئاســایش، 
زۆر ماندووت دەكەن و بۆ ماوەیەك لە كار و كاسبیت 

دەكەن، ئەوەندە هاتوچۆت پێ دەكەن".
ســەبارەت بە سەرچاوەی ئەو دۆلارە ساختانەی 
دێنــە كوردســتان، ئــەو دۆلارفرۆشــە گوتــی: "تا 
دراوســێكەمان ئێران بێ، ماددەی هۆشبەر و دراوی 

ساختە لە كوردستان نابڕێ‌".
موشیر ئەحمەد، كە لەنێو دۆلارفرۆشانی سۆران 
بە مەلا موشیر ناسراوە، مێزێكی بچووكی لەبەردەم 

نووســینگەكانی ئاڵوگۆڕی دراو داناوە. ئەو خاوەن 
مێزانــە هەمیشــە راوچییەكی چەورن بــۆ ئەوانەی 
بیانەوێ‌ دۆلارە ســاختەكانیان ساخ بكەنەوە، بەڵام 
مەلا موشیر دەڵێت پاروویەكی هێندە ئاسانیش نین 

کە ساختەكاران بتوانن قووتیان بدەن.
مــەلا موشــیر دەڵێــت "دووجــار گــورزم لــە 
ساختەكاران وەشاندووە. جارێكیان بڕی 7500 دۆلار 
و جارێكیش 3900 دۆلاری ساختەم لێگرتوون". بە 
گوتەی مەلا موشــیر "ئــەوەی یەكەمیان گرووپێكی 
گــەورە بــوون، 15 كەســیان لــێ‌ دەســتگیركران، 
چەند كەســێكیان كارمەنــدی ئەنجوومەنی وەزیران 
و پەرلەمــان بــوون، بــەڵام بەداخــەوە زۆربەیان بە 
كەفالــەت ئازادكــران". مەلا موشــیر پێیوایە ئەوە 
دەبێتە جۆرێك لە هاندان و رێگاخۆشــكردن بۆ ئەو 

كەسانەی ساختەكاری دەكەن.
مــەلا موشــیر باســی ئــەو كاتانــە دەكات كــە 
ســاختەكاران دۆلارەكانیــان دەگۆڕنــەوە "زۆربەیان 
بەرەو ئێوارە دێن، دەیانەوێ‌ خێرا دۆلارەكەیان ساخ 
بكەنــەوە و بڕۆن، بۆیە ئەگەر زۆر ئاگاداری خۆمان 

نەبین پێوەدەبین". 
ســەبارەت بە ســەرچاوەی دۆلاری ساختە مەلا 
موشــیر گوتی "زۆربەی دۆلاری ساختە لە ئێرانەوە 
دێت، بەشێكی كەمی لە توركیاوە دێت. لە ناوچەی 
پشــدەر و بیتوێــن دێــت. جگــە لــەوەش خەڵكی 
خۆشمان هەیە كە دانیشتووی دەڤەری سۆرانە، كار 
بەو دراوە ســاختەیە دەكات. ئافرەتم بینیوە پارەی 

ساختەی پێ بووە و ویستوویەتی بیگۆڕێتەوە".
تاهیــر عوســمان، دۆلار ســاختەی ئێســتا بــە 
"بۆمبــی تەوقیتكــراو" وەســفدەكات و دەڵێت "ئەو 
دۆلارە ساختەیەی ئێستا كەوتووەتە بازار، كێشەی 
بــە وردی كاری  بــۆ دروســتكردووین، زۆر  زۆری 

لەســەر كراوە، زۆر بە ئاســانی بــە ئامێری بچووك 
تێدەپــەڕێ‌ و نایخوێنێتــەوە. تەنیــا چەند ئامێری 
گــەورە دەیخوێنێتەوە، نرخی ئەو ئامێرەش گرانە و 
بــە 1300 دۆلارە، تەنیا چەند نووســینگەیەك ئەو 
جۆرە ئامێرانەیان هەیە". تاهیر عوسمان چەند 100 
دۆلارێكی وەرگرتووە و نەیزانیوە ساختەیە، ئێستا بۆ 

جوانی بە دیواری نووسینگەكەی هەڵواسیوە.
بەپێی ئامارێك كە لە بەڕێوەبەرایەتی پۆلیســی 
ســۆران تایبــەت دراوەتــە )رووداو( تەنیــا ســاڵی 
رابــردوو 29 پــەڕاوی تایبەت بە دراوی ســاختە لە 
بەڕێوەبەرایەتییەكەیــان كراوەتــەوە و 30 كــەس 
بــە تۆمەتــی تەزویركردنــی دراو دەســتگیركراون. 
هەروەها بڕی 270 هەزار دۆلاری ساختەش دەستی 

بەسەرداگیراوە.
نەقیب هاوار ئەرگۆشی، بەڕێوەبەری راگەیاندنی 
پۆلیسی سۆران بە )رووداو(ی گوت "ئەو كەسانەی 
لەســەر دراوی ســاختە گیراون، كــورد و عەرەب و 

فارسیان تێدایە. هەندێكیان دادگایی كراون و حوكم 
دراون". 

نەقیب هــاوار ئاماژەی بەوەدا كە ســاختەكاران 
زۆرترین هەوڵ دەدەن بۆ ئەوەی دراوە ساختەكانیان 
لە بازاڕی ئاڵوگۆڕی دراو لە ســۆران ساخ بكەنەوە، 
بەڵام بە دەگمەن لە داوی هێزە ئەمنییەكان رزگاریان 

دەبێ‌.
ئەرگۆشی باســی زۆرترین دراوی ساختە دەكات 
كــە دەســتیان بەســەرداگرتبێ‌ و دەڵێت "ســاڵی 
رابــردوو باندێــك بە یەكجــار 150 هــەزار دۆلاریان 
هێنایــە بازاڕی ســۆران، باندەكــە 16 كەس بوون، 
11یان دەستگیركران، بەڵام پێنجیان تاوەكو ئێستا 

دەستگیرنەكراون".
سەبارەت بە ســەرچاوەی دراوی ساختەش، 
نەقیــب هاوار گوتــی "ئەو دراوە ســاختانە كە 
زۆربەی دۆلارە، ســەرچاوەكەیان بەغدا و ئێران 

و توركیایە".

سیروان عەباس
رووداو - هەولێر

كۆمپانیایەكی كەرتی تایبەت پرۆژەی بانگدانی 
ئەلیكترۆنی ئاراستەی وەزارەتی ئەوقاف و كاروباری 
ئایینــی حكومەتی هەرێمــی كوردســتان دەكات، 
وەزارەتیــش پرۆژەكــەی "وەكــو خۆی" پەســەند 
كردووە، ئێستا چاوەڕێی ئۆكەی لێژنەی باڵای فتوا 
لە هەرێمی كوردســتان دەكات بۆئــەوەی پرۆژەكە 

جێبەجێ‌ بكەن.
بەڕێوەبــەری  نەقشــبەندی،  مەریــوان 
پەیوەندییەكانــی وەزارەتــی ئەوقــاف ‌و كاروباری 
ئایینی هەرێمی كوردســتان بە )رووداو(ی راگەیاند 
كۆمپانیایەكــی كەرتــی تایبــەت پرۆژەیەكی بۆ بە 
ئەلكترۆنیكردنــی بانگدانــی مزگەوتەكانی هەرێمی 

كوردستان، پێشكەشی وەزارەت كردووە. 
بــە بــڕوای نەقشــبەندی لایەنی باشــی ئەو 
پڕۆژەیــە ئەوەیــە كــە گرفتــی تەكنیكی وەكو 
نەبوونــی كارەبــای بــۆ دروســت نابــێ‌ "ئــەو 
ئامێرەی بــۆ بانگدان دادەنرێ‌ خــۆی بارگاوی 

دەكاتەوە، بەبێ‌ كارەباش كار دەكات".
خاوەنــی پرۆژەكە كۆمپانیــای مایكرۆئۆدۆر، بۆ 
بازرگانی ئەلیكترۆنییە. دانیــار میرە، بەڕێوەبەری 
جێبەجێكاری كۆمپانیاكە، بە )رووداو(ی راگەیاند، 
ئەگەر وەزارەتی ئەوقاف ئەو پرۆژەیە پەسند بکات، 
یەك كەســی دەنگخۆش لە شــارێكدا بــۆ بانگدان 
دەنگی تۆمار دەكرێت. ئیدی لە هەموو مزگەوتەكانی 

ئەو شارەدا بە دەنگی ئەو كەسە بانگ دەدرێت.
گەورەترین گرفتی بانگدان لە كوردســتان جگە 
لــەوە گلەیی لــە دەنگی هەندێك لــەو بانگدەرانە 
دەكــرێ‌، كاتەكانــی بانگدانیش لــە مزگەوتێكەوە 
بــۆ مزگەوتێكی دیكە جیــاوازە. خاوەنی پرۆژەكە 
دەڵێت "ئەو پرۆژەیە كاتەكانی بانگدان یەكدەخات، 
ئــەوەش زۆر گرنگە بۆ موســڵمانان بەتایبەتی لە 

مانگی رەمەزاندا".
دانیــار میــرە هەروەهــا دەڵێــت "لــە هەرێمی 
كوردستان گلەییەكی زۆر لە كاتە جیاوازەكانی بانگ 
و دەنگناخۆشیی بانگدەر دەكرێ‌، ئێمەش بیرمان لە 
چارەسەرێك بۆ ئەو بابەتە كردووەتەوە. بۆ ئەوەش 
ئامێرێك دروست دەكەین كە بەبێ كارەبا كاردەكات 

و توانــای ئــەوەی هەیــە خۆی بــارگاوی بكاتەوە، 
پێــش كاتــی بانگەكان بە دوو خولــەك، ئامێرەكە 
بەشــێوەی ئۆتۆماتیكی هەڵدەبێت و لەكاتی خۆیدا 

بانگ دەدات".
 ســەبارەت بــە چۆنیەتــی رێكخســتنی كاتی 
بانگەكانیــش لەنێو یادگــەی ئەو ئامێــرەدا دانیار 

گوتی "بەگوێرەی ئەو كاتانەی كە وەزارەتی ئەوقاف 
دیاریان دەكات، ئامێرەكە بۆ ماوەی ساڵێك تەوقیت 
دەكرێت و خۆكارانە لە كاتەكانی خۆیدا بانگدەدات".
بە گوتەی دانیار دروستكردنی ئامێرەكە بیرۆكەی 
خۆیان بووە و هەر خۆشــیان دروســتیان كردووە. 
دانیــار گوتی "ئەگەر وەزارەتــی ئەوقاف و لیژنەی 
فتــوا رەزامەنــدی لەســەر پرۆژەكە بــدەن، لەگەڵ 
كۆمپانیایەكــی ئێرانــی لە گفتوگۆدایــن و ئەوكاتە 
لەگەڵیان رێكدەكەوین بۆ دروســتكردنی ئامێرەكە" 
بۆ نرخەكەشــی دەڵێت "نرخــی ئامێرەكە گونجاو 
دەبێت و رەچاوی دۆخی دارایی حكومەتی هەرێمی 

كوردستانمان كردووە".
هەرچەنــدە هیچ راپرســییەكی پێشــوەختەیان 
لەســەر پێشــوازی خەڵك لەو ئامێــرە نەكردووە، 
بەڵام بەبڕوای دانیار میرە، موســوڵمانانی هەرێمی 
كوردستان پێشوازییەكی گەرمی لێدەكەن، چونكە 
بۆ بانگدانەكەش دەنگێك هەڵدەبژێرین كە زۆربەی 

دانیشتووان پێیان خۆشبێت.
رۆژی 2017/2/26 وەزارەتی ئەوقاف لەبارەی 
پرۆژەكــە كۆبــووەوە، ناوەڕۆكــی پڕۆژەكەی ئەو 

كۆمپانیایــەی وەكــو خۆی پەســەندكرد و ناردی 
بــۆ لێژنەی باڵای فتوا لە هەرێمی كوردســتان بۆ 
ئەوەی رای شــەرعی خۆی لەسەر بدات، هەروەها 
لێژنەكەی سەرپشــككردووە لە پەسەندكردن یان 

رەتكردنەوەی پرۆژەكە.
مەلا محەممەد ئێنەیــی، ئەندامی لیژنەی باڵای 
فتوای هەرێمی كوردســتان بە )رووداو(ی راگەیاند 
"پەســندكردن یان رەتكردنــەوەی پڕۆژەیەكی لەو 
جۆرە، پێویستی بە كۆبوونەوەی لیژنەكەمان هەیە، 

دەبــێ بــە وردی لێكۆڵینەوەی لەبــارەوە بكرێت و 
هەموو لایەنە ئەرێنی و نەرێنییەكانی دەستنیشــان 

بكرێت و هەڵسەنگاندنی بۆ بكرێ".
ســەبارەت بــە رای فتــوا بۆ پرۆژەكــە. مەلا 
ئێنەیــی گوتی "بۆ مەســەلەی فتــوا دەبێ لەوە 
بكۆڵینــەوە بزانیــن كــە ئایــا پێــش ئێمــە هیچ 
وڵاتێكــی دیكــەی ئیســامی كاری بــەو ئامێــرە 
كردووە یان نا، بۆ ئەوەی ســوودیان لێوەربگرین 

و فتوادانەكەشمان ئاسانتربێ".

دۆلاری ساختەی ئیسرائیل 
لە بازاڕەکانی کوردستان بڵاودەبێتەوە

بانگدانی ئەلیکترۆنی پێویستی بە فتوایە

پۆلیسی سۆران: ساڵی 
رابردوو دەستمان بەسەر 

270 هەزار دۆلاری 
ساختەدا گرتووە

بازرگانێكی دراو: دۆلارە 
ساختەكەی ئێستا زۆر 
پێشكەوتووە و ئامێرە 

بچووكەكان ئاشكرای ناكەن

گوتەبێژی وەزارەت: 
زەحمەتە پرۆژەكە 

جێبەجێ‌ بكرێ

لێژنەی فتوا: بۆ فتوا چاو لە 
وڵاتانی ئیسلامی دەكەین

بازرگانێكی دراو: تاوەكو دراوسێمان ئێران بێ، ماددەی 
هۆشبەر و دراوی ساختەمان لێ‌ نابڕێ‌

بازرگانێكی دراو: گرووپێكی گەورەی بازرگانیكردن 
بە دراوی ساختەم ئاشكراكرد، هەندێكیان كارمەندی 

ئەنجوومەنی وەزیران و پەرلەمان بوون

465 بانگدەر لە كوردستان هەن

بەپێی ئامــاری وەزارەتی ئەوقافــی حكومەتی هەرێمی كوردســتان 5 هەزار و 477 
مزگەوت لە كوردستان هەن، بەڵام تەنیا 465 بانگدەریان هەیە. لە زۆربەی مزگەوتەكاندا 
هاووڵاتیــان لە پێناوی خودا بانــگ دەدەن. نەبەز كەمال، گوتەبێــژی وەزارەتی ئەوقاف و 
كاروبــاری ئایینی بــە )رووداو(ی گوت "زەحمەتــە پڕۆژەكە جێبەجێ‌ بكــرێ‌، چونكە بەو 
قەیرانە داراییە، دابینكردنی پارە بۆ ئەو پڕۆژەیە ئەســتەمە". سەبارەت بە چارەنووسی 
بانگدەرەكانیــش لە ئەگــەری جێبەجێكردنــی پرۆژەكــەدا. نەبەز كەمــال گوتی "ئەو 

بانگدەرانە فەرمانبەری رەسمی حكومەتن و لە شوێنەكەی خۆیان دەمێننەوە".

گۆڕی كوردە راگوێزراوەکان دەكرێنە پڕۆژەی بازرگانی

سیروان عەباس
رووداو - هەولێر 

لە ســنووری پارێــزگای دیوانییە لە باشــووری 
عێراق، گۆڕستانی تایبەت بەو كوردانەی لە سەردەمی 
بەعسدا بۆ ئەو شارە راگوێزران لەگەڵ زەوی تەخت 
دەكرێ و زەوییەكەی دەدرێتە كۆمپانیایەكی كەرتی 

تایبەت بۆ ئەوەی پرۆژەی لەسەر بكەن.
خۆشــەوی خەلیل بارزانــی، ئەندامی پەرلەمانی 
عێراق لە فراكسیۆنی پارتی لە ئەنجوومەنی نوێنەرانی 
عێراق، زانیاری لەبارەی ئەو گۆڕانە دایە )رووداو( و 

گوتی "ئەو گۆڕستانانە گۆڕی بەكۆمەڵ نین، بەڵكو 
گــۆڕی ئەو كــوردە راگوێزراوانەی ســنووری بارزانن 
كە لەدوای ســاڵی 1975ەوە بەزۆرەملێ نێردران بۆ 

باشووری عێراق".
هەر لە سەردەمی بەعسەوە پلانی تێكدانی ئەو 
گۆڕستانە هەبووە، بەڵام حكومەتی ئێستای عێراق 
پلانێكی دیكەی هەیە بۆ تێكدانی ئەو گۆڕســتانە. 
خۆشــەوی بارزانــی دەڵێــت "پێش ســاڵی 2003 
حكومەتی سەدام حوسێن، بڕیاریدا ئەو گۆڕستانانە 
كــە ژمارەیان چوار گۆڕســتانە بكرێنە دارســتان، 
ئێســتاش حكومەتی عێــراق بەنیــازە زەوییەكەی 

تەخت بكات و بۆ پڕۆژە بەكاری بهێنێ".
خۆشــەوی و چەند پەرلەمانتارێكی دیكە ئێستا 
خەریكــن بــەر بە تێكدانــی ئەو گۆڕســتانە بگرن. 
خۆشــەوی گوتــی "ســەردانی وەزیری كشــتوكاڵی 
عێراقمان كردووە. لەســەر داوای ئێمە بەشێوەیەكی 

كاتی پڕۆژەكە راگیراوە".
خۆشــەوی بە زەحمەتــی دەزانێت ئــەو گۆڕانە 
بگوازرێنەوە كوردســتان، بەڵام دەڵێت بەڵێنیان لە 
وەزارەتی كشــتوكاڵی عێراق وەرگرتووە كە شوێنی 
گــۆڕەكان دیــاری بكرێــن "بەڵام ئەوە بــەس نییە، 
دەبێت چوار دەوری گۆڕســتانەكان پەرژین بكرێ‌ و 

وەكو سیمبولی قوربانیدانی كورد بمێنێتەوە". 
وەزارەتی كشــتوكاڵی عێــراق رەتیدەكاتەوە ئەو 
شــوێنە گۆڕســتان بێــت و دەڵێت: ئــەو زەوییانە 
ســەوزایی و دارستانن، ئەگەریش گۆڕستان بووبێت 
پێشــتر تەختكــراوە، بــەڵام بەڕێوەبەری گشــتیی 
وەزارەتــی كاروباری شــەهیدان و ئەنفالكــراوەكان 
دەڵێت گۆرەكان دیارن هی كێن و خانەوادەكانیشیان 
دەزانن. بڕیاری تێكدانیشیان پەیوەندی بە ململانێی 
بەرژەوەندخــوازی نێــوان ئەنجوومەنــی پارێــزگای 

دیوانییە و چەند پەرلەمانتارێكەوە هەیە.
سەرچاوەیەكی باڵا لە وەزارەتی كشتوكاڵی عێراق 
كە نەیویست ناوی بڵاوبكرێتەوە بە )رووداو(ی گوت: 
"ئەو زەوییانە ئاســەواری گۆڕستانیان لەدەستداوە، 

بەو پێیەی خاكێكی لەبارە و شوێنێكی گونجاویشی 
هەیە، ئەگەر بۆ پرۆژەی خزمەتگوزاریی بەكاربهێنرێ 
باشترە، ناكرێت هەر پارچە زەوییەك و بەبیانوویەك 

دەستی بەسەردا بگیرێت".
كشــتوكاڵی  وەزارەتــی  بەرپرســەی  ئــەو 
عێــراق ئاماژە بــەوەش دەكات، لەگەڵ ئەوەشــدا 

وەزارەتەكەیان بەدواداچوونــی ورد دەكات، ئەگەر 
دڵنیابوونــەوە لەوەی گۆڕ لەژێر ئەو خاكەدا هەیە، 

لە لەناوچوون دەیپارێزن.
بەرەڤان حەمدی، بەڕێوەبەری گشتیی وەزارەتی 
كاروبــاری شــەهیدان و ئەنفالكراوەكانــی هەرێمــی 
كوردســتان دەڵێــت: "ناتوانیــن ئــەو رووفاتانــە 

بهێنینــەوە، ئــەوان بەپێــی شــەریعەتی ئیســام 
نێژراون و هەر یەكەشــیان گۆڕی خۆی هەیە، بۆیە 
دەرهێنانی رووفاتەكان كارێكی ئەســتەم دەبێت. لە 
هەمانكاتیشــدا خەڵكی ســنوورەكە بە هەڵدانەوەی 
گۆڕەكان رازی نابن، چونكە ئەو گۆڕستانانە تایبەت 
نین بە بارزانییەكان و گۆڕی چەندین مردووی دیكەی 

خەڵكی ناوچەكەی تێدایە".
شــاڵاوەكانی ئەنفال كە ئێســتا لەلایەن عێراق 
و ژمارەیــەك وڵاتانــی جیهانــی بــە جینۆســاید 
ناســێندراوە، بــە هەشــت قۆنــاخ جێبەجــێ‌ كرا. 
كاتێــك نیوە شــەوی 1983/9/30 هەشــت هەزار 
بارزانــی ئەنفالكــران، بە قۆناخــی یەكەمی ئەنفال 
دانــراوە، دوای ئەوەش حەوت قۆناغەكەی دیكە لە 
1988/4/14 دەستیان پێكرد و لە 2016/10/26 
كۆتاییــان هــات. بەگوێرەی ئامــارە نافەرمییەكان 
182 هــەزار ئەنفالكــراون. بــەڵام چەنــد ســاڵێك 
بەر لەو شــاڵاوانەی ئەنفال، پرۆســەی راگواستنی 
زۆرەملێ بۆ باشووری عێراق بەڕێوەچوو كە تاوەكو 
كۆتایی هەشتاكانی خایاند . لەو ماوەیەدا جگە لە 
كوشــتن و زیندەبەچاڵكردنی سەتان هەزار كەس، 
هــەزاران كــوردی دیكەش دوور لــە خاكی خۆیان 
بەهۆی برســێتی، نەخۆشــی، پیری و هۆكارەكانی 
دیكــە گیانیان لەدەســتدا، زۆربەیان لە باشــووری 

عێراق گۆڕ غەریب بوون.

زیاتر لە 600 گۆڕ دەبن

پەرلەمانتارێك: وەزیری كشتوكاڵی عێراق بەڵێنی 
داوە بەشێوەیەكی كاتی پرۆژەكە رابگرێ‌

بەرپرسێكی وەزارەتی كشتوكاڵی عێراق: زەویی 
گۆڕستانەكە زۆر لەبارە بۆ پرۆژە

"کارمەندی پەرلەمان و ئەنجوومەنی وەزیران دۆلاری ساختەیان پێیە"

بارزانی: كۆبوونەوەمان لەگەڵ ئەردۆغان زۆر باشبووراپۆرت
رووداو - ئەنقەرە

مەسعود بارزانی، سەرۆكی هەرێمی كوردستان بە تۆڕی میدیایی رووداوی راگەیاند، كۆبوونەوەكەیان لەگەڵ رەجەب تەیب ئەردۆغان زۆر باش بووە 
و گفتوگۆیان لەبارەی هەموو پرسێك كردووە. ئێوارەی یەكشەممە 2017/2/26 سەرۆككۆماری توركیا لە كۆشكی سەرۆكایەتی پێشوازی لە سەرۆكی 

هەرێمی كوردســتان كرد. كاژێر 8:40خولەكی ئێوارەی یەكشــەممە ســەرۆكی هەرێمی كوردستان گەیشتە فڕۆكەخانەی ئەنقەرە. بڕیارە رۆژی دووشەممە 
27-2-2017 لەگەڵ بینالی یڵدرم، سەرۆكوەزیرانی توركیا كۆببێتەوە. رۆژی یەكشەممە 2017/2/26 سەرۆكی هەرێمی كوردستان گەیشتە ئیستەنبوڵ و لە 

فڕۆكەخانەی نێودەوڵەتی ئەتاتورك بۆ پێشوازیكردن لێی ئاڵای كوردستان هەڵدرا.

هەوڵێكی نێودەوڵەتی بۆ دیداری بارزانی و 
نەوشیروان مستەفا سەرکەوتوو نەبوو

" یەكێتی تاسەر چاوەڕێی لایەنەكان ناكات"

مەحموود یاسین كوردی
رووداو - هەولێر

بەرپرســانی بزووتنەوەی گۆڕان باسی باشبوونی 
تەندروستیی نەوشیروان مستەفا دەكەن. سكرتێری 
جڤاتــی گشــتیی بزووتنــەوەی گۆڕان ئامــاژە بەوە 
دەكات كە لەناكاو دەگەڕێتەوە كوردســتان. بەپێی 
زانیارییەكانــی رووداویــش هەوڵێكــی نێودەوڵەتی 
بۆ رێكخســتنی دیداری نێوان بارزانی و نەوشیروان 

مستەفا لە دەرەوەی وڵات شكستیهێناوە.

نەوشیروان مستەفا دەگەڕێتەوە؟

رەئووف عوســمان، ســكرتێری جڤاتی گشتیی 
راگەیانــد  )رووداو(ی  بــە  گــۆڕان،  بزووتنــەوەی 
:"پزیشكەكانی كاك نەوشیروان لارییان نییە گەشت 
بــكات، ســوپاس بۆ خوا تەندروســتیی زۆرباشــە، 
بۆیە لەوانەیە لەناكاو بگەڕێتەوە كوردســتان، بەڵام 
كات و ســاتی گەڕانــەوەی پەیوەنــدی بــە خۆیەوە 
هەیــە". ســەبارەت بــە بەڕێوەچوونی ئیشــەكانی 
گــۆڕان لە غیابی نەوشــیروان مســتەفادا، رەئووف 
عوســمان گوتی "ئیشــوكارەكانی گــۆڕان زۆر باش 
بەڕێوەچــووە، بەڵام ئامادەبوونی كاك نەوشــیروان 
مســتەفا، وەك ســەركردەیەكی كاریزما كاریگەریی 
مەعنەویی باشــی دەبــێ بۆ بزووتنــەوەی گۆڕان و 
هەرێمی كوردســتان، چونكە كاك نەوشیروان لەپاڵ 
ئــەوەی کە ســەركردەیەكی سیاســی و مێژووییە، 
كەسێكی كۆمەڵایەتی و رووناكبیرێكی گەلەکەمانە، 

بەدڵنیاییەوە وجودی ئەو كاریگەریی خۆی هەیە".

عومەر سەید عەلی وەکیلیەتی

)رووداو( زانیویەتــی کــە نەوشــیروان مســتەفا 
بریكارنامــەی تایبەتــی بۆ عومەر ســەید عەلی بۆ 
راپەڕاندنــی ئیشــوكارە یاســایییەكان كــردووە، لە 
ماوەی رابردووشدا هەریەكە لە )عومەر سەید عەلی، 
قــادر حاجی عەلی و عوســمان حاجــی مەحموود( 
گۆڕانیــان  ئۆرگانەكانــی  تــەواوی  سەرپەرشــتیی 
كردووە. لەڕێگەی پەیوەندیی ئەلکترۆنی و رێگەکانی 
دیکەشەوە راوێژ و بۆچوونی نەوشیروان مستەفایان 

وەرگرتووە.
عەدنان عوسمان، هەڵســوڕاوی باڵای گۆڕان، بە 
)رووداو(ی راگەیانــد: "تاوەكو ئێســتاش هەر كاك 
نەوشیروان كەسی یەكەمی گۆڕانە. بۆ بەڕێوەچوونی 
رێــكارە یاســاییەكانی هەڵبــژاردن و كۆمیســیۆن 
بریكارنامەیەكــی تایبەتی بــۆ كاك عومەر كردووە، 

پێشــتریش بۆ بەشــداری لە هەڵبژاردنی پەرلەمانی 
عێراقدا بریكارنامەی بۆ كاك ئارامی شێخ محەممەد 

كردبوو".

دابەزین لە فڕۆكەخانەی هەولێر

بەپێــی زانیارییەكانــی )رووداو( نەگەڕانــەوەی 
نەوشیروان مســتەفا پەیوەندیی بە تەندروستییەوە 
نییــە، بەڵكو پتــر پەیوەندیی بە دۆخی سیاســیی 
هەرێمی كوردستان و عێراق و ناوچەكەوە هەیە. لە 
ماوەی رابردووشدا زۆربەی سەركردەكانی یەكێتی بە 

هەموو باڵەكانەوە سەردانیان كردووە.
نــاوی  نەیویســت  كــە  گــۆڕان،  بەرپرســێكی 
"كاك  راگەیانــد  )رووداو(ی  بــە  بڵاوبكرێتــەوە، 
نەوشــیروان جارێ نایەتەوە تا پێشــهات و رووداوی 
سیاســی نەیەتەپێش، جاری پێشــوو كە گەڕایەوە 
رێككەوتنــی گــۆڕان و یەكێتــی لێكەوتــەوە، بۆیە 
ئەمجارە چاوەڕێی كۆتاییهاتنی شــەڕی مووســڵ و 
خولی پەرلەمان و ســەرۆكایەتی لە مانگی هەشتی 
ئەمساڵدا دەكات، ئەوكات بەدووری مەزانن کە كاك 
نەوشــیروان لە فڕۆكەخانەی هەولێــر بێتەخوارەوە، 

نەك فڕۆكەخانەی سلێمانی".

هەوڵێكی نێودەوڵەتی 
شكستی هێنا

ئەو بەرپرسەی گۆڕان ئاماژە بە شكستی هەوڵێكی 
گەورە بەرپرسانی بەریتانیا و فەرەنسا بۆ رەخساندنی 
دیدارێك لەنێوان مەسعود بارزانی، سەرۆكی هەرێمی 
كوردستان و نەوشیروان مستەفا، رێكخەری گشتیی 
بزووتنەوەی گۆڕان دەكات و دەڵێت: "وڵاتانی دۆست 
هەوڵیانــداوە كۆبوونەوەكە لە دەرەوەی كوردســتان 
لەنێوان كاك نەوشیروان و كاك مەسعوددا رێكبخەن. 
كاك نەوشیروان بەو نێوەندگیرانەی راگەیاندووە كە 
ئەو لاریی لە كۆبوونەوە و دیدار نییە و رەتیناكاتەوە، 
بەڵام گوتوویەتی پێویســتی بە زەمینەسازی و كات 
هەیە، دیاریكردنی ئایندەی مووســڵیش یەكێك لەو 
وێســتگانە دەبــێ كــە دەبێ كاك مەســعود و كاك 

نەوشیروان خیتابی كورد یەكبخەن".
عەدنــان عوســمان لەبــارەی دیــداری بارزانی و 
نەوشــیروان مســتەفا گوتــی "كۆبوونــەوەی كاك 
نەوشــیروان و كاك مەســعود مەحــاڵ نییــە. مــام 
جــەلال و كاك مەســعود دوای شــەڕێكی خوێناوی 
كۆبوونــەوە. بۆیە ئەگــەر بۆچوونــەكان لە یەكدی 
بــەڵام عەدنــان  نزیكبــن، ئاســاییە كۆببنــەوە". 

عوســمان دەڵێت لــە گەڕانەوەی كاك نەوشــیروان، 
نابــێ چاوەڕێــی موفاجەئەی گــەورە بكەین: "كاك 
نەوشــیروان كاریگەریــی خــۆی لەســەر خێرایی و 
یەكلاكەرەوەیــی بڕیاری سیاســی هەیە، بەحوكمی 
كارێزمایی و كاریگەریی ئەو لەسەر گۆڕان و تەواوی 
هەرێمی كوردستان، بەڵام نابێ چاوەڕێی موفاجەئەی 
گەورە بكەین. لەوانەیە ئەو قەیران و چەقبەستووییە 
بەردەوام بێت، مەگەر بەرژەوەندییە سیاســییەكان 
و ناچاریــی سیاســیی لایەنــەكان لەیەكــدی نزیك 

بكاتەوە".
ئــەو هەڵســووراوەی گــۆڕان پێیوایــە دووریــی 
نەوشــیروان مستەفا كاریگەریی خۆی لەسەر گۆڕان 
هەبــووە و دەڵــێ "دووریی ئــەو وایكرد کە هەندێك 
لایــەن لە گــۆڕان دووربكەونەوە، كاك نەوشــیروان 
كاریگەری و پەیوەندیی سیاسیی باشی لەگەڵ لایەنە 
سیاسییەكان هەیە. هەر ئەمەش وایكردبوو لایەنەكان 

لە گۆڕان نزیك بن.

یەكێتی بەبێ‌ نەوشیروانیش 
پابەند دەبێ‌

بەپێی زانیارییەكانی )رووداو( نەوشیروان مستەفا 

لە سستیی جێبەجێكردنی رێككەوتنی 17ی نیسانی 
2016ی نێــوان گــۆڕان و یەكێتی نیگەران بووە. بە 
هاوڕێكانی خۆی گوتووە: "ئەگەر شتێكی تازە نەبێت 

بۆچی بگەڕێمەوە؟"
ئارێز عەبدوڵڵا، ئەندامی سەركردایەتیی یەكێتی 
گەڕانەوەی نەوشیروان مستەفا بە پێویست دەزانێ و 
بە )رووداو(ی راگەیاند :"بێگومان كاك نەوشــیروان 
لێــرە بێــت، گفتوگــۆ و لێكتێگەیشــتنی لایەنــە 
سیاسییەكان باشــتر بەڕێوەدەچێت، وەك یەكێتی 
رێككەوتنمــان لەگەڵ گــۆڕان قووڵتــر دەكەینەوە. 
بەردەوام دەبین، كاك نەوشیروان بگەڕێتەوە یان نا".

دەبێ 14 كاژێر پشووبدات

لــە دوای دروســتبوونی بزووتنــەوەی گــۆڕان، 
نەوشیروان مستەفا رێكخەری گشتی ئەو بزووتنەویە 
دووجــار بــە ماوەیەكــی زۆر هەرێمی كوردســتانی 
جێهشتووە. جاری یەكەم ماوەی 7 مانگ لە لەندەنی 
پایتەختــی بەریتانیــا مایــەوە. رۆژی 2016/4/28 
گەڕایەوە ســلێمانی، كە بۆ چارەســەری پزیشــكی 
ســەردانی ئەو وڵاتەی كردبوو، بۆ جارێكی دیكە لە 
رۆژی 9،2016/3 كوردستانی جێهێشتووە، تاوەكو 

ئێستا نەگەڕاوەتەوە.
رێنمایــی  پزیشــكەكان  زانیویەتــی  )رووداو( 
نەوشیروان مستەفایان كردووە كە لە رۆژ و شەوێكدا 

دەبێ 14 كاژێر پشوو بدات بە نانخواردن و نووستن 
و دانیشــتن. كاتەكانــی دیكــەش دەخوێنێتــەوە و 
دەنووســێت. جگە لە ئازاری بڕبرەی پشتی، كە لە 
سەردەمی شاخەوە هەیەتی، تەندروستیی جێگیرە. 

ئێستاش لە نووسینی كتێبێك بووەتەوە.

كتێبە نوێیەكەی 
باسی رۆژنامەگەرییە

چاپكردنــی  سەرپەشــتیاری  ســاڵح،  مەجیــد 
كتێبەكانــی نەوشــیروان مســتەفا، بــە )رووداو(
ی راگەیانــد :"كاك نەوشــیروان لــەو ماوەیــەدا لە 
لەندەن بووە كتێبێكی دیكەی نووســیوە، بڕیارە لە 
ئایندەیەكی نزیكدا چــاپ بكرێت. جگە لەوە رۆژانە 

سەرقاڵی نووسینەوەی یادداشتەكانی خۆیەتی".
مەجید ســاڵح ئاماژەی بە نێوەڕۆكی كتێبەكەی 
كــرد و گوتــی "كتێبەكــەی كاك نەوشــیروان لــە 
دوو بــەش پێكهاتــووە. بەشــی یەكەمــی باســی 
پروپاگەنــدەی ئینگلیز لە باشــووری كوردســتان 
دەكات، رۆژنامەی تێگەیشــتنی راســتی بە نموونە 
هێناوەتەوە كە ئەوكات ئینگلیزەكان لە ســلێمانی 
دەریانكــردووە. بەشــی دووەمیــش باســی كــورد 
لــە رۆژنامەگەریی عەرەبیدا )گۆڤــاری اللغە(ی بە 
نموونــە هێناوەتەوە. هەروەها لەو كتێبەدا باســی 

رۆڵی و پێگەی شوكری فەزڵی دەكات".

مەحموود یاسین كوردی
رووداو - هەولێر

یەكێتــی  ســەركردایەتیی  ئەنجوومەنــی 
جارێكی دیكە بۆ تاوتوێكردنی نەخشــەڕێگەكەی 
كۆدەبێتــەوە. ئەندامێكــی ســەركردایەتیی ئــەو 
حیزبەش دەڵێ "یەكێتی ناكــرێ چاوەڕێ بكات، 

دەبێ بڕیارێكی بوێرانە بدات".

سەرەتا پارتی دواتر گۆڕان

لــە كۆتایی هەفتەی رابردوو و ســەرەتای ئەم 
هەفتەیە سەركردایەتیی یەكێتی دوو كۆبوونەوەی 

چڕو پڕی بۆ گفتوگۆكردن لەسەر نەخشەڕێگەیەكی 
هەشــت خاڵــی كــرد. )رووداو( زانیویەتــی کــە 
ســەركردایەتیی یەكێتی لەسەر رێككەوتن لەگەڵ 
پارتی و گۆڕان بەســەر دوو بەرەدا دابەشــبوون. 
بۆچوونێــك پێیانوابــووە كــە دەبــێ یەكێتــی 
بــۆ گەڕانــەوەی هاوســەنگی لــە حوكمڕانــی و 
هاوبەشیكردن لە دەسەڵات، سەرەتا لەگەڵ پارتی 
رێکبكەوێت، دواتر هەوڵبدرێ گۆڕانیش بهێندرێتەوە 
نێو هاوكێشــەكە. ئەمەش بە وەرگرتنی پۆستی 
سەرۆكایەتیی پەرلەمان دەستپێدەكات. بۆچوونی 
دووەمیش ئەوە بووە كە بەبێ بزووتنەوەی گۆڕان 
ناكرێ هیچ رێككەوتنێــك بكرێت. دەبێ‌ یەكێتی 

پابەند بێ‌ بە رێككەوتنەكەی لەگەڵ گۆڕان.

هەڵوەشاندنەوەی سەرۆكایەتیی 
هەرێمی کوردستان

چــاوەڕێ‌  گفتوگۆكــردن،  رۆژ  دوو  دوای 
خاڵییەكــەی  هەشــت  نەخشــەڕێگە  دەكــرا 
یەكێتــی لەلایەن ئەنجوومەنی ســەركردایەتیی 
یەکێتییــەوە پەســندبكرێ‌، بەڵام بڕیــاردراوە 
كۆبوونەوەیەكــی دیكــەی بــۆ بكــرێ‌. ئارێــز 
عەبدوڵــا، ئەندامی ســەركردایەتیی یەكێتی، 
"نەخشــەڕێگەكە  راگەیانــد:  )رووداو(ی  بــە 
بە شــێوەی مەبدەئی پەســندكراوە، هەڤاڵانی 
ســەركردایەتی هەندێك تێبینی و ســەرنجیان 
هەبوو، ئەو ســەرنج و تێبینیانەش رادەســتی 
نێــو  بخرێنــە  بۆئــەوەی  كــراوە  لیژنەیــەك 
نەخشەڕێگەكەوە. ئەوەی بەلای ئێمەوە گرنگە 
ئەوەیە کە رەوشــی سیاسی ئاسایی بكەینەوە 
و قەیرانــە داراییــەکان و كێشــەی مووچــە و 

قووتی خەڵك چارەسەر بكەین".
ســەبارەت بــە رێكکەوتنــی یەكێتی لەگەڵ 
لایەنە سیاســییەكان، ئارێــز عەبدوڵڵا گوتی: 
"ئێمــە سەرپشــك نیــن لەنێــوان گــۆڕان و 
بەڵكــو  هەڵبژێریــن،  لایەنێكیــان  پارتیــدا 
پارتــی و گۆڕانمــان بەیەكەوە هەڵبــژاردووە. 
هەندێك كێشــەش لەم وڵاتــەدا روویانداوە کە 
پەیوەندییــان بە یەكێتییەوە نییە. بۆیە دەبێ 
ســەرەتا ئەو كێشانە چارەســەربكەین، ئینجا 
باســی رێككەوتنــی نێوان لایەنــەكان بكەین. 

بۆنموونە پەکخســتنی پەرلەمان پەیوەندیی بە 
كێشەی یەكێتییەوە نەبووە. بۆیە مەبەستمانە 
ســەرەتا دۆخەكە ئاســایی بكەینەوە، پاشــان 
بیــر لــەو ســیناریۆیانە بكەینــەوە كــە بــۆ 
چارەســەرکردنی كێشــەكانی ئەمڕۆی هەرێمی 
كوردســتان گونجــاون و لایەنــەكان لەســەری 

رێكبكەون".
ئــەو ئەندامــەی ســەركردایەتیی یەكێتــی 
لەبارەی چارەسەركردنی كێشە سیاسییەكانی 
هەرێمی كوردســتان و ســیناریۆكانی یەكێتی 
دەڵــێ: "چەند ســیناریۆیەك باســی لێكراوە، 
یــان  گشــتی  هەڵبژاردنــی  ئەنجامدانــی  چ 
هەرێمــی  ســەرۆكایەتی  هەڵوەشــاندنەوەی 
ئەنجوومەنێكــی  دامەزراندنــی  و  كوردســتان 
سیاســیی باڵا لە كەســی یەكەمی حیزبەكان، 
یــان دەستنیشــانكردنی كەســێكی دیكــە بۆ 
پۆستی ســەرۆكی هەرێمی كوردستان. ئەوانە 
ســیناریۆ و بــژارەن، یەكێتی لەگەڵ لایەنەكان 

گفتوگۆی لەسەر دەكات".
یەكێتــی  ســەركردایەتی  ئەندامانــی 
گفتوگۆییەكــی چڕوپڕیــان لە بارەی نەخشــە 
رێگاكە كــردووە بەپێی راگەیەنــدراوی دوایین 
كــە  یەكێتــی  ســەركردایەتی  كۆبوونــەوەی 
باســی  بڵاوكرایــەوە   2017/2/25 ئێــوارەی 
پەســەندكردنی نەخشــەڕێگاكە نەكراوە بەڵكو 
ئاماژە بەوەكراوە "نەخشــەڕێگەكە دەوڵەمەند 
بكرێ و فۆرمیلە بكرێتــەوە". لیژنەیەكیش بۆ 
ئەو مەبەستە پێكهاتووە، كە پێكدێن لە فەرید 

ئەسەســەرد و پەروین كاكە حەمە، ئەندامانی 
سەركردایەتیی یەكێتی".

یەكێتی دەبێ بڕیار بدات

مســتەفا چــاورەش، ئەندامی ســەركردایەتی 
یەكێتــی بــە )رووداو(ی گوت :"ســەركردایەتیی 
یەكێتی لەو كۆبوونەوە و نەخشەڕێگەیە تەفزیلی 
هیچ لایەنێكی بەسەر لایەنێكی دیكەدا نەكردووە. 
هیچ لایەنێكیشــی پەراوێز نەخستووە جەختیش 
لەســەر چارەســەركردنی كێشــەكانی گــۆڕان و 
پارتی كراوەتەوە. ئومێددەكەین لەگەڵ لایەنەكانی 
دیكە گفتوگۆ لەبارەی ئەو نەخشــەڕێگەیە بكەین 
و بگەینە ئەنجام". مســتەفا چاوڕەش گوتیشــی 
"یەكێتــی تــا ســەر چاوەڕێی لایەنــەكان ناكات. 
دەبێ ســەركردایەتیی ئێمە و حیزبەكانی دیكەش 
جورئەتی بڕیاردانیان هەبێ. ئەو وەزعە بەوشێوەیە 
بــەردەوام نابێ. ناكرێ هــەر خەریكی كۆبوونەوە 
بیــن. بەڵكــو دەبــێ بڕیارێكی بوێرانــە بدەین و 

رەوشی میللەتەكەمان چاك بكەین".

هەڵوەشاندنەوەی 
ناوەندی بڕیار و زۆرینە

دوای راگەیاندنــی ناوەنــدی بڕیــار لــە رۆژی 
2016/9/1 لە لایەن كۆســرەت رەسوڵ و بەرهەم 
ساڵح، جێگرانی سكرتێری گشتی یەكێتی و پاشان 
راگەیاندنی باڵی زۆرینەی مەكتەبی سیاسی، رۆژی 

2017/2/22 بۆ یەكەمجار ئەندامانی سەركردایەتی 
هــەر دوو باڵەكــە بــە سەرپەرشــتی كۆســرەت 
رەســول عەلی لە سلێمانی كۆبوونەوە. بە فەرمی 
سەعدی پیرە ئەندامی مەكتەبی سیاسی یەكێتی 
هەڵوەشاندنەوەی باڵەكانی یەكێتی راگەیاند. بەڵام 
بەرهەم ســاڵح تاوەكو ئێســتا لە كۆبوونەوەكانی 
یەكێتــی )مەكتەبی سیاســی و ســەركردایەتی( 
نابینرێت. مســتەفا چاوڕەش گوتــی: "ئەو باڵانە 
ئێستا نەماون و سەركردایەتی یەكێتی لە هەفتەی 
داهاتــوو جگە لە كۆبوونەوەكانی بۆ تاوتوێكردنی 
كێشــە و بابەتە سیاســییەكان، كۆبوونەوەیەكی 
تایبەت بە دۆخــی ناوخۆی یەكێتی دەكات لەوێ 

بە رۆحێكی هەڤاڵانە، قسەی خۆمان دەكەین".

ئێران داوای جێبەجێكردنی دەكات 

ئێوارەی رۆژی 2017/2/26 مورتەزا عەبادی، 
سەركونسولی كۆماری ئیسلامی ئێران، سەردانی 
مەڵبەندی سێی هەولێری یەكێتی كردووە، لەگەڵ 
رزگار عەلی ئەندامی مەكتەبی سیاسی و بەرپرسی 

مەڵبەند كۆبووەوە.
بەپێــی میدیاكانی ئەو حیزبە سەركونســوڵی 
ئێــران رایگەیانــدووە "وڵاتی كۆماری ئیســامی 
ئێران هەمیشــە لە خەمی ئارامــی ناوچەكەداین. 
هیوادارین ئەو نەخشە رێگایەی یەكێتی نیشتمانی 
كوردســتان جێی خۆی بگــرێ و كاری پێبكری، 
بۆ دروســتبوونی ئاشتەوایی سیاسی و ئیداری لە 

هەرێمی كوردستان".

رووداو وردەکاریی نوێ لەسەر ژیانی نەوشیروان مستەفا لە لەندەن بڵاودەکاتەوە

باڵەکانی نێو یەکێتی هەڵوەشاونەتەوە؟

عەدنان عوسمان: 
دووریی نەوشیروان مستەفا كاریگەریی لەسەر 
دووركەوتنەوەی هەندێك لایەن لە گۆڕان هەبووە

یەكێتی: نەوشیروان مستەفا بگەڕێتەوە 
یان نا ئێمە رێككەوتنەكە جێبەجێ دەكەین

نەوشیروان مستەفا لە لەندەن سەرقاڵی 
نووسینەوەی یاداشتەكانیەتی

ئەندامێكی سەركردایەتیی یەكێتی: 
لە كۆبوونەوەی سەركردایەتیدا باسی هەڵوەشاندنەوەی 

سەرۆكایەتیی هەرێمی كوردستانمان كردووە

بۆچوونێكی یەكێتی: ئەنجوومەنێك شوێنی سەرۆكایەتیی 

هەرێمی كوردستان بگرێتەوە

میر گەڕایەوەراپۆرت
رووداو - هەولێر

دوای سێ ساڵ مانەوەی لە ئەڵمانیا، كاژێر 16:00ی رۆژی یەكشەممە 2/26/ 2017 میر تەحسین بەگ، میری ئێزدیانی جیهان لەڕێگەی فڕۆكەخانەی 
نێودەوڵەتی هەولێر لە ئەڵمانیاوە گەڕایەوە هەرێمی كوردســتان. خەیری بوزانی، بەڕێوەبەری گشــتیی كاروباری كوردانی ئێزدی لە وەزارەتی ئەوقافی 

كاروباری هەرێمی كوردستان بە )تۆڕی میدیایی رووداو(ی راگەیاند، ماوەی سێ‌ ساڵە میر تەحسین نەگەڕاوەتەوە هەرێمی كوردستان، گەڕانەوەشی لەپاش 
ئەو ماوە زۆرە بۆ هەرێمی كوردستان لەلای ئێزدییەكان گرنگییەكی تایبەتی هەیە". گەڕانەوەی میر تەحسین بەگ لە كاتێكدایە، رۆژی 2017/2/22 خاتوو 

تركو شێخ جندی، هاوژینی یەكەمی ، بەهۆی نەخۆشییەوە لە قەزای شێخان كۆچی دواییكرد.

رووداو: هەنگاوەكانی پرۆســەی چاكســازی بە 
كوێ گەیشتووە و لە چ قۆناخێكدایە؟

د.محەممەد شــوكری: هەنــگاوەكان بەردەوامن 
ئــەوەی كە لــە 15ی شــوباتی 2017 بڵاوكرایەوە 
بەناوی پرۆســەی چاكســازیی ســەرۆكی هەرێمی 
كوردستان بە بەشداری حكومەت، حكومەت رۆڵێكی 
بــاڵای هەبوو لــەو راگەیەندراوەی كە دروســتبوو، 
زۆربەی هەنگاوەكانیش بە بەشداریی حكومەت بوو، 
ئێســتا لێژنە فەرعییەكان بــە هاوكاریی حكومەت 
بەردەوامــن لــە كارەكان. كارەكانیــش بە باشــی 
بەڕێوەدەچن، بەتایبەتی لەسەر چەند تەوەرێك كە 
لە راپۆرتەكەدا باســكرابوو و پێشــكەوتنیش هەیە 
لەو تەوەرانە. گەندەڵی لە هەندێك ســێكتەر كراوە 
لە چەند ســاڵی رابردوودا، ئەستەمە تۆ بتوانی بە 
ســاڵێك هەمووی كۆنتڕۆڵ بكەیت، بــەڵام دەكرێ 
رێگەچــارە دابندرێــت بۆ ئــەوەی دووبارەنەبنەوە، 
بەتایبەت لە ســێكتەری زەویوزار و موســاتەحە و 

وەبەرهێنان، ئەوانە دەتواندرێ رێگەی لێبگیرێ‌.
رووداو: ئەی سێكتەری تەندروستی و دەرمان لە 

كوێی ئەو پرۆسەیەدان؟
د.محەممەد شــوكری: تەوەرێكی هەســتیار كە 
خۆم لەنێو لێژنەی چاكسازیی سەرۆكایەتی هەرێمی 
كوردستان سەرپەرشتیی دەكەم، سێكتەری دەرمان 
و تەندروســتیی خەڵكە. جەنابی سەرۆكی هەرێمی 
كوردســتان زۆر گرنگی بــەو بابەتە دەدات و خۆی 
لەســەر خەتە. بــەردەوام دەڵێت شــەڕی دەرمانی 
تەزویر و خراپ هیچی كەمتر نییە لە شەڕی تیرۆر.
رووداو: كــەی ئەنجامــی قۆناخــی دووەمی ئەو 

چاكسازیانە رادەگەیەنرێت؟
د.محەممەد شوكری: لە راپۆرتی سەرۆكایەتیی 
هەرێمی کوردستاندا شتێكی باش باسكراوە، لەسەر 

ئەرزی واقیعیش شــتی باشــكراوە، ئەوەی ماوە لە 
داهاتــوودا رادەگەیەنرێ‌، كۆمەڵێك بڕیاری گرنگن، 

رەنگە لە ماوەی كەمتر لە مانگێكدا بێ‌. 
رووداو: بڕیارەكان چین و لە چ ئاستێكدا دەبن؟
د.محەممەد شوكری: كۆمەڵێك بڕیار دەردەچن 
بۆ راگرتنی گەندەڵی لە هەندێك بوار، وەك زێدەڕۆیی 
لەسەر موڵكی گشــتی، تەواوكردنی ئەو پڕۆژانەی 
وەبەرهێنان كە راگیراون، لە سێكتەری دەرمانیش 

كۆمەڵێــك بڕیاری دیكە دەدرێــن كە هەموویان لە 
بەرژوەندی خەڵكی هەرێمی كوردستاندا دەبن.  

رووداو: زۆرترین ئەو ســێكتەرانەی كاریان تێدا 
كراوە چ ســكێتەرێك بــوون، زۆرترین گەندەڵی لە 

كامیاندا بووە؟
د.محەممــەد: مــن لــە 2011ەوە لــە لێژنــەی 
چاكســازیی ســەرۆكی هەرێمی كوردســتان بووم. 
ئــەوەی تێبینیــم كــردووە زۆرتریــن گەندەڵی كە 
كرابێــت لە زەوییە، لەبەرئەوەی لایەنی پەیوەنددار 

لەسەر چاودێریكردنی ئەو بابەتە كەمتەرخەم بوون. 
نزیكەی 87 هەزار باخ لە كوردستان هەن و زۆربەیان 
بە زێدەڕۆیی دروستكراون. ئەو باخانە رێگەوبانیان 
بۆ چــووە، كارەبایان بۆ چووە. بیری ئیرتیوازی و 
بیری دیكەی تێدا لێــدراوە، كە هەموویان بوونەتە 
كێشــە بۆ كەرتی كشــتوكاڵ و ئابووریی گشتی و 
ئاوی ژێرزەوی. گوشــارێكی زۆریان لەســەر كارەبا 

دروستكردووە و زۆربەشیان پارەی كارەبا نادەن.
رووداو: خەڵك گلەیی دەكات كە چاكسازییەكان 
لەسەر ئاستی باڵا نین و لێپرسینەوە لەگەڵ گەورە 

بەرپرسان ناكرێت؟
د.محەممەد شوكری: جەنابی سەرۆك قسەیەكی 
كردووە دەڵێت: لە منەوە دەستپێبكەن. كە جەنابی 
ســەرۆك خۆی ئامادەبێت، باوەڕناكەم كەســێكی 

دیكە هەبێت ئیستیسنا بێت.
بەرپــرس  چەنــد  ئێســتا  تاوەكــو  رووداو: 

دادگاییكراون یان مەلەفی دادگایان بۆ كراوەتەوە و 
لەسەر چ ئاستێك بوونە؟

د.محەممەد شــوكری: ئەو مەلەفانەی دراونەتە 
دەستەی نەزاهە، زۆرن. بەشێكیان لەڕێگەی ئێمەوە 
بوون. بەشــێكی دیكەیان بە رێگــەی دیكە بوون. 
جەنابی ســەرۆك ســەرەتا ســێ لێژنەی لاوەكیی 
دروستكرد، لەوانەش لێژنەی دەرمان و پێشمەرگە 
كە كۆمەڵێك كەیســیان داوەتە دەســتەی نەزاهە. 
هەروەها لێژنەی زەوی و زار، كە كۆمەڵێك كەیسی 

داوەتــە داواكاری گشــتی. ئــەوان وەك داواكاری 
گشــتی نزیكەی 1000 كەیســیان داوەتــە دادگا. 
ئەگەر چاو لە لیســتی تەجــاوزات بكەی لە هەموو 
ئاستێكی تێدایە. لە دەستەی نەزاهە نزیكەی 352 
كــەس مەلەفــی دادگایان بۆ كراوەتــەوە لە هەموو 
هەرێمی كوردســتان. مەرجیش نییە ئەو كەســانە 

بەرپرس بن.
رووداو: ئــەو كەســانەی مەلەفیان لــە دادگایە، 

وەزیریان تێدایە؟
د.محەممەد شــوكری: نەگەیشتووەتە ئاستی 

وەزیر.
لــە  بەكاربــردن  خەرجیــی  پێشــتر  رووداو: 
كوردســتان زۆر بوو، ئەو چاكســازییانە چەند لەو 

خەرجییانە كەمدەكەنەوە؟
د.محەممەد: كێشەی سەرەكیی كوردستان ئەو 
خەرجییە زۆرانە بــوو کە حكومەت هەندێك كاری 
كرد كە پێشــتر نەكراوە، ئاســانكاریی زۆر كرا بۆ 
خەڵك، بەڵام حكومەت نەیتوانی بە باشــی سوود 
لەو داهاتانە وەربگرێت كە لەدەســتیدا بوو، ئێستا 
حكومەت 70%ی خەرجییەكانی كەمكردووەتەوە و 

بەو حاڵەش بەڕێوەدەچێ‌. 
رووداو: چاكســازییەكانی ســەرۆكی هەرێمــی 
كوردســتان هیچ بەرپرســیكی لایەنەكانی دیكەی 

گرتووەتەوە یان تەنیا بەرپرسانی پارتین؟
د.محەممەد شوكری: خۆ ئەو هەموو گەندەڵییە 
تەنیــا لە هەولێر و دهۆك نییــە، هەندێك مەلەفی 
دەستەی نەزاهە لە سنووری سلێمانی و گەرمیان و 
راپەرین و هەڵەبجە هەیە، بەڵام ژمارەیان زۆر نییە 
و داوا لە لایەنە پەیوەندیدارەكان كراوە كە پێویستە 

لەوێ جووڵە بكرێ.
رووداو: باســی سلێمانیت كرد، لە راپۆرتەكەی 
ســەرۆكایەتی هەرێمی کوردســتان زیاتر ئاماژە بە 
ئەنجامدانی چاكســازی لــە هەولێر و دهۆك كرابوو 
نەك سلیمانی. ئایا لە سلێمانی گەندەڵی نییە یان 

هەنگاوەكان بەساردی بەرەو پێشەوە دەچن؟
د.محەممەد شــوكری: لەوێ ئیستیجابە كەمە. 
بەهــۆی ئــەوەی پــەرش و بــاوی هەیــە لەنێوان 
حیزبــەكان، نەبوونی بڕیاریكی جێگیر لەوێ و ئەو 
پەرش و بڵاوییەی كە یەكێتی خۆی هەیەتی و لەگەڵ 

گۆڕان و حیزبەكانی دیكە، وایكردووە ئیستیجابە بۆ 
ئەو چاكســازییە كەمبێت، هاوکات لە زۆر شــوێن 
خەڵكیــك هەیە كە خۆی بە كوێخای ئەو ناوچەیە 
دەزانێت، ململانێی حیزبەكان لەو ناوچانە كاریگەریی 
زۆری كردووەتە سەر پرۆسەی چاكسازی، بەڵام لە 
هەولێر و دهۆك هەر گۆڕانكارییەك پێویســت بێت 
دەكرێــت. ئێمــە بڕوایەكمان هەیە، چاكســازی بە 

خەڵكی باش دەكرێ.
رووداو: دەگوترێت بەشێك لە بەرپرسانی كورد 
لە بەغدا تۆمەتبارن بە گەندەڵی، ئەو بەرپرســانە 

كێن؟
د.محەممــەد شــوكری: من هیچ ناوێــك ناڵێم، 
بــەڵام حكومەتــی عێراق و عێراقیش بەگشــتی لە 
فەوزایەكــی زۆری گەندەڵیدایــە و پارەیەكــی زۆر 
بەهــەدەردراوە. بەرپرســانی ئێمەش لەوێ بێبەش 
نین لەو گەندەڵییانە. واتە هەندێك لەو بەرپرسانە 
پێیان غەزایــە ئەگەر پارەی عێراق بدزن. هەندێك 
لەو بەرپرســانە، كە رەنگە لە ئاســتی زۆر بەرزدا 
بــن لە گەندەڵییەوە گلاون، بــەڵام بێگومان كەس 

ئیستیسنا ناكرێت لە چاكسازی، ژمارەشیان زیاترە 
لە پەنجەكانی دەست.

لێژنــەی  ســەرۆكی  كۆچــەر  عومــەر  رووداو: 
چاكســازی لــە پەرلەمانی كوردســتان دەڵێت كە 
وەزیر هەیە لەم كابینــەی حكومەت تۆمەتبارە بە 
گەندەڵــی، هیــچ وەزیرێك لەم كابینەیــە مەلەفی 

گەندەڵی بۆ كراوەتەوە؟
د.محەممــەد شــوكری: ئەگەر عومــەر كۆچەر 
مەلەفــی لەلایە و بیداتە ئێمە، بە خۆشــحاڵییەوە 

كاری لەسەر دەكەین.
رووداو: واتە تاوەكو ئێســتا هیچ مەلەفێك دژی 

هیچ وەزیرێك نەكراوەتەوە؟
د.محەممەد شوكری: نازانم. 

پەرلەمانــی  دەســتپاكی  لێژنــەی  رووداو: 

كوردستان لە رابردوودا 400 مەلەفی گەندەڵی بۆ 
سەرۆكایەتی هەرێمی كوردستان نارد، ئەو مەلەفانە 

بە كوێ گەیشتن و چەند كەس تێوەگلاون؟
د.محەممــەد: مەســەلەی مەلــەف نــاردن زۆر 
ئاسانە بۆ هەر لایەنێك، بەڵام ئەو مەلەفانە دەبێت 

لێكۆڵینەوەی تێدا بكرێت، مەلەف زۆرن، بەڵام كە 
لێكۆڵینەوە دەكــەی زۆربەی لە قۆناخی یەكەم بە 
درۆ دەردەچێ. بەشەكەی دیكەش دەبێت بە وردی 

لێكۆڵینەوەی لەسەر بكرێت.
رووداو: چەند بەرپرس گیراون؟

د.محەممەد شوكری: تاك و تەرا گیراون، بەڵام 
لە ئاســتی زۆر بــاڵادا نین. بۆ خەڵكیش ئاشــكرا 
دەكرێــت چــی كراوە؟ كــێ گیراوە؟ كــێ رێگریی 
سەفەری لێكراوە؟ ئەو پرۆســەیە بەردەوامە. هەر 
كەسێك دەستی هەبووبێت لە دزینی پارەی خەڵك 
لە كەرتی گشــتی یان ســەربازی یان تایبەت و بە 
ئەنقەســت بێت، ئەوە حیســابی لەگەڵ دەكرێت و 

دەبێ پارەكەش بگەڕێنێتەوە.
رووداو: لە ســێكتەری نــەوت و گاز و وەزارەتی 

سامانە سروشتییەكان گەندەڵی هەیە؟
هەیــە.  بێگومــان  شــوكری:  د.محەممــەد 
رەنگە لە هەندێك شــوێن كەمتەرخەمی هەبێت 
و گرێبەســتی ناڕێــك كرابێــت. خەڵكێــك لــە 
بازرگانیــی نــەوت لە نێوخۆ لــە ماوەیەكی زۆر 
كەمــدا دەوڵەمەنــد بــوون. رەنگە ئــەوەش بۆ 
لاوازیی سیستم بگەڕێتەوە، بەڵام گرێبەستەكانی 
حكومــەت لەگــەڵ ئــەو دوو كۆمپانیایــەی كە 
وردبینــی بــۆ كەرتــی نــەوت و گاز دەكــەن، 

پێشبینی دەكەم ئەنجامی زۆر باشی هەبێت.
رووداو: وەكو لێژنەی چاكســازی ســەرۆكایەتی 
هەرێمی كوردستان چ داواكاریەكتان هەیە لە خەڵك 

و لایەنەكانی دیكە؟
د.محەممەد شوكری: داوا دەكەین راگەیاندنەكان 
پشتگیری ئەو پرۆســەیە بكەن، سوپاسی رووداو 
دەكەیــن بەجدی هاوكاریی كردووین و بەڕاســتی 
پاڵپشــتی پڕۆسەی چاكســازی كردووە، هەندێك 
خەڵك هەیە تەنیا لە راگەیاندنەكانەوە چاكســازن 
و داوادەكــەم لــە ئەرزی واقیعیشــدا چاكســازی 
بكەن. داوا لە خەڵك دەكەین شــتی راســت بداتە 
لێژنەكان بۆئەوەی بتوانین چاكسازییەكی واقیعی 
بكەین و سیستمێك دابنێین بۆئەوەی لە داهاتوودا 

گەندەڵی نەمێنێ‌.

د. محەممەد شوكری، ئەندامی لێژنەی چاكسازی سەرۆكایەتی هەرێمی كوردستان:

سلێمانی ئیستیجابەی بۆ 
چاكسازییەكانی بارزانی كەمە

د.محەممەد شــوكری، ئەندامی لێژنەی چاكسازی سەرۆكایەتی هەرێمی كوردستان، 

لە هەڤپەیڤینێكدا لەگەڵ )رووداو( باسی هەنگاوەكانی چاكسازییەكانی سەرۆكایەتیی 

هەرێمی كوردســتان دەکات و دەڵێت لە مــاوەی كەمتر لە مانگێكــدا، قۆناغی دووەمی 

ئەنجامی چاكســازییەكان رادەگەیەنرێ، كە بریتین لە چەند بڕیارێك لەبارەی ســێكتەری 

دەرمــان و زەویــوزار. هەروەها دەڵێــت "بەهۆی ململانێــی حیزبایەتی، ئیســتیجابە بۆ 

چاكسازییەكانی هەرێمی كوردستان لە سنووری پارێزگای سلێمانی کەمە".

هەڤپەیڤین: محەممەد هادی

رووداو – هەولێر

ئاسۆ سەراوی
رووداو – هەولێر

ئەندامێكی سەركردایەتی یەكێتی دەڵێت 
گۆڕانــكاری و ئاڵوگۆڕەكانی پۆســتەكانی 
یەكێتــی لــە حیــزب و حكومەت، لەســەر 
دەســتبەكاربوونی لێژنەیەك وەســتاوە كە 
بڕیارێكــی مەكتەبی سیاســیی پێویســتە. 
لــە  گۆڕانكارییــەكان  دەڵێــت  هەروەهــا 

حكومەت تاوەکو ئاستی وەزیر دەڕوات.
ئەندامــی  حەمــە،  كاكــە  پەرویــن 
ســەركردایەتیی یەكێتی، كــە ئەندامی ئەو 
لیژنەیەشــە کــە یەكێتــی بــۆ گۆڕانكاری 
حكومییەكانــی  و  حیزبــی  پۆســتە  لــە 
راگەیانــد  )رووداو(ی  بــە  پێكیهێنــاوە، 

"گۆڕانــكاری لــە پۆســتەكانی یەكێتی لە 
حیــزب و حكومەتــدا هــەر دەكــرێ، هیچ 
پاشــگەزبوونەوەیەكی بۆ نییە. پێشتریش 
لێژنەیــەك بۆ ئەو مەبەســتە هەبوو، بەڵام 
ئەو لێژنەیە ئێستا نەماوە. من ‌و ئەندامێكی 
دیكەی سەركردایەتی ئەندامی ئەو لێژنەیە 
ماویــن، بــۆ دەســتبەكاربوونی لیژنەیەكی 
دیكــە‌ و دیاریكردنــی ئەندامی نوێ‌، دەبێ 

بڕیارێكی مەكتەبی سیاسی دەربچێت".
دواییــن  لــە  دەكــرا  چــاوەڕوان  وا 
یەكێتــی،  ســەركردایەتیی  كۆبوونــەوەی 
باسی گۆڕانكارییەكانی نێو یەكێتی بكرێ‌. 
بەڵام پەروین كاكە حەمە. دەڵێت "بەهۆی 
زۆری گفتوگۆكان، لەسەر نەخشە رێگاكەی 
ســەركردایەتی  ئەنجوومەنــی  یەكێتــی، 

دەرفەتی ئەوەیان نەبووە، باس لە پرســی 
ئاڵوگۆڕی پۆســتەكان بكــەن، بەڵام ئەوە 
مانای ئەوە نییە كــە گۆڕانكاریی ناكرێت، 
بەدڵنیاییــەوە گۆڕانــكاری لە بەشــێك لە 
پۆســتەكان هــەر دەكرێت، بــەڵام چۆن ‌و 

چەندێك ئەوە تاوەكو ئێستا دیار نییە".
پەرویــن كاكە حەمە ئاماژەی بەوەشــدا 
كە ســیڤییەكی زۆری ئەندامانی یەكێتی بۆ 
گۆڕانكارییەكان بۆ هاتووە "گۆڕانكارییەكان 
لەسەر بنەمای لێهاتوویی ‌و سیڤی دەبێت، 
بەدوور دەبێت لە هەر دەســتتێوەردانێكی 

كەسی".
ســەبارەت بەوەش کــە گۆڕانكارییەكان 
ئــەو  دەگرێتــەوە،  ئاســتێك  چ  تاوەكــو 
یەكێتــی  ســەركردایەتیی  ئەندامــەی 

گوتــی "هیــچ ئاســتێك دیارینەكــراوە بۆ 
گۆڕانكارییەكان، بۆیە دەكرێ ئاڵوگۆڕەكان 
هەمــوو جــۆرە پۆســتێك بگرێتــەوە لــە 
حكومەتــدا و دەكــرێ پۆســتی وەزیریش 

بگرێتەوە".
ئێســتا باس لە ژمارەی جیاواز دەكرێت 
بــۆ ئاڵوگۆڕی پۆســتەكانی یەكێتی، بەڵام 
پەرویــن كاكە حەمە ئەوە رەتدەكاتەوە كە 
هیچ ژمارەیەك دیاریكرابێت، ناوبراو گوتی 
"تاوەكــو مەكتەبی سیاســی بڕیارنەدات ‌و 
لیژنەكە دەستبەكارنەبێت، نازانین ژمارەی 
ئەو پۆســتانەی گۆڕانكارییان تێدا دەكرێ‌ 

چەندە".
پێشــتر مەكتەبــی سیاســی یەكێتــی، 
لیژنەیەكــی بــۆ ئاڵوگــۆڕی پۆســتەكانی 

یەكێتی لە حیزب ‌و حكومەت دروســتكرد، 
لیژنەكەش بە ســەرۆكایەتی عومەر فەتاح، 
ئەندامــی مەكتەبــی سیاســی ‌و ئەندامێتی 
ســەركرایەتی  ئەندامانــی  لــە  هەریــەك 
د.خەســرو گوڵ محەممــەد ‌و پەروین كاكە 
حەمــە ‌و خالید شــوانی بوو، بــەڵام وەك 
پەرویــن كاكە حەممــە روونیكــردەوە ئەو 
لیژنەبــە نەماوە "بەڵام لەو لیژنە نوێیە كە 
بۆ ئەوە مەبەســتە دروست دەكرێت، جگە 
لە خۆم. د.خەســرەو گوڵ محەممەدیشــی 

تێدا دەبێ‌". 
)رووداو(  زانیارییەكانــی  بەپێــی 
گۆڕانكارییەكان بەپێی رێككەوتنی هەردوو 
باڵی "ناوەندی بڕیــار و زۆرینە"ی یەكێتی 
هەڵوەشــاندنەوە  هــۆكاری  و  دەكرێــت‌ 

لیژنەكــەی پێشــووتریش هــەر بــۆ ئــەوە 
دەگەڕێتەوە، بۆ ئــەوەی ئەندامی ناوەندی 

بڕیاریشی بۆ زیاد بكرێت. 
مستەفا چاوڕەش ئەندامی سەكردایەتی 
یەكێتــی بــە )تــۆڕی میدیایــی رووداو(ی 
راگەیاند هەر چەندە ئێســتا لەناو یەكێتی 
هەمــووان وەك یەك تیم كار دەكەن، بەڵام 
لە دروستكردنی ئەو لیژنەیەشدا موراعاتی 
ئــەوە دەكرێــت، بۆچوونــە جیاوازەكانــی 
یەكێتــی تێدا ئەنــدام بن. گوتیشــی "ئەو 
لیژنەیــە هەمــوو دەســەڵاتێكیان دەبێت ‌و 
نــاوی هیچ شــوێنێكیش بە دیــاری كراوی 
نەهاتــووە كــە دەبێــت گۆڕانكاریــی تێدا 
بكرێــت، گۆڕانكارییەكان لە هەر شــوێنێك 

دەكرێت كە پێویست بێت".

لێژنەكەی پێشوو بەهۆی باڵی ناوەندی بڕیارەوە هەڵدەوەشێتەوە

گۆڕانكارییەكانی یەكێتی 
بە رێكەوتنی دوو باڵەكە دەبێ‌

بارزانی خۆی بۆ سێكتەری دەرمان 
لەسەر خەتە

لەماوەی كەمتر لە مانگێكدا 
چەندین بڕیاری گرنگ دەدرێن

87 هەزار باخ لە كوردستان هەن، زۆربەیان 
بە زێدەڕۆیی دروستكراون

زۆرترین گەندەڵی لە كەرتی زەویوزار كراوە

دەستەی نەزاهە 
352 دۆسیەی لە 
دادگا كردووەتەوە

 
هیچ وەزیرێك لەسەر 
گەندەڵی نەدراوەتە 

دادگا
 

بەرپرسی باڵای 
كورد لە بەغدا لە 

گەندەڵییەوە گلاون

كەنداوییەكان 
لە دەرگای كوردستانەوە دێنەوە عێراق

رووداو - هەولێر

لەدوای رووخانی رژێمی بەعس، پەیوەندیی عێراق 
و وڵاتانــی كەنــداو )بەتایبەتیش ســعودیە( یەكجار 
كاڵ بووەتــەوە، بەڵام هەموو وڵاتانــی ئەو ناوچەیە 
یەك سیاسەت و روانگەیان بەرامبەر بە بەغدا نییە. 
راپۆرتێكی نوێی ناوەنــدی ئەمریكیی لێكۆڵینەوەی 
ســتراتیژی و نێودەوڵەتی CSIS لە هۆكارەكانی ئەو 
هەڵوێســتە و جیاوازی هەڵوێســتەكانی ئەم وڵاتانە 

بەرامبەر عێراق دەكۆڵێتەوە.

پەیوەندییەكانی سعودیە و عێراق

پێش رووخانی رژێمی بەعــس، پەیوەندییەكانی 
ســعودیە و عێراق بــەرزی و نزمیــی زۆری تێدابوو. 
ســعودیە یەكێك لەو وڵاتانە بوو كە دژی رووخاندنی 
رژێمی ســەدام بوو، چونكە بەعس چیدی مەترســی 
نەبوو لەســەر ســعودیە. هەروەها حكومەتی عێراق 
ئــەوكات بەربەســتێكی گــەورە بــوو بــۆ رێگری لە 

فراوانخوازییەكانی ئێران لە ناوچەكەدا.
بەگوێــرەی راپۆرتەكــەی   CSIS"لــە ســاڵی 
2003ەوە ســعودیە ئەوەندەی بایەخی بە كاریگەری 
و رەنگدانــەوەی گۆڕانكارییە ناوچەییەكان لە عێراق 
داوە، ئەوەنــدە گرنگی بەوە نەداوە حكومەتی عێراق 
خــۆی چــۆن مامەڵــە دەكات"، ئەمــەش وایكردووە 
"ریاز بەردەوام لە پێگەی كاردانەوەوە مامەڵە لەگەڵ 

رووداوەكانی عێراقدا بكات".
مارگۆ بالبۆنی، ئامادەكاری راپۆرتەكە، كۆمەڵێك 
هۆكار بۆ ئەو هەڵوێســتەی سعودیە بەرامبەر عێراق 
دەخاتــەڕوو، كە یەكەمیان پەیوەندیی بە شوناســی 
عێراقەوە هەیە. بە بۆچوونی بالبۆنی "سعودیە خۆی 
وەكو ســەركردەی عــەرەب و ســوننەكان دەبینێ، 
بۆیەش خۆی بە پارێــزەری عروبەی عێراق دەزانێت 
لــە بەرامبەر پلانەكانی ئێراندا". بەڵام كێشــەی ئەو 
تێڕوانینەی ســعودیە لەوەدایە كە جگە لە ناكۆكیی 
نێوان شیعە و سوننەكان، "ناكۆكیی قووڵیش لەنێوان 

سوننەكانی عێراقدا هەیە".
دیكــەی  هۆكارێكــی  راپۆرتەكــە  بەگوێــرەی 
دوورەپەرێزیی سعودیە لە عێراق ئەوەیە كە كێشەی 
عێــراق و داهاتــووی ئەو كێشــەیە سیاســییە نەك 
ســەربازی "لەو كێشە سیاسییەشــدا وڵات و لایەنی 
دیكە رێساكان دادەنێن نەك سعودییەكان". لە سووریا 

و یەمەن، ســعودیە هەوڵدەدات لەڕێگەی گوشــاری 
ســەربازییەوە بەرژەوەندییەكانی خۆی پەرەپێبدات، 
بەڵام عێراق نە یەمەنە، كە حكومەتەكەی لایەنگری 
دەســتتێوەردانی ئالی ســعودە و نە سووریاشە، كە 
حكومەتەكــەی لــەڕووی نێودەوڵەتییــەوە متمانەی 
خــۆی لەدەســتداوە. بە بۆچوونــی بالبۆنی ئەو دوو 
هۆكارە دەســتی سعودیەیان لە هەنگاوی سیاسی و 

دیپلۆماسی لە عێراقدا بەستووەتەوە.
ئامادەكاری راپۆرتەكە ئاماژە بەوەش دەكات كە 
جەنگی ســووریا ســەرهەڵدانی داعش و بەشــداریی 
میلیشیا شــیعەكان لە ئۆپەراسیۆنەكانی گرتنەوەی 
ناوچە سوننەنشینەكانی ژێر دەسەڵاتی داعش وایكرد 
ئــەو پەیوەندییە گەرمەی خەریك بوو لە ســەرەتای 
دەســتبەكاربوونی حەیدەر عەبادی، سەرۆكوەزیرانی 
عێراق دروست دەبوو، جارێكی دیكە شكست بهێنێ‌.

بالبۆنی دەڵێت لە كاتێكدا سوننەی عێراق ناكۆكن 
و توانای كۆكردنەوەی خۆیان لە ژێر یەك ئەجێندادا 
نییە، سعودیە بیری لە دروستكردنی پەیوەندی لەگەڵ 
حكومەتی هەرێمی كوردستان كردووەتەوە، بۆیەش 
لە دیســەمبری 2015 مەلیك سەلمان پێشوازییەكی 
شایســتەی لە مەسعود بارزانی، ســەرۆكی هەرێمی 
كوردســتان، كرد، دواتریش لە ســەرەتاكانی 2016 
كۆنسوڵخانەی گشتیی سعودیەی لە هەولێر كردەوە. 

 قەتەر و ئیمارات:

رۆڵــی حكومەتــی قەتەر و ئیمــارات لە عێراق 
بەرفراوانتر بووە لەوەی ســعودیە، بەڵام ئەوانیش 
مــەودای خۆیــان لەگــەڵ بەغدایــان پاراســتووە. 
قەتەر هەر لە ســەرەتاوە سیاســەتی پشــتگیری 

لــە ســوننەكانی عێراق پەیــڕەو كــردووە. قەتەر 
بــۆ  باڵیۆزێكــی   2015 یەكەمــی  كانوونــی  لــە 
عێراق دەستنیشــانكرد، بەڵام ئــەم هەنگاوە نەك 
پەیوەندییــە ئاڵۆزەكانی بەغدا و دەوحەی ئاڵۆزتر 
كــرد، لەبــەر ئــەوەی چەند رۆژێك پێــش ناردنی 
ئەو باڵیۆزە كۆنفرانســی ئۆپۆزیســیۆنی عێراق لە 
دەوحە بەڕێوەچوو، كە تێیدا ژمارەیەك كەسایەتی 

عێراقی خاوەنی كەیسی دادگا بەشدار بوون.
بەپێــی راپۆرتەكــە ســەرەڕای ئــەو پەیوەندییە 
گــرژەی نێوان بەغــدا و دەوحــە، حكومەتی قەتەر 
بــەردەوام هەوڵــی داوە كەناڵی نــوێ بۆ چوونە نێو 
كاروباری عێــراق بدۆزێتەوە، وەكوو "دروســتكردنی 
پەیوەندی لەگەڵ كورد. پەیوەندیكردن بە سەركردەی 
شــیعەی وەكوو عەممــار حەكیم، كە لــە 2013ەوە 
چەندینجار چاوی بە شێخ حەمەد ئەلپانی، سەرۆكی 

ئێســتای قەتەر، كەوتووە". جگە لەمەش پەیوەندی 
لاوازیی سیاســی "رێگر نەبووە لەوەی قەتەر بەدوای 
پەیوەندی ئابووری دا بگەڕێت"، لەوانەش یارمەتیدانی 
عێراق بۆ ئــەوەی ژێرخانی دامــەزراوە نەوتییەكانی 

ببووژێنێتەوە و سیستەمی بانكداری چاك بكاتەوە.
پراگماتیكــی  روانگەیەكــی  لــە  ئیمــارات 
عێــراق  لەگــەڵ  مامەڵــەی  )واقیعگەرایانــە(ەوە 
كردووە. راپۆرتەكــەی )CSIS( ئاماژە بەوە دەكات 
"ئەگەرچــی ئیمــارات لــە رۆڵــی ئێــران لــە عێراق 
نیگەرانە و بۆیەش پەیوەندییەكی ســتراتیژی لەگەڵ 
عێــراق دروســتنەكردووە، بــەڵام لە قۆناغــی دوای 
ســەدام پەیوەندییەكانــی خۆیــان و عێراقیــان لــە 
چوارچێوەی پەیوەنــدی بازرگانیدا چڕكردووەتەوە". 
بەگوێــرەی راپۆرتەكە ئیمارات یەكێك لە گەورەترین 
وەبەرهێنەرانــی عێراقــی پــاش جەنگــە، زۆربــەی 

وەبەرهێنانەكانیشی لە هەرێمی كوردستان بووە.
راپۆرتی ناوەندە ئەمریكییەكە ئاشــكرای دەكات 
قەبــارەت وەبەرهێنانی ئیمارات لە عێراق و هەرێمی 
كوردســتان هەتــا 2.5 ملیار دۆلار چووە، لەســاڵی 
2014دا 130 كۆمپانیــای ئیماراتــی لــە هەرێمــی 
كوردســتان ناویان تۆماركردبــوو. ئیماراتی عەرەبی 
یەكــەم وڵاتی كەنداو بوو كە باڵیۆزخانەی وڵاتەكەی 
لە بەغدا بكاتەوە )لە ساڵی 2008(، هەروەها یەكەم 
وڵاتیش بوو كە كۆنسوڵخانەكەی لە هەولێر بكاتەوە 
)ساڵی 2012(، بەڵام هەموو ئەو هەوڵە دیپلۆماتیك 
و ئابوورییانە نەتوانراوە بۆ نفووزێكی سیاسی لەسەر 

عێراق بگۆڕدرێن.
ســەقفی   )CSIS( راپۆرتەكــەی  بەپێــی 
وەبەرهێنانــی ئیمــارات لە عێراق و كوردســتان لە 
نێوەڕاســتی 2014ەوە كەم بووەتــەوە، یەكێك لە 
هۆكارەكانیش جەنگی داعشــە، هۆكاری دووەمیش 

كە زیاتر هەرێمی كوردستان دەگرێتەوە لە هەندێك 
حاڵەتــدا تایبەتمەنــدی جیۆلۆجی كوردســتانە و 
لە هەندێك حاڵەتیشــدا كێشــەكانی نێــوان بەغدا 
و هەولێــرە كــە جۆرێــك لــە نادڵنیایــی لــە لای 

وەبەرهێنەران دروستدەكات. 

كوێت حاڵەتێكی ناوازەیە

ســاڵی1991 كوەیت كەوتە بەر هێرشی سوپای 
عێــراق. 26 ســاڵ دواتــر كوێت لە نێــوان هەموو 
وڵاتانــی كەنــداودا نزیكتریــن پەیوەنــدی لەگــەڵ 
حكومەتی عێراقدا هەیە. كوێت لە ساڵی 2008ەوە 
باڵیۆزخانەی لە عێراق كردووەتەوە. پارادۆكسەكەش 
لەوەدایــە كە بەشــێكی زۆری نزیكبوونەوەی نێوان 
كوێــت و عێراق لە ســەردەمی نــووری ئەلمالیكی، 
روویــداوە.  عێــراق،  پێشــووی  ســەرۆكوەزیرانی 
میرنشــینی كوێت لە ســاڵی 2013 پشــتگیری لە 
لادانی ئەو ســزایانە كرد كە نەتەوە یەكگرتووەكان 

بەسەر عێراقیاندا سەپاندبوو.
بەگوێرەی راپۆرتەكە حكومەتی كوێت لە ترسی 
دووبارەبوونەوەی ئەزموونــی 1991 لەگەڵ عێراق، 
سیاســەتێكیان داڕشتووە كە تێیدا گریمانەی ئەوە 
كراوە "عێراقێكی سەقامگیر و تێكەڵاو بە پەیوەندییە 
ناوچەییەكان و هەڕەشەیەكی كەمتر لەسەر وڵاتانی 

دراوسێ دروستدەكات".
بــە گوێــرەی راپۆرتەكە كوێت لە چەند ســاڵی 
رابردوودا هەوڵی داوە باڵانسی پەیوەندییەكانی خۆی 
لەگەڵ كورد، عەرەبی ســوننە و شیعەدا بپارێزێت، 
بۆیــەش هاوكارییــە مرۆییەكانــی وەكــوو چۆن بۆ 
عەرەبی ســوننە و كورد بووە، بە هەمانشــێوە بۆ 

عەرەبی شیعەش بووە. 

رووداو - هەولێر

بەرپرسانی ئەمریكا رایانگەیاندووە كۆشكی سپی 
بەنیازە هێزی ســەربازیی زیاتر بۆ عێراق و سووریا 
بنێــرێ، ئەمەش لە چوارچێوەی ســتراتیژی نوێی 
كۆشــكی ســپی بۆ تێكشــاندنی داعش، كە دۆناڵد 
ترەمپ، سەرۆكی ئەمریكا، بە دوژمنی ژمارە یەكی 

وڵاتەكەی دەزانێت.
چاوەڕێ دەكرێ لە چەنــد رۆژی داهاتوودا جیم 
ماتیــس، وەزیــری بەرگریــی ئەمریــكا، كۆمەڵێك 
پێشــنیاز بۆ پلانی جەنگی دژی گرووپە توندڕەوە 
ئیسلامییەكان، لەوانەش داعش و ئەلقاعیدە، بخاتە 
بەردەســتی ســەرۆكی ئەمریكا. ترەمپ رۆژی 28ی 
كانوونی دووەم فەرمانێكی ئاراستەی پنتاگۆن كرد 
كە تێیدا داوایكردووە لە ماوەی 30 رۆژدا وەزارەتی 
بەرگری رەشنووســی پلانێكی جەنگی دژی داعشی 

بۆ ئامادە بكەن. 
رۆژنامەی وۆڵ ستریت جورناڵی ئەمریكی لەسەر 
زاری بەرپرســانی كۆشــكی سپی ئاشــكرایكردووە 
"دۆناڵــد ترەمپ كۆمەڵێك بژارەی لەبەردەســتە بۆ 

ئــەوەی بیریــان لێبكاتەوە، یەكێك لــەو بژارانەش 
ناردنــی ســەربازی زیاترە بــۆ ســووریا و عێراق". 
بەگوێــرەی راپۆرتەكــەی )جورنــاڵ(  "پێدەچێت 

ژمارەی سەربازەكان سنووردار بێت".
دیپلۆماتێكی ئەوروپی بە رۆژنامە ئەمریكییەكەی 
راگەیاندووە ئەگەر ئەمریكا هەوڵە ســەربازییەكانی 
بۆ گرتنەوەی رەققە زیاتر بكات، فەرەنسییەكانیش 
ئامادەن پەرە بە هەوڵەكانی خۆیان بۆ ئەم مەبەستە 
بدەن. دیپلۆماتەكە ئاشكراشی كردووە كە ئەو پرسە 
لە كۆبوونەوەی نێوان بەرپرسانی سەربازیی ئەمریكا 
و فەرەنسا باسكراوە و فەرەنسییەكان رایانگەیاندووە 
"پێویست ناكات گۆڕانێكی ستراتیژی لە هەوڵەكاندا 
بكرێت، تەنیا ئەوەندە بەسە هەوڵەكان زیاتر بكرێن". 
بەگوتەی ئــەو دیپلۆماتە، فەرەنســییەكان تاوەکو 
ئێســتا بڕیــاری زیادكردنی ژمارەی ســەربازەكانی 
خۆیــان نەداوە و چاوەڕێی بڕیاری كۆشــكی ســپی 
دەكەن. ئێستا ئەمریكا نزیك  500 سەربازی هێزی 

تایبەت و راوێژكاری لە سووریا هەیە.
بەگوتەی بەرپرسانی ئەمریكی، ئیدارەی كۆشكی 

ســپی دوو بژارەی دیكەشــی لەبەردەستە. 
یەكەمیــان ســووككردنی رێســاكان و 

بەربەســتەكانی مەیدانی جەنگە، 
لەوانەش پێدانی دەسەڵاتی 

زیاتر بــە فەرماندەكانی 
نێــو مەیدانی جەنگ 
خۆیــان  بۆئــەوەی 

هەندێك بڕیار بدەن و لەكاتی پێویستدا داوای هێرشی 
ئاسمانی بكەن. بژارەی دووەمیشیان ئاسانتركردنی 
ئەو رێسایانەی بۆ كەمكردنەوەی ژمارەی قوربانییە 

مەدەنییەكانی جەنگ دانراوە.
ژەنــەراڵ جۆ دۆنفۆرد، سوپاســالاری هێزەكانی 
ئەمریكا، یەكێك لەو كەســانە بوو كە لە سەردەمی 
ســەرۆكایەتیی باراك ئۆباما، ســەرۆكی پێشــووی 
ئەمریــكا، رۆڵــی ســەرەكیی بینــی لــەوەی پلانی 
 )YPG( پڕچەككردنی یەكینەكانی پاراســتنی گەل
و هێزەكانی ســووریای دیموكــرات )HSD( بخرێتە 
نێو پلانی گشــتیی گرتنــەوەی رەققە و ناوچەكانی 
دەوروبــەری. ئێســتا دۆنفــۆرد هاوشــانی ماتیــس 
ئەندامی تیمی ئامادەكاری رەشنووسی ئەو پلانەیە 
كە ترەمپ داوایكردووە. دۆنفۆرد لەبارەی پلانەكەوە 
رایگەیانــد "ئێمــە لەهەوڵداین بــژارەكان و تێچوو و 
مەترسییەكانی هەركام لە بژارەكان پۆڵین بكەین". 
دۆنفۆرد ئامادە نەبــووە ئاماژە بە گۆڕانكارییەكانی 

نێو پلانەكەی ئیدارەی پێشوو بدات.
ژمارەیەك بەرپرسی ئەمریكی كە نەیانویستووە 
ناویان ئاشكرا بكرێت بە )جورناڵ(یان راگەیاندووە 
كە ئەگــەری كەمە ترەمپ بتوانــێ گۆڕانكارییەكی 
ئەوتــۆ لە پلانەكــەی ســەردەمی ئۆبامــادا بكات، 
كە تێیدا بەشــێوەیەكی ســەرەكی پشــت بە هێزە 
ن  كا جێیــە خۆ

دەبەســترێت و ژمارەیەكی كەمیش لە ســەربازانی 
ئەمریكــی وەكــو هێــزی پشــتیوانی و راوێــژكار 

پشتگیرییان دەكەن.
دیپلۆماتــە ئەمریكــی و غەیــرە ئەمریكییەكان 
پێیانوایە هێشــتنەوەی برێت مەكگۆرك لە پۆستی 
نوێنەری كۆشكی سپی لە هاوپەیمانێتی نیودەوڵەتی 
دژی داعــش بەڵگەیــە بۆ ئەوەی ئیــدارەی ترەمپ 
بەنیــاز نییــە گۆڕانكاریــی بنەڕەتی لــە پلانەكەی 

پشوودا بكات.
كاتلین هیكس، شارەزای ئاسایشی نێودەوڵەتی 
لە نێوەندی لێكۆڵینەوەی ستراتیژی و نێودەوڵەتی، 
پێیوانییە كۆشكی سپی "گۆڕانكارییەكی ئەوتۆ لە 
پلانەكەی ئۆبامادا بكات"، لەبەرئەوەی "پلانەكەی 
ئیدارەی پێشــوو، كە ئێســتا جێبەجــێ دەكرێت، 
پیشــانیداوە ســەركەوتووە". بە بۆچوونی هیكس 
"رەنگــە هەندێك هەموار لە رێســاكانی بەشــداری 
هێــزە  و  راوێــژكار  ژمــارەی  ئەمریــكا،  هێــزی 

تایبەتەكاندا بكرێت".
دانفۆرد وێڕای پشتڕاستكردنەوەی ئەو بۆچوونەی 
هیكس ئەوەی خســتەڕوو كە لە ماوەی یەك مانگی 
رابردوودا هەندێك گۆڕانكاری لە شێوازی بەشداریی 
هێــزە ئەمریكییەكاندا كراوە، جەختیشــی لەســەر 
ئــەوە كردووەتەوە كە "نامانەوێــت كۆمەڵێك بژارە 
بخەینە بەردەســتی ســەرۆك ترەمپ كە كێشەیەك 

دیكــەی  كێشــەیەكی  بــەڵام  بــكات،  چارەســەر 
لێبكەوێتەوە".

یەكێك لەو بژارانــە پەیوەندی بە پڕچەككردنی 
راســتەوخۆی یەپەگــە و هەســەدەوە هەیــە. لــە 
ســەردەمی ئۆبامادا دانفۆرد پشــتگیریی تەواوی لە 
بیرۆكەی پڕچەككردنی )یەپەگــە( دەكرد، چونكە 
پێیوابــوو ئەم هەنــگاوە رۆڵی ســەرەكی دەگێڕێت 
كۆنتڕۆڵكردنــەوەی  و  داعــش  تێكشــكاندنی  لــە 
رەققە، ئەگەرچی توركیــا تووڕە دەكات. بەگوتەی 
بەرپرســێكی باڵای ئەمریكی توركەكان ئامادەییان 
دەربڕیــوە لــە ئۆپەراســیۆنی رەققەدا بەشــداریی 
كارایــان هەبێت، بەمەرجێك كورد بەشــدار نەبێت، 
كوردەكانیش هەمان مەرجیان بۆ بەشداریی سوپای 

توركیا داناوە.
بەگوێرەی راپۆرتێكی رۆژنامەی واشنتن پۆستی 
ئەمریكی بەرپرســانی توركیا راشكاوانە بە ماتیس 
و دانفۆردیــان راگەیانــدووە مەســەلەكە لای ئەوان 
زۆر هەســتیارە. )پۆســت( ئاشكراشــیكردووە كە 
لــە كۆبوونەوەكــەی نێوان مایك پێنــس، جێگری 
ســەرۆكی ئەمریكا و بینالی یلدرم، سەرۆكوەزیرانی 
توركیــا، لایەنــی ئەمریكــی جەختی لەســەر ئەوە 
كردووەتەوە كە ئەوان خوازیاری "دەستپێكی نوێ" 
لــە پەیوەندییەكانــی نێــوان ئەنقەرە و واشــنتنن. 
توركیا كۆمەڵێك پێشنیازیشــی رادەستی كۆشكی 
ســپی كــردووە، لە هەمووشــیاندا جەخت لەســەر 
بەشدارینەكردنی هێزە كوردییەكان لە ئۆپەراسیۆنی 

گرتنەوەی رەققەدا دەكەن. 
یەكێك لە پێشــنیازەكانیش كردنەوەی ناوچەی 

ئارامە، لەو ناوچانەی دەكەونە ســەر ســنوورەكانی 
نێوان باشــووری توركیا و باكووری سووریا. بەپێی 
راپۆرتەكەی )پۆست( ئیدارەی ترەمپ بە جیدی بیر 
لەو پێشنیازەی توركیا دەكاتەوە، بەڵام بەرپرسانی 
ســەربازی ئەمریكــی نیگەرانــی ئەوەن كــە هێزە 
لۆكاڵییەكان لە سووریا توانای جموجۆڵ و تەقەمەنی 
پێویســت بــۆ ئۆپەراســیۆنی كۆنتڕۆڵكردنــەوەی 
رەققەیان لەبەردەست نەبێت، ئەمەش بەپێچەوانەی 
ســوپای عێــراق كــە چەكــی قــورس و هــاوكاری 

راستەوخۆی هاوپەیمانانی لەگەڵە. 
ژەنەرال جۆزێف ڤۆتیل، بەرپرســی فەرماندەیی 
بــە  )ناســراو  ئەمریــكا  هێزەكانــی  ناوەندیــی 
CENTCOM( رایگەیاندووە ئەو كەموكوڕییەی هێزە 
لۆكاڵییەكانی سووریا دەشێت ئەمریكا ناچار بكات 
بۆشــاییەكان بە هێزی ئەمریكــی پڕبكاتەوە. جگە 
لەمە، بەرپرســانی پنتاگــۆن متمانەیەكی تەواویان 
بــەو هێزانە نییە كە توركیا هاوكارییان دەكات، بە 
تایبەتیش لەبەر ئــەوەی ئەم هێزانە یان ئەوەتا لە 
ناوچەكانــی نزیــك لە گروپەكانی ســەر بە قاعیدە 
چالاكــی دەكــەن یان خۆیــان پەیوەنــدی پتەویان 

لەگەڵ ئەو گروپانەدا هەیە. 
تاوەكوو ئێستا توركیا و هێزەكانی لایەنگری ئەم 
وڵاتە دەستیان بەسەر 650 میل چوارگۆشەی خاكی 
ســووریادا گرتووە. پێشتر رەجەب تەیب ئەردۆغان 
بەڵێنی دابــوو ناوچەیەكی ئارام بە رووبەڕی 2000 
میلی چوارگۆشــە لە خاكی ســووریا دروست بكەن 
كە بە گوتەی حكومەتی توركیا دەبێت بە شــوێنی 

حەوانەوەی ئاوارە سوورییەكان.

ترەمپ لەسەر پلانەكەی ئۆباما دەڕوات
هێشتنەوەی برێت مەكگۆرك لە پۆستەكەی بەڵگەیە

عێراق بە داردەستی ئێران دەزانن

ناوەندی ئەمریكیی لێكۆڵینەوەی ســتراتیژی و نێودەوڵەتی )CSIS( پێشبینی دەكات 
دوای نەمانی داعیشیش لە عێراق، پەیوەندی نێوان عێراق و وڵاتانی كەنداو هەر بە ئاڵۆزی 
بمێنێتەوە. لە راپۆرتەكەی )CSIS( هاتــووە "پەیوەندییەكانی بەغدا و وڵاتانی كەنداو بە 
ئاڵۆزی دەمێنێتەوە، چونكە ئاســان نییە لــە عێراقی پاش داعشــیش تێڕوانینی وڵاتانی 
كەنداو بەرامبەر بە وڵاتێك بگۆڕێ‌ كە بە داردەستی وڵاتێكی غەیرە عەرەبی دژی وڵاتان 

كەنداو دەبینرێ".

حكومەت نەوتەكەی سووك دەكاتئابووری
رووداو - هەولێر

كۆمپانیای نەوتی گۆڵف كێستۆن كە لە كێڵگەی شێخان لە هەرێمی كوردستان كۆمپانیای سەركارە رایگەیاند: "لە كۆتایی ئەم مانگەوە وەزارەتی 
سامانە سرووشتیەكانی نەوتی كێڵگەی شێخان بە تەنكەر هەناردەی توركیا دەكات". گۆڵف كێستۆن رایگەیاندووە "هەناردەكردنی نەوتی شێخان بە تەنكەر 

لە جیاتی ئەوەی تێكەڵ بە بۆری نەوتی كوردستان بكرێت، بەشێكە لە سیاسەتی نوێی وەزارەتی سامانە سرووشتییەكان لە كۆنترۆڵكردنی كوالێتی نەوتی 
هەناردەكراو". نەوتی شێخان نەوتی قورسە و بەتێكەڵكردنی لەگەڵ نەوتی كێڵگەكانی دیكە كە بە بۆری هەناردە دەكرێت كوالێتی نەوتی هەرێمی كوردستان 

دادەبەزێنێ، بۆیە بڕیاردراوە بە جیا هەناردەبكرێت.

رەوا عەبدوڵڵا
رووداو - هەولێر 

بازرگانێكــی هاوردەكردنی ئاژەڵ و پەلەوەڕی 
جوانی دەڵێت لە هەرێمی كوردستان و شارەكانی 
عێراق خواستێكی زۆر لەسەر بەخێوكردنی جۆرە 
ئەســپێكی بچووك هەیە كە پێیدەگوترێ‌ پۆنی. 
ئەمەش وایكردووە ســەرەڕای قەیرانی دارایی، بە 
بەراورد بە ئاژەڵەكانی دیكە، نرخی دانەبەزێت و 

هاوردەكردنیشی بەردەوام بێت.
ئەســپی پۆنــی Pony Horse لــە خێزانــی 
ئاژەڵــە شــیردەرەكانە، توانایەكی زۆرباشــی بۆ 
خۆگونجاندن لەگەڵ ژینگەی ناوچە جیاوازەكاندا 
هەیە، بەهۆی جوانییەكەشــی ئێستا بە زۆربەی 
وڵاتانــی جیهــان بڵاوبووەتــەوە. لــە هەرێمــی 
كوردســتانیش بەهــۆی جوانییەكەی خواســت 
لەسەر بەخێوكردنی هەیە، بۆیە هاوردەكردنی لەو 

چەند ساڵانەی دواییدا زیادیكردووە.
بەپێی ئامــاری بەڕێوەبەرایەتی كەرەنتینەی 
و  كشــتوكاڵ  وەزارەتــی  لــە  ڤێتێرنــەری 
هەرێمــی  حكومەتــی  ئــاوی  ســەرچاوەكانی 
كوردســتان، ساڵی رابردوو 90 ئەسپی پۆنی لە 
ئەوروپاوە هاوردەی هەرێمی كوردســتان كراوە، 
ئەمساڵیش بازرگانان مۆڵەتی هاوردەكردنی 50 

پۆنی دیكەیان وەرگرتووە.
گشــتی  بەڕێوەبــەری  ئیســماعیل،  غــازی 
كۆمپانیــای رۆمــان بــۆ هاوردەكردنی ئــاژەڵ و 
پەلــەوەری جوانی، كە ســاڵی رابردوو 20 پۆنی 
لە بەلجیــكاوە هاوردەكــردووە. بــە )رووداو(ی 
گوت "لە هەرێمی كوردستان و شارەكانی عێراق 
خواســتێكی زۆر لەســەر كڕینی ئەســپی پۆنی 
هەیــە، بەڵام بە بــەراورد بە ئاژەڵەكانی دیكە لە 
وڵاتانــی ئەوروپــاش ئەو ئاژەڵە ژمــارەی كەمە، 
بۆیــە ناتوانین وەك مامز و ئاژەڵەكانی دیكە بە 

قەبارەی زۆر هاوردەی بكەین".
ئەسپی پۆنی جگە لە بچووكیی قەبارەكەی، 

بــە درێژی و زۆریی مووی كلكی و ملی، پتەوی 
و بەهێــزی جەســتە و قاچەكانی لــە بەچكەی 
ئەســپی ئاســایی جیادەكرێتەوە، پۆنی شێوە 
و قەبــارەی جیاوازی هەیە، بەرزییەكەی لە 60 
ســانتیمەترەوە دەســتپێدەكات تاوەكو دەگاتە 
مەترێك. غازی ئیسماعیل دەڵێت "ئەسپی پۆنی 
چەندە قەبارەی بچووك بێت و جەســتەی پتەو 
بێت، خواســتی زیاتری لەسەرە و پارەی باشتر 
دەكات. بۆنموونە هەندێك ئەســپی پۆنیم هێنا 
كە بەرزییەكەیان 70 سانتیمەتر بوو، جووتێكم 

بە 4000 دۆلار فرۆشت".
بەگوتــەی ئــەو بازرگانە، لەســەر ئاســتی 
هەرێمی كوردســتان لە شــاری هەولێر، لەسەر 
ئاستی عێراقیش لە شــارەكانی بەغدا و بەسرا 
خواســتێكی زۆر لەســەر بەخێوكردن و كڕینی 

ئەسپی پۆنی هەیە.
بــۆ   Pet Ranch- Iraq كۆمپانیــای 
هاوردەكردنــی ئــاژەڵ و پەلــەوەڕی جوانــی، 
یەكێكــە لــەو كۆمپانیایانــەی زۆرتــر ئەســپی 
پۆنــی هاوردە دەكات. ئــەو كۆمپانیایە تاوەكو 
ئێســتا 150 ئەسپی پۆنی هاوردەی كوردستان 
كــردووە. بۆ ئەمســاڵیش بەنیازە 40 ئەســپی 

دیكە هاوردە بكات.
نەشــوان نەجمەددیــن عەلــی، بەڕێوەبــەری 
كۆمپانیــای Pet Ranch- Iraq بۆ هاوردەكردنی 
ئــاژەڵ و پەلــەوەری جوانــی، بــە )رووداو(ی 
گوت "ئەو ئەســپە پۆنییانەی پێشتر هاوردەمان 
كــردوون، بەشــێكیان لەســەر داوا و خواســتی 
كڕیــاران بــووە، چونكە لە شــارەكانی هەرێمی 
كوردستان و عێراق خواستێكی زۆریان لەسەرە".
سەرەڕای قەیرانی دارایی، بەڵام نرخی ئەسپی 
پۆنی بە بــەراورد بە ئاژەڵی دیكــە دانەبەزیوە. 
نەشوان دەڵێت "بەهۆی ئەوەی بەشێكی زۆر لەو 
ئەسپانەی هاوردەی دەكەین بۆ شارەكانی عێراق 

دەڕوات، بۆیە نرخی دانەبەزیوە.
نرخــی جووتێك ئەســپی پۆنی لــە وڵاتانی 

ئەوروپی بەگوێرەی تایبەتمەندییەكانی بەتایبەتی 
جوانییەكــەی لەنێــوان 650 بــۆ800 دۆلاردایە، 
بــەڵام بەهۆی تێچووی پشــكنینی پزیشــكی و 
گواســتنەوە و ئەو خواســتە زۆرەی لە هەرێمی 
كوردستان و شارەكانی عێراق لەسەر ئەو ئەسپە 
هەیە، جووتێكی لە كوردســتان بە ســێ‌ تاوەكو 

شەش هەزار دۆلار دەفرۆشرێتەوە.
نەشــوان نەجمەددیــن دەڵێت "ئەو ئەســپە 
پۆنییانەی ئێمــە دەیانهێنین نرخی جووتێكیان 
بــە 3-3.5 هــەزار دۆلار دەفرۆشــینەوە، بــەڵام 
هەندێكیــان، بەتایبەتــی ئەوانــەی زۆر جوانن و 
مــووی كلــك و ملیان درێژە، بــە نرخێكی زیاتر 
دەیانفرۆشینەوە". گوتیشی "ئەو ئەسپانەی دوو 
رەنگن و بەرزییان دەگاتە 80 ســم، مووی مل و 
كلكیان درێژ و پڕە، جەستەیان پتەوە، خواستی 

زۆرتریان لەسەرە".
ئــەو ئاژەڵە بــەلای هەموو بازرگانێكیشــەوە 
پەســەند نییە، هەندێك لە بازرگانان كە پێشتر 
بازرگانییان بەو جۆرە ئەســپەوە دەكرد، ئێستا 

وازیان لە بەخێوكردنی هێناوە.
مەسعود محەممەد، ئاژەڵدارێكی پێشكەوتووی 
شاری هەولێرە، پێشتر كێڵگەیەكی بەخێوكردنی 
ئەســپ و ماینی پۆنیی هەبوو، ئێســتاش چوار 
ئەسپ و ماینی پۆنیی ماوە. ناوبراو بە )رووداو(ی 

گوت "بەئامانجی زیادكردن و فرۆشــتنەوەی ئەو 
جۆرە ئەســپە، چوار ساڵ لەمەوبەر 58 ئەسپی 
پۆنیــم كــڕی، دوای ســاڵێك بەشــێكیان زان. 
بەچكەكانم فرۆشت و قازانجی باشم لێكرد، بەڵام 
دوای ســەرهەڵدانی شــەڕی داعش وەك پێشتر 
بازاڕیان نەما، بۆیــە وازم لە بەخێوكردنی پۆنی 
هێنا". مەســعود محەممەد گوتیشــی "ئەســپی 
پۆنی بە بەراورد بە ئاژەڵی دیكە بەهۆی كەمیی 
ژمارەیــان، نرخیان زۆر دانەبەزیــوە، بەڵام وەك 
ئاژەڵــی دیكە لە بازاڕ كڕین و فرۆشــتنیان خێرا 
نییــە، بۆیــە بەخێوكردنەكــەی زۆر ئابوورییانە 

نییە".

ئەسپە قەزەمەكانی فەرەنسا گەیشتنە كوردستان
ئەسپێکی هێمنە

بۆ راهێنانی منداڵان باشە

زێدی رەســەنی پۆنی كیشــوەری ئەوروپایە، بە تایبەتی فەرەنســا. لەسەر ئاستی 

وڵاتانــی ئەوروپا خواســتێكی زۆری لەســەرە. لەكۆندا بــۆ گواســتنەوەی خەڵوز لەنێو 

كانەكاندا بەكارهاتووە. ئێســتاش جگە لەوەی بۆ جوانی بەخێودەكرێ‌، خاوەنی یانەكانی 

ئەسپســواریی وڵاتانی ئەوروپا بۆ راهێنانی منداڵان لەســەر ئەسپسواری بەكاریدێنن، 

چونكە قەبارەكەی بۆ منداڵان گونجاوە، بە سروشــتی خۆشی، ئەسپێكی هێمنە. ماوەی 

سكپری ئەسپی پۆنی، هاوشێوەی ئەسپەكانی دیكە 11 مانگ و چەند رۆژێكە، ساڵانەش 

تەنیا بەچكەیەكی دەبێت.

رەوا عەبدوڵڵا
رووداو - هەولێر 

بەرپرســەكان چیدی ناچارنین راوی ئاســك 
بكەن یان داوا لە راوچییەكان بكەن ئاســكیان 
بــۆ راوبكــەن. چونكــە ئــەو ئاســكانەی وێڵن 
بەدوای گۆشتەكەیدا، ئێستا زۆر بەئاسانی لەلای 

بازرگانان دەستدەكەون.
چەند ساڵێكە خواست لەسەر بەخێوكردنی 
 fallow جۆرە ئاســكێك بەناوی ئاسكی فاڵۆو
deer لە كوردســتان زیادبووە. بۆیە ژمارەیەك 
بازرگانــی ئــاژەڵ و پەلەوەر ئێســتا ئەو جۆرە 
ئاســكە هاوردە دەكەن. تەنیا ســاڵی رابردوو، 
نزیكــەی 1500 ســەر لــەو ئاژەڵــە هــاوردەی 

كوردستان كراوە.
زێــدی رەســەنی ئاســكی فاڵــۆو رۆژئاوای 
ئۆراســیایە. دواتــر بە جیهانــدا بڵاوبووەتەوە. 
ئێســتا بەشێوەیەكی فراوان لە وڵاتانی ئەوروپا 
و هەنــدێ وڵاتی ئاســیا و ئەفریقیــا و ئەمریكا 

بۆ گۆشتەكەی یان جوانییەكەی بەخێودەكرێ‌.
 Dama نــاوە زانســتییەكەی ئــەو ئاژەڵــە
Damaیــە، لە خێزانی ئاژەڵە شــیردەرەكانە. 
توانایەكی باشی بۆ خۆگونجاندن لەگەڵ ژینگەی 
ناوچــە جیاوازەكان هەیــە، لە تەمەنی نزیكەی 
دوو ساڵیدا زاوزێ دەكات. نێرەكەی دەتواندرێت 
لەگــەڵ 10 مێیــە دابندرێ. بۆیە شــارەزایانی 
ســوودی  بەخێوكردنــی  دەڵێــن  ئاژەڵــداری 

ئابووریانەی هەیە.
بەخێوكــردن و هاوردەكردنی ئەو ئاژەڵە لە 
هەرێمی كوردســتان مێژوویەكــی درێژی نییە، 

بەڵام ئێستا خواست لەسەری زیادبووە.
بەپێی ئامــاری بەڕێوەبەرایەتیی كەرەنتینی 
و  كشــتوكاڵ  وەزارەتــی  لــە  ڤێتێرنــەری 
سەرچاوەكانی ئاو، تەنیا لە ساڵی رابردوو 1482 

سەر لەو ئاژەڵە لە ئەوروپاوە هاوردەكراون.
فەلاح حەسەن، جووتیارێكی پێشكەوتووی 
شــاری هەولێرە، دەڵێت ئەو یەكەم كەس بووە 
ئەو جۆرە ئاســكەی هێناوەتە كوردستان: "10 
ســاڵ پێش ئێســتا بە رێگــەی قاچاخ 
بە دوو وەجبە 8 ئاســكی فاڵۆوم لە 
سووریاوە هێنایە هەرێمی كوردستان. 
ئەو ئاسكە بەرگەی گەرمی و ساردی 
هاوشــێوەی  دەتوانــرێ‌  دەگــرێ‌، 
مــەڕ و بــزن بەشــێوەیەكی فــراوان 

بەخێوبكرێت". 
ماوەی ســكپڕیی ئاســكی فاڵۆو 33 
تاوەكو 35 هەفتەیــە. لە هەندێ وڵاتی 
ئەوروپــی زۆرجار جمكــی دەبێت، بەڵام 
بەهــۆی كاریگەریی ژینگە و جۆری خۆراك، لە 
كوردستان ســاڵانە تەنیا یەك بەچكەی دەبێ. 

فــەلاح حەســەن گوتــی "لــەدوای تەمەنی دوو 
ســاڵی، ئەو ئاســكە زاوزێ دەكات. لە هەرێمی 
كوردســتان تەنیا یەك بەچكەی دەبێت، بەڵام 

لە هەندێ وڵاتی ئەوروپی بەهۆی رەخســاندنی 
ژینگــەی لەبــار و پێدانی خۆراكــی تایبەتەوە 

ساڵانە دوو بەچكەی دەبێت".
ئەوكاتــەی فــەلاح حەســەن دەســتی بەو 
بازرگانییــە كردووە، نرخی جووتێك ئاســكی 
فاڵــۆوی بــە 8000 دۆلار داوە، بــەڵام كاتێك 
بازرگانانــی دیكــە بــە خێرەكەیــان زانیــوە، 
ئەوانیــش هاوردەیان كردووە. بەگوتەی فەلاح 
دوای ئــەوەی چەند بازرگانێكــی دیكەش ئەو 
جۆرە ئاسكەیان هاوردەكرد، نرخی جووتێكی 
بــۆ 4500 دۆلار دابــەزی. ئێســتا نرخەكــەی 
زیاتریــش دابەزیــوە، بەجۆرێــك کــە نرخــی 
جووتێــك ئاســك كــە تەمەنیان لە ســاڵێك 
كەمتــرە، نزیكــەی 1200 دۆلارە. ئەوانەشــی 
تەمەنیــان لــە دوو ســاڵ زیاتــرە نرخەكەیان 

لەنێوان 1600 تاوەكو 2000 دۆلارە.

وەرگرتنــی  دوای  هەركەســێك  پێشــتر 
رەزامەندیــی بەڕێوەبەرایەتیی ســامانی ئاژەڵ 
و كەرەنتینــەی ڤێتەرنــەری، دەیتوانی ئاژەڵ 
و پەلەوەری جوان هــاوردە بكات، بەڵام دوای 
هەمواركردنەوەی رێنماییەكان، ئێستا مۆڵەتی 
هاوردەكــردن تەنیا بە كۆمپانیــای تایبەت بە 
هاوردەكردنی ئــاژەڵ دەدرێت. ژمارەیەكی زۆر 
لە كۆمپانیای تایبەت بە هاوردەكردنی ئاژەڵ و 
پەلەوەڕ لە كوردستان تۆماركراون، بەڵام تەنیا 

10 كۆمپانیای چالاكیان هەیە.
كــە   Pet Ranch- Iraq كۆمپانیــای 
كۆمپانیایەكی كوردییە، ســاڵانە 300 تاوەكو 
500 ئاســكی فاڵــۆو لــە بەلجیــكاوە هاوردە 
دەكات. بەشێكی لە كوردستان ساغدەكاتەوە، 
بەشێكیشی دەفرۆشێتە بازرگانە عەرەبەكانی 

عێراق.

نەشــوان نەجمەددیــن عەلــی، بەڕێوەبەری 
كۆمپانیای Pet Ranch- Iraq بۆ هاوردەكردنی 
ئاژەڵ و پەلەوەری جوانی، بە )رووداو(ی گوت 
"لە هەرێمی كوردســتان و عێراق خواســتێكی 
زۆر لەســەر ئاســكی فاڵۆو هەیە، بۆیە ســاڵ 

لەدوای ساڵ زۆرتر هاوردە دەكرێ‌".
نەشــوان نەجمەددین ئاماژە بە كڕیارەكانی 
دەدات و دەڵێت "هەندێ لەكڕیارەكان بۆ جوانی 
و وەچەخســتنەوە دەیكڕن، هەندێ دیكەشیان 
بۆ گۆشتەكەی دەیكڕن، بە تایبەتی بەرپرس و 

سەرمایەداران، كڕیاری ئەو ئاسكەن". 
ئاســكی فاڵۆو چوار رەنگی هەیە، كێشــی 
نێرەكــەی لە نێــوان 46 تاوەكو 80 كیلۆدایە. 
تێكراكــەی 67 كیلۆیــە، بەڵام كێشــی مێیەی 
كەمتــرە و لــە نێــوان 30 بــۆ 50 كیلۆدایــە، 

بەتێكرایی دەگاتە 44 كیلۆ.

بازاڕی ئاسکی فاڵۆو گەرمە

بەرگەی گەرمای هەولێریان نەگرت

حەكیم محەممەد، ئاژەڵدارێكی شــاری هەولێرە، 80 دانە ئاسكی فاڵۆوی لە كێڵگەكەیدا 
هەیە. بە )رووداو(ی گوت "پێش ســەرهەڵدانی شــەڕی داعش، ژمارەیەك ئاســكی فاڵۆو بۆ 
قازانج كڕی، بەڵام بەهۆی قەیرانی دارایی و شــەڕی داعش نرخی دابەزی، بۆیە بەشــێكیانم 
بــۆ وەچەخســتنەوە هێشــتەوە". لــە مانگی حوزەیران و تەمووزی ســاڵی رابــردوو زۆربەی 
ئاســكەكانی حەكیم بچوویان بوو، بەڵام بەهۆی ئەوەی هەوا گەرم بوو، حەكیمیش نەیتوانی 
ژینگەیەكــی لەبار بۆ بێچووە ئاســكەكان دابین بكات، بۆیە بەشــێك لە بێچووەكانی مردن. 
حەكیم محەممەد، گوتی "ئەو جۆرە ئاســكە ئەگەر ژینگەیەكی لەباری بۆ برەخســێندرێت و 

بەشێوەیەكی زانستانە بەخێوبكرێت ، خێرەكەی زۆر لە مەڕ و بزن زیاترە".

پار 1500 دانەی لێ‌ هاوردەكراوە

وزە

تورکیا پێویستی بە کوردستانە 
یان کوردستان پێویستی بە تورکیایە؟

ترەمپ نرخی نەوت 
دەگەیەنێتە سەرووی 60 دۆلار

عومەر ئەحمەد *

د.عەتووف عەبدولموهەیمن بارزانی* 

شەڕەکانی ئەم ناوچەیە لەسەر گازی سروشتین 

زۆربــەی شــارەزایانی سیاســی پێیانوایە ئەو 
شــەڕانەی ئێســتا لــە رۆژهەڵاتی نێوەڕاســت و 
بەتایبەتیش لە سووریا روودەدەن، بەشێكی زۆری 
بەهۆی ململانێی نێوان وڵاتانی ناوچەكەیە لەسەر 
رێڕەوەكانی گواســتنەوەی گازی سروشــتی، كە 
بووەتە سەرچاوەیەکی سەرەكی و پەسندكراو بۆ 

دابینكردنی پێویستیی ئەوروپا بە وزە.
پێشتر دەگوترا: "هەر شەڕێك ئەمریكا دەستی 
تێدابێ‌ لەبەر نەوتەکەیەتی"، بەڵام ئێســتا، دوای 
ئەوەی گازی سروشتی بەهۆی خاوێنبوونی رێژەیی 
و هەرزانبوونییەوە شوێنی نەوتی خاوی گرتەوە، 
لەپشت ململانێ سیاسییەكان تێبینی دەكرێت کە 
ســەرچاوەكانی گازی سروشــتی و گەیاندنیان بە 
بازاڕەكان رۆڵی ســەرەكی دەگێڕن. لەم بابەتەدا 
تیشك دەخەینە سەر ســەرەكیترین بۆڕییەكانی 
گازی ناوچەكــە، كــە پلانیان بۆ داڕێــژاوە، بەڵام 

هێشتا جێبەجێ نەكراون.

گەورەترین كێڵگەی جیهان

ئێــران  و  قەتــەر  1989وە  ســاڵی  لــە 
دەستیانكردووە بە پەرەپێدانی كێڵگەی )پارسی 
باشــوور( یان )گومەزی باكــوور(، كە دەكەوێتە 
قووڵایــی 3000 مەتری ژێــر كەنداوی فارس. ئەو 
كێڵگەیە خاوەنی 51 تریلیۆن مەتر ســێجا گازی 
سروشــتی و 50 تریلیۆن مەتر سێجا گازی شلی 
كۆندێنسەیتە. كێڵگەكە لە قەتەر و ئێران بە دوو 
ناوی جیاواز دەناسرێت، گەورەترین كێڵگەی گازی 
سروشتیی جیهانە و یەك لەسەر سێی سامانەكەی 
لەژێر ســنوورە ئاوییەكانی ئێرانە و دوو لەســەر 

سێشی لە قەتەرە.
قەتەرییــەكان لــە چەنــد ســاڵی رابــردوودا 
بــۆ  كــردووە  زەبەلاحیــان  وەبەرهێنانێكــی 
چارەســەركردنی گازی سروشــتیی بەرهەمهاتوو 
و شــلكردنی، كــە بــە LNG ناســراوە. ئەگــەر 
بــۆڕی بــۆ گواســتنەوەی لەبەردەســت نەبێت، 
چارەســەركردنی گازی سروشتی و گواستنەوەی 
بە كەشــتی دوای شــلكردنی، تێچووی زۆرە. بۆ 
قەتــەر بەهــۆی بەرزبوونــەوەی خەرجییەكانی 
گواســتنەوە و دابەزینــی بەهای گاز مەترســیی 
لەدەستدانی پشكی ئەو وڵاتە دەكرێت لە بازاڕی 
ئەوروپا، بەتایبەتی لەبەر هەبوونی بۆڕیی گازی 
سروشتیی رووسیا بۆ ئەوروپا. بۆ ئێرانیش، پاش 
رێككەوتنە ئەتۆمییەكەی، بەنیازی بەدەستهێنانی 

پشكی خۆیەتی لە بازاڕی ئەوروپا.

بۆڕیی قەتەر-ئەوروپا

ســاڵی 2009، قەتــەر روویكــردە ســووریا و 
پڕۆژەی راكێشــانی بۆڕییەكــی گازی بە درێژایی 
2400 كیلۆمەتــر بــۆ بەرپرســانی ئــەو وڵاتــە 
پێشــنیازكرد، كە راستەوخۆ گازی سروشتیی لە 
كێڵگەی گومەزی باكوور دەگواستەوە بۆ حەلەب 
لە ســووریا. لەوێشــەوە بە تێپەڕبوونی بە خاكی 
توركیادا دەگەیشــتە بازاڕەكانی ئەوروپا. ئێســتا 
گواستنەوەی گازی سروشتی لە قەتەر سنووردارە. 
گازی سروشتیی شلكراو LNG ی بەرهەمهاتووی 
قەتەر زۆربەی دەڕواتە بازاڕەكانی ئاســیا، بڕێكی 
كەمیشــی دەگاتە ئەوروپا. بڕێكیشــی لەڕێگەی 
بۆڕیــی دۆلفینــەوە دەگوازرێتــەوە بــۆ ئیمــارات 
و عوممــان. بۆڕییــە پێشــنیازكراوەكەی قەتــەر 
دوای تێپەرینی لە ســعودیە و ئوردن و ســووریا، 
گازی سروشــتیی دەگواستەوە بۆ ئەوروپا، بەڵام 
حكومەتی سووریا ئەو پێشــنیازە رەتدەكاتەوە، 
لەبەرئــەوەی پێگــەی رووســیای هاوپەیمانی لە 
بــازاڕی گازی ئەوروپا سســت دەكرد و لەجیاتی 
ئەوە پڕۆژەی بۆڕییەكی دیكەی گازی سروشــتیی 

پەسندكرد.

بۆڕیی دۆستایەتی 
)ئێران-عێراق-سووریا(

ســاڵی 2011، ئێــران و عێــراق و ســووریا 
لەســەر دروســتكردنی بۆڕییەكی گازی سروشتی 
رێككەوتن، كە گازی سروشــتیی بەرهەمهاتوو لە 
كێڵگەی پارســی باشــووری، لەڕێی خاكی عێراق 
و سووریا و لوبنانەوە راستەوخۆ دەگواستەوە بۆ 

بازاڕی ئەوروپا. ئەو بۆڕییە یەكسەر بە پڕۆژەیەك 
دژی پــڕۆژەی بۆڕیــی گازی قەتــەر لێكدرایەوە و 
بە بۆڕییەكی شــیعی ناســێندرا. بۆیەش هەندێک 
لە شرۆڤەكاران پڕۆژەی گواستنەوەی گازی قەتەر 
و ئێران ســەرچاوەی پێكدادانی بەرەی شــیعە و 

سوننەیە لە ناوچەكەدا، بەتایبەت لە سووریا.

بۆڕیی تاناپ و تاپ

گازی  تانــاپ،  سرووشــتیی  گازی  بۆڕیــی 
بەرهەمهاتــوو لە كێڵگەی گەورەی شــادەنیز2-ی 
ئازەربایجان لەڕێگەی خاكی جۆرجیاوە دەگوازێتەوە 
ســنووری توركیا. لە ســنووری توركیاشــەوە بە 
بۆڕییەكی دیكەدا بەناوی تاپ دەگوازرێتەوە یۆنان 
و ئەلبانیا. لەوێشەوە بە ژێر دەریادا تێدەپەرێ و 
دەگاتە ئیتاڵیا، لە ئیتاڵیاشــەوە دەچێتە وڵاتانی 

دیكەی رۆژئاوای ئەوروپا.
هــەردوو بۆڕیــی تانــاپ و تــاپ بەشــێكن لە 
پرۆژەیەكی گەورەتری كۆمیسیۆنی ئەوروپا لەژێر 
ناونیشــانی )رێڕەوی گازی باشوور( كە ئامانجی 
ئەوەیە گازی سروشتی لە وڵاتانی كەناری دەریای 
قەزوین و وڵاتانی رۆژهەڵاتی نێوەڕاست بگوازێتەوە 
ئەوروپا و لەو رێگەیەشەوە وابەستەبوونی ئەوروپا 
بە گازی سروشــتیی رووســیاوە كەمبكاتەوە، كە 
بەردەوام لەلایەن رووسەكان وەك كارتێكی بەهێزی 

سیاسی لەدژی یەكێتیی ئەوروپا بەكارهاتووە.

پڕۆژەی توركیش ستریم

ئەم پڕۆژەیە لەكاتی سەردانی فلادیمیر پووتین، 
سەرۆكی رووسیا، لە ساڵی 2014 بۆ توركیا، وەک 

کاردانەوە بەرامبەر دژایەتیكردنی وڵاتانی ئەوروپی 
بۆ پڕۆژەی تەوژمی باشووری ئەو وڵاتە بە توركیا 
پێشــنیازكرا. ئامانجی پڕۆژەکە ئەوەیە کە گازی 
سروشتیی رووسیا لەڕێگەیەكی دیكەوە، جگە لە 
ئۆكراینا، بگوازێتەوە توركیا و پاشــان هەناردەی 
ئەوروپای بكات. ئەم پڕۆژەیە لە بنەڕەتدا پڕۆژەی 
تەوژمــی باشــوور بوو كــە هەڵوەشــێندرایەوە. 
پڕۆژەی تەوژمی باشوور بڕیاربوو گازی سروشتیی 
رووســیا لەڕێگــەی بولگاریــاوە بگەیەنێتە وڵاتە 

ئەوروپییەكان.
رووســیا بەنیــازی جێبەجێكردنــی پــڕۆژەی 
تەوژمی باشــوور بوو، چونكە بە جێبەجێكردنی 
ئەو پڕۆژەیە چیدیكە منەتی بە ئۆكراینا نەدەما لە 
هەناردەكردنی گازی سروشتیی خۆی بۆ ئەوروپا، 
بەڵام ئەوروپییەكان بە بیانووی ئەوەی کە گازپرۆم 
لــەو پڕۆژەیەدا قۆرخكاریی كردووە و دەســەڵاتی 
جێبەجێكاریی رەهای پێدراوە، ئامادەنەبوون ئەو 
پڕۆژەیــە جێبەجێ بكەن. لەبەر ئــەوەش لەڕقی 
ئەوروپییەكان، رووســیا نــاوی پڕۆژەكەی گۆڕی 
بۆ توركیش ســتریم و پێشكەشی توركیای كرد. 
ســەرەتای ئــەم مانگــەش پوتین واژۆی لەســەر 

جێبەجێكردنی پرۆژەکە كرد.

پڕۆژەی گازی 
هەرێمی كوردستان - توركیا

دوای شــەڕی عێــراق لــە 2003 و دانپێنانــی 
دەستووریی عێراق بە هەبوونی هەرێمی كوردستان 
وەك هەرێمێكــی خاوەن دەســەڵات، یەكێك لەو 
كارە ســتراتیژییانەی لــەو هەرێمــەدا پەیڕەوكرا، 
گازی  و  نــەوت  ســەرچاوەكانی  پەرەپێدانــی 

سرووشــتی بوو. لەبەرئەوەی حكومەتی هەرێمی 
كورســتان و حكومەتــی فیدراڵــی نەیانتوانی بە 
درێژایی 14 ســاڵ لەسەر چۆنیەتیی بەڕێوەبردنی 
هەرێمــی  رێكبكــەون،  گاز  و  نــەوت  ســامانی 
كوردســتان رێگــەی خۆی لە عێــراق جیاكردەوە 
و تاكلایەنانــە رووی لــە پەرەپێدانــی ســامانی 
سروشتیی خۆی كرد. ســاڵی 2013، حكومەتی 
هەرێمی كوردستان گەیشتە رێككەوتنێك لەگەڵ 
توركیا بۆ هەناردەكردنی گازی سروشــتی بۆ ئەو 
وڵاتە لەڕێگەی راكێشــانی بۆڕییــەوە، كە دەبێتە 
ركابەرێكــی ســەرەكی بــۆ گازی هەناردەكراو بۆ 
توركیا لەلایەن ئێران و ئازەربایجان و رووسیاوە، 
چونكە ســەرچاوەكانی گازی سروشتیی هەرێمی 
كوردســتان لە هەموو وڵاتێك نزیكترە لە توركیا 
و بەهــۆی تێچــووی كەمتــری گواســتنەوەی بۆ 
توركیــا، دەبێتە هەرزانترین گازی سروشــتی كە 
ئەو وڵاتە دەتوانێت لە هەموو جیهان دەستیبخات. 
وەرگرتنی گازی سروشــتیی هەرێمی كوردســتان 
لەلایــەن توركیاوە، چەند بــۆ توركیا گرنگە، بۆ 
هەرێمی كوردستان دوو هێندە گرنگە، لەبەرئەوەی 
وڵاتێكــی قەتیســماوە، كــە رێگەی بۆ ســنوورە 
ئاوییە ئازادەكان نییە و بۆ سەربەخۆیی ئابووری 
و جیابوونەوەی هەتاهەتایی لە بەغدا پێویســتی 
بە پەرەپێدانی سەرچاوە سروشتییەكانیەتی، بە 
چەشنێك كە بتوانێت رێگەی خۆی بۆ بازاڕەكانی 

دەرەوە بدۆزێتەوە.

بۆڕیی ئاشتی

وتووێــژەكان بــۆ دروســتكردنی بۆڕیی گازی 
سروشــتی نێــوان ئێــران و پاكســتان لەســاڵی 

1995 دەســتیپێكرد، پاشــان لــە ســاڵی 1999 
ئێــران پێشــنیازی درێژكردنــەوەی پڕۆژەكــەی 
بۆ هیندســتانیش پێشكەش بە پاكســتان كرد، 
لەبەرئــەوەی پەیوەندیــی نێــوان هیندســتان و 
پاكســتان هیچكات باش نەبــووە، پڕۆژەكە ناوی 
لێنرا بۆڕیی ئاشتی. لە ساڵی 2012 دوای ئەوەی 
گەمارۆ ئابوورییەكانی ســەر ئێــران تووندكران و 
بەردەوامیــش ئەمریكا گوشــاری بۆ هیندســتان 
و پاكســتان دەهێنــا كــە پاشــگەزببنەوە لــەو 
پڕۆژەیە، پڕۆژەكە پەكیكەوت. ئێستا دوای لادانی 
گەمارۆكانی ســەر ئێران، دیســان ئــەو پڕۆژەیە 
زیندوو بووەتەوە و بەشــێكی لــە دیوی ئێرانەوە 

كاری تێدادەكرێت.

بۆڕیی ئێران - عوممان

هەرچەندە وڵاتانی كەنداو خاوەنی سامانێكی 
گەورەی نەوتن، بەڵام جگە لە قەتەر، ئەوانیدیكە 
گازی سروشــتی  بــە  زۆریــان  پێویســتییەكی 
هەیــە. ئێــران و عوممــان لەمێــژە هاوپەیمانی 
ستراتیژیی یەكدین. لەبەرئەوەش چەندین ساڵە 
گفتوگۆ دەكــەن بۆ راكێشــانی بۆڕییەكی گازی 
سروشــتی كــە بتوانێت گازی سروشــتیی ئێران 
لــە ژێــر كەنداوەوە هەنــاردەی عوممــان بكات. 
هەفتــەی رابردوو بەرپرســانی ئێــران و عوممان 
چوارچێوەی گشــتیی ئەو پڕۆژەیەیان داڕشت و 
چاوەڕێ‌ دەكرێت لەماوەی چەند ساڵی داهاتوودا 

جێبەجێ‌ بكرێ‌.
* بەڕێوەبەری دێسکی ئابووری 
لە تۆڕی میدیایی رووداو

پتــر لــە ســێیەكی بەرهەمی نەوتــی جیهان 
لەبندەســتی وڵاتانــی ئەنــدام لــە رێكخــراوی 
ئۆپێكدایە. بۆیە ئەو رێكخراوە كاریگەریی زۆری 
بەسەر بازاڕی نەوتەوە هەیە، بەڵام نابێت وڵاتانی 
خاوەن نەوتی دەرەوەی ئۆپێكیش لەبیر بكرێن. 
ئەوانیــش رۆڵی بەرچاویان هەیە بەســەر بازاڕی 
نەوتــەوە. هەر بۆیە گەڕاندنەوەی ســەقامگیری 
بــۆ بازاڕەكانی نەوت بەندە بــەو رێككەوتنانەی 
بۆ كەمكردنەوەی ئاســتی بەرهەمهێنانی وڵاتانی 

ئۆپێك و دەرەوەی ئۆپێك كراوە. 
زۆرتریــن یەدەگی ســەلمێندراوی نەوتی وڵاتان 
لەبندەســتی 13 وڵاتەكــەی ئۆپێكدایــە، كــە بــە 
ســەرجەمیان دەگاتــە یەك ترلیــۆن و 213 ملیار 
و 150 ملیــۆن بەرمیــل. واتــە 73%ی یەدەگــی 
ســەلمێندراوی نەوت لــە جیهانــدا. زۆرترینی ئەو 
یەدەگە سەلمێندراوە لە ڤەنزوێللایە كە 298 ملیار 
و 350 ملیــۆن بەرمیــل نەوتە، كەمترینیشــی لە 
گابۆنــە كە تەنیا 2 ملیــار بەرمیل نەوتی یەدەگی 

سەلمێندراوی هەیە.
كاتێك ئــەو ژمارە گەورەیــەی یەدەگی ئۆپێك 
دەبینین، گرنگی رێككەوتنی ئۆپێك لەگەڵ وڵاتانی 
دەرەوەی رێكخراوەكانمــان بــۆ دەردەكــەوێ‌ بــۆ 

گەڕاندنەوەی هاوسەنگی بۆ بازاڕەكانی نەوت.
کەئەوانیش وڵاتانی خــاوەن یەدەگی گەورەیان 
تێدایــە، لەوانــەش کەنەدا کە خاوەنــی 157ملیار 
بەرمیل نەوتی یەدەگە، هەروەها رووسیا کە خاوەنی 
80 ملیــار بەرمیلە.  لــە كۆبوونەوەكەی ڤیەننا لە 
رۆژی 2016/11/30 ئەندامانــی ئۆپێــك بڕیــاری 
كەمكردنەوەی بەرهەمهێنانی نەوتیان پەســندكرد، 
كــە بریتی بوو لە دابەزاندنی بەرهەمی گشــتی لە 

33.24 ملیۆن بەرمیل رۆژانە بۆ 32.04 بەرمیل.
ئۆپێــك  مێژووییەكــەی  بڕیــارە  بۆئــەوەی 
بەشــێوەیەك بێــت كــە كاریگەریی راســتەوخۆ و 
بەپەلەی هەبێت لەســەر نرخی نــەوت، ئەندامانی 
ئۆپێك بڕیاریانــدا زنجیرەیــەك كۆبوونەوە لەگەڵ 
دەرەوەی  لــە  نــەوت  بەرهەمهێنــەری  وڵاتانــی 
رێكخراوەكە بكەن. سەرەتای 2017 كۆبوونەوەیەك 
لەنێــوان ئەندامانــی ئۆپێــك و وڵاتانــی دەرەوەی 
ئۆپێــك كــرا، هــەردوولا رێككەوتــن كــە وڵاتانی 
دەرەوەی ئۆپێكیــش 608 هەزار بەرمیل لە نەوتی 
رۆژانەیان كەمبكەنەوە. لەو كەمكردنەوەیە پشــكی 
شــێر بەر رووســیا كەوت بە 300 هــەزار بەرمیل، 
پۆلیڤیاش كەمترین بــڕی بەركەوت كە تەنیا چوار 

هەزار بەرمیلە لە رۆژێكدا.
بــۆ چاودێــری و بەدواداچوونی رێككەوتنەكان. 
لێژنەیەكی 5 قۆڵی لە هەردوولا )ئەندامانی ناوەوە 
و دەرەوەی ئۆپێــك( پێكهێنــراوە كــە بریتیــن لە 

جەزائیر، كوێت، ڤەنزویلا، رووسیا و عوممان.
بەپێــی بەدواداچوونەكان رێــژەی پابەندبوونی 
ئەندامانی رێكخراوی ئۆپێك بە بڕیاری كەمكردنەوەی 
ئاســتی بەرهەمهێنــان گەیشــتووەتە 92%، بەڵام 

رێژەی پابەندبوونی ئەندامانی دەرەوەی ئۆپێك لە 
50%ی تێنەپەڕاندووە. دەبێت ئۆپێك گوشار بخاتە 
ســەر وڵاتانــی دەرەوەی ئۆپێك بۆئەوەی پابەندی 
رێككەوتنەكە بن، چونكە ئەگەر رێككەوتنی نێوان 
هــەردوولا بەتەواوی جێبەجێ‌ نەكــرێ‌، گەڕانەوەی 
هاوســەنگی بــۆ بازاڕی نــەوت زەحمــەت دەبێ‌ و 

درەنگیش دەكەوێ‌.
لێــرەدا نابێت رۆڵی ئەمریــكا وەك دەوڵەتێكی 
بەرهەمهێنــەری نەوت نادیدە بگریت كە كاریگەری 
راستەوخۆی هەیە لەسەر بازاڕی نەوت. بەوپێیەی 
كە دوای 40 ساڵ گەڕایەوە نێو بازاڕی جیهانی وزە. 
بڕیاری ئەمدواییەی ســەرۆكی نوێی ئەمریكاش بە 
زیادكردنی بەرهەمهێنانی نەوتی وڵاتەكەی، هەروەها 
فراوانتركردنــی پرۆســەی دۆزینــەوە و دەرهێنانی 

نەوت بێ‌ كاریگەری نابێ‌.
ئەمــەش وادەكات رێكخــراوی ئۆپێك نەتوانێت 
100% گەرەنتیی هاوســەنگی لەنێوان خستنەڕوو 
و خواســت لــە بــازاڕی نەوتدا بــكات. هەرچەندە 
گوشارەكانی ویلایەتە یەكگرتووەكانی ئەمریكا نابێت 
نادیدە بگیرێن، بەڵام نەوتی لیتەیی ئەمریكا تێچووی 
زۆر زیاتــرە )60$ بــۆ هەر بەرمیلێك( لە تێچووی 

نەوتــی ئۆپێــك، نەوتی لیتەیی ئەمریــكا ئەوكاتە 
بــازاڕ دەخنكێنێ‌ كــە نرخی نەوت بــە رێژەیەكی 
بەرچــاو بەرزببێتەوە، ئــەوەش لە ئایندەیەكی زۆر 
زوودا روونــادات، بۆیــە نابێــت نەوتەكەی ئەمریكا 
بە هەڕەشــەیەك بۆ سەر رێككەوتننامەكەی نێوان 
ئەندامانی ناوەوە و دەرەوەی ئۆپێك سەیر بكرێ‌.

ئابووریــی زۆربەی وڵاتانی بەرهەمهێنەری نەوت 
بەهــۆی دابەزینــی نرخەكانی نەوتــەوە داتەپیوەو 
چەندین وڵات بــەرەوڕووی قەیرانی دارایی كردەوە، 
بۆیــە وڵاتانــی بەرهەمهێنــەری نــەوت تاكە رێگە 
بــۆ بوژانــەوەی ئابوورییەكەیــان پابەندبوونــە بە 

رێككەوتنەكانیان.
من گەشــبینم بە پابەندبوونی وڵاتانی دەرەوە 
و نــاوەوەی ئۆپێك بــە رێككەوتنەكانی نێوانیان. 
بەمــەش پێشــبینی دەكــەم نرخــی نــەوت لــە 
ناوەڕاستی ئەمساڵ بۆ سەرووی 57 بەرزببێتەوە. 
لــە كۆتایــی ســاڵیش بگاتــە 60 دۆلار. ئەگــەر 
هەڕەشــەكانی ئەمریكاش بۆ سەر ئێران بەردەوام 
بــن، ئەگەری هەیە نرخی نەوت بۆ ســەرووی 60 
دۆلار بــەرز ببێتــەوە. لەو حاڵەتەشــدا ئابووریی 
زۆربەی وڵاتان بە تایبەتی وڵاتانی بەرهەمهێنەری 

نەوت ئاهێكی بەبەردا دێتەوە.
ســەبارەت بە هەرێمی كوردســتانیش چاوەڕێ‌ 
دەكرێــت لــە ماوەكانــی داهاتــوودا ئابوورییەكەی 
گەشەسەندن بەخۆیەوە ببینێ‌، ئەویش لەبەر چەند 

هۆكارێك:
- بەرزبوونــەوەی بەردەوامــی بەهــای نەوت لە 

بازارەكانی جیهاندا )زیادبوونی داهات(
و  هەرێــم  ســەرۆكایەتی  چاكســازییەكانی   -
حكومەتــی هەرێمــی كوردســتان )كەمكردنەوەی 

خەرجییەكان(.
- دوورخستنەوەی داعش لە هەرێمی كوردستان 

)گەڕانەوەی وەبەرهێنەرانی بیانی بۆ كوردستان(
- هەوڵەكان بۆ چارەســەری قەیرانی سیاســیی 
هەرێمی كوردســتان )ســەقامگیری سیاسی، واتە 

بووژانەوەی بازاڕ(.
- گرێبەستی درێژخایەنی ئەمدواییەی حكومەتی 
هەرێمی كوردســتان و كۆمپانیای رۆســنەفت  كە 
داراییەكانــی  پێشــوەختە شایســتە  حكومەتــی 
وەردەگرێ. )بووژانەوەی بازاڕی دراوی كوردستان(.

*دكتۆرا لە ئابووریی وزە

ئێران

پاکستان

هیندستان

عێراق

سووریا

تورکیا

روسیا

ئیتاڵیا

یۆنان

1

1

2

3

4

6

5

2
3
4
5
6

بۆڕیی ئاشتی

بۆڕیی ئێران - عوممان

هەرێمی كوردستان - توركیا

بۆڕیی تاناپ و تاپ

پڕۆژەی توركیش ستریم

 پڕۆژەی تەوژمی باشوور

كورد دڵی فادی خۆشدەكەنهونەری

دارین شاهین بۆ )رووداو(:

بێژەری کەشوهەوا نابێ جوان نەبێت

رووداو: چیرۆكی دەركەوتنی تۆ چۆن دەستی 
پێكرد؟

دارین شاهین: باوكم زۆر هاوكارم بوو بۆئەوەی 
دەربكــەوم. لە منداڵییەوە حەزم لە بێژەری بوو، 
بەتایبەتی بێژەریی كەشــوهەوا. بیرمە هەمیشــە 
لەبەردەم ئاوێنە لاســایی بێژەرەكانم دەكردەوە و 
كەشــوهەوام پێشــكەش دەكرد، بەڵام بۆ خەڵك 
نا، بۆ دایك و باوكم. هەمیشــە باوكم پشتگیریی 
دەكردم. ســاڵی 2009 لەگــەڵ بەڕێوەبەرایەتیی 
كەناڵی "الجدید" یەكمان ناســی، پێشنیازیان بۆ 
كــردم كاریــان لەگەڵ بكــەم، گوتیــان وەرە ببە 
بێــژەر، منیش یەكســەر رازی بووم. تاكە مەرجم 
ئەوەبوو كەشــوهەوا پێشــكەش بكەم. ئەوانیش 

رازی بوون و دەستمپێكرد.
رووداو: بۆچــی هەمیشــە بە جلــی ورووژێنەر 

كەشوهەوا پێشكەش دەكەیت؟
دارین شــاهین: كەشــوهەوا سروشــتی وایە، 
جلوبەرگــی منیــش ورووژێنــەر نیــن. مــن خۆم 
لەشولارم جوانە و خۆم ورووژێنەر و سەرنجڕاكێشم 
نەك جلوبەرگەكانم. بێژەری كەشوهەوا دەبێ دوو 
مەرجــی تێدابێــت، یەكــەم جوان بێــت و دووەم 
وەك مــن ورووژێنەر بێت. ئەگــەر كچێكی جوان 
كەشــوهەوا پێشــكەش نەكات، كێ تاقەتی هەیە 
سەیری بكات؟ بەتایبەت ئێستا کە هەموو كەس 
لــە مۆبایلەكەیــەوە دەزانێت كــەی بارانە و كەی 

ساردە و كەی گەرمە.

رووداو: هەمیشە مانشێتی میدیا عەرەبییەكان 
لەبارەی تــۆوە بڵاوبوونەوەی وێنە ورژێنەرەكانتە 
كە هاوژینەكەت بڵاوی دەكاتەوە: دارین شــاهین 
لەكاتی خەوتن. دارین شاهین لەكاتی خۆشوشتن، 
داریــن لەســەر دەریــا. داریــن لــە تەوالێــت. 
هاوژینەكەت بۆچی وادەكات؟ ئەمە سروشتی ئەوە 

یان سیناریۆی خۆتە بۆ بەناوبانگبوون؟
دارین شــاهین: من لەگــەڵ هاوژینەكەم زیاتر 
هاوڕێم نەك هاوژین. خۆشترین و ئارامترین ژیانم 
هەیە. ئەگەر ئەو وێنەکانم بەڕووتیش بڵاوبكاتەوە، 
لێــی تــووڕە نابم، چونكە شــەڕەفی ئــەوم. ئەو 
سروشتی وایە و هیچ سیناریۆیەك نییە. دواتر من 

پێویستم بە ناوبانگ نییە. خۆم بەناوبانگم.
لەگــەڵ  ناســی  یەكدیتــان  چــۆن  رووداو: 
هاوژینەكــەت؟ چیرۆكی خۆشەویســتیتان چۆن 

بوو؟ چەند منداڵتان هەن؟
داریــن شــاهین: چیرۆكــی یەكترناســینمان 
دوورودرێــژە. باس ناكرێت. بەڵام خۆشەویســتیم 
بــۆی بێ وێنەیــە. دوو كچم هــەن، دەتوانم بڵێم 
دوو فریشتە و دوو شاجوانم هەن. هێندەی هەموو 

دونیا خۆشمدەوێن.
رووداو: تــۆ وەك ئەكتەریــش دەردەكــەوی، 

كامیان بۆ تۆ گرنگترن؟ بێژەری یان ئەكتەری؟
دارین شاهین: بەدڵنیاییەوە بێژەری. كە دەڵێم 
بێژەری، مەبەستم بێژەریی كەشوهەوایە. ئەگەرنا 
بەرنامــەی دیكەیــان زۆر بۆ پێشــنیاز كردووم و 
نەمكردوون. من ئەكتەری زیاتر وەكو كار دەبینم، 
ئەگینا هەموو ژیانی من بێژەری و پێشكەشكارییە. 
بەدڵنیاییەوە كە دەڵێم بێژەری، مەبەستم بێژەریی 

كەشوهەوایە.
رووداو: نوێترین پڕۆژەكانت چین؟ مەبەســتم 

پڕۆژەی نواندن و دراما؟
داریــن شــاهین: لە رەمەزانــدا لــە دوو دراما 
دەردەكــەوم لــە كەناڵەکانی ئێم بی ســی و ئێڵ 

بی سی.
رووداو: دراماكان باسی چی دەكەن؟ رۆڵی تۆ 

چییە؟
بكــەم،  باســی  ناكــرێ  شــاهین:  داریــن 

گرێبەستەكەم رێگەم نادات، بەڵام لە هەردووكیاندا 
رۆڵی سەرەكیم هەیە.

رووداو: ئەی فیلمی سینەمایی؟
داریــن شــاهین: زۆر پــڕۆژەم بۆ دێــن، بەڵام 
پێموایە ئاســتی فیلمی سینەمایی لوبنان و وڵاتە 

عەرەبییەكان وەك پێویست نین.
رووداو: لەبارەی كوردستانەوە چی دەزانی؟

دارین شاهین: زۆر شتم لەبارەی كوردستانەوە 
گوێ‌ لێبــووە. دەرفەتم نەبووە ســەردانی بكەم. 
خۆزگــە دەهاتم و دەمبینی. هاوڕێی كوردم هەن، 
زۆر بەڕێزن. زۆر خۆشەویســتن. خۆشەویســتیی 

زۆرم بۆ خەڵكی كوردستان هەیە.
رووداو: بۆچی نەگونجاوە سەردانی کوردستان 

بکەیت؟
داریــن شــاهین: حەزدەكــەم بێــم ماوەیــەك 
بمێنمــەوە، لەنزیكــەوە شــارەزای خەڵــك بــم. 
هاوڕێیەكــم نەبــووە كە پلانەكەم بــۆ رێكبخات، 
ئێســتا تۆم هەیە دەرباز، دڵنیابە دێم و پێشــتر 

ئاگادارت دەكەمەوە.
رووداو: بۆ پڕۆژە و كار دێی یان بۆ گەشت؟

دارین شــاهین: بۆ پڕۆژە نا، بۆ گەشــتكردن. 
حەزدەكەم سروشــتی جوانی كوردســتان ببینم. 

حەزدەكەم خەڵكی كوردستان زیاتر بمناسن.

جلەكانم نا، خۆم 
وروژێنەرم

خۆزگە دەگونجا 
لە رەمەزان هەوادارانم بێمە كوردستان

لە دوو زنجیرە درامادا 
دەمبینن

هاوژینەكەم حەزی 
لە بڵاوکردنەوەی 

وێنەکانمە

كەشــوهەوا  بێــژەری  وەك 
دەركەوت، ناسناوی ورووژێنەرترین 
كەشــوهەوای  بێژەری  جوانترین  و 
عەرەبیی هەیە. هاوژینەكەی دەڵێ 
ئەســتێرەكانە.  رۆژنامەنووســی 
هەمیشــە كامێراكەی مەڵاسداوە، 
هەڵبكــەوێ‌  بــۆ  چۆنێكــی  هــەر 
وێنەی دەگرێ‌ و بــاوی دەكاتەوە. 
هەمیشە  شاهین  دارین  وێنەكانی 
كۆمەڵایەتییــەكان  تــۆڕە  لــە 
هــەرا دەنێنەوە. دارین شــاهین 
دیــاری  بێــژەری  و  ئەكتــەر 
لوبنانــی لــە هەڤپەیڤینێكدا 
لەگــەڵ )رووداو( زۆر لایەنی 
شاراوەی ژیانی خۆی ئاشكرا 

دەكات.

دەرباز یونس
رووداو - بەیرووت

دەرباز یونس
رووداو – هەولێر

خانمە نمایشــكاری فارس، ســارا رایگەیاند لە هەرێمی كوردستان زۆر 
ئاسوودەیە و بەنیازە لە ئایندەدا نێوەندێكی نمایشكاری بكاتەوە.

ســارا، كچێكــی ئێرانییــە و چەند ســاڵێكە لــە هەولێــر دەژی. بە 
كوردییەكی رەوان قســەدەكات. ماوەیەكە وەك نمایشــكاری جلوبەرگ 
دەردەكەوێت و ناوبانگی پەیداكردووە. ســارا بە )رووداو(ی راگەیاند 
"نمایشكاری ئەزموونێكی باشی ژیانی فێركردووم. حەزم لە كارەكەیە 
و لە باشــووری كوردســتانیش لە كاركردن مورتاحم. بەنیازم لە 

داهاتوودا نێوەندێكی نمایشكاری بكەمەوە".
سارا دەشڵێت "دایك و باوكم لە ئێرانەوە وێنەكانم دەبینن 
و شــانازیم پێوەدەكەن، زۆر پشتگیریم دەكەن لە باشووری 
كوردســتانیش ئەوانەی دەمناسن خۆشیان دەوێم، بۆ زۆر 

كاریش داوام لێدەكرێت".

سارا تەكلیفی 
زۆری لێدەكرێ‌

ریم یەكێكی 
باشتر دەدۆزێتەوە

دەرباز یونس
رووداو – بەیروت

خانمە گۆرانیبێژی لوبنانی ریم شــەریف رایگەیاند ئێستا خەریكی تۆماركردنی 
كلیپێكــی گۆرانییەكی تازەیە و لە ئایندەیەكی نزیكــدا كلیپی دەكات، وەك خۆی 

دەڵێت، كلیپەكە بۆ مانگی چوار ئامادەدەبێت.
ریم شەریف، بە )رووداو(ی راگەیاند "گۆرانییەكی نوێ ئامادە دەكەم بەشێوەی 
خەلیجیــی مۆدێرن، گۆرانییەكە باســی كچێكی بوێر دەكات كە بە خۆشەویســتە 
كۆنەكەی دەڵێت ئیدی تۆم پێویست نییە و كەسێكی باشتر لە تۆم دۆزیوەتەوە. 

ئێستا خەریكی تۆماركردنی گۆرانییەكەم".
ماوەیەكە میدیا عەرەبییەكان باسی ئاهەنگی تایبەتی ئەو ئەستێرەیە دەكەن كە 
لە كوێت سازیكردبوو، ریم شەریف لەبارەی ئاهەنگی تایبەت لە وڵاتە عەرەبییەكان 
دەڵێــت "دوو جــۆری ئاهەنگی تایبەت هەیە، بۆ نموونــە گۆرانیگوتن لە ئاهەنگی 
هاوسەرگیریی ئاهەنگی تایبەتە، ئەمە ئاساییە و كردوومە، بەڵام گۆرانی گوتن لە 

ژوورێكی تاریكدا عەیبەیە و هەرگیز نەمكردووە.

ســیرین عەبدولنوور خانمە گۆرانیبێژ و ئەكتەری بەناوبانگی لوبنانی ئێســتا زۆر رووداو – بەیروتدەرباز یونس
ســەرقاڵە. بەڕێوەبەری كارەكانیشــی دەڵێت ســیرین خەریكی تۆماركردنی زنجیرە 

درامایەكە، كە لە مانگی رەمەزاندا لە كەناڵە عەرەبییەكان پەخشدەكرێت.
فەرید بەڕێوەبەری كارەكانی ســیرین، كە هاوژینیشیەتی، بە )رووداو(ی راگەیاند 
"سیرین عەبدولنوور زۆر سەرقاڵە، رۆژانە 10 بۆ 14 كاژێر خەریكی وێنەگرتنی زنجیرە 
درامایەكە". فەرید گوتیشی "ئەو كۆمپانیایەی كاری بەرهەمهێنانی زنجیرە دراماكەی 
ســیرین عەبدولنووری لەئەســتۆ گرتووە، تەواوی دەركەوتنەكانی لە سیرین قەدەخە 
كــردووە، بەجۆرێــك كە ناوبراو ناتوانێت لە هیچ میدیایــەك دەربكەوێت". بەگوتەی 
دراماكە باشتر دەبێت.فەرید كۆمپانیاكە مەبەستیەتی هەوادارانی بیری سیرین بكەن و بەمەش بازاڕی زنجیرە 

سیرین قەدەخەیەدەركەوتنی 

دەرباز یونس
رووداو – هەولێر

یائیل ماركۆفیچ، كە نازناوی شاجوانی ئینتەرناشناڵی2012ی 

ئیســرائیلی هەیە، دەڵێ ئیسرائیلییەکان خۆشەویستیی زۆریان 

بۆ خەڵكی كوردســتان هەیە. هەروەها دەڵێت ئەگەر بانگهێشت 
بكرێ، دێتە كوردستان.

 Miss ئیــل ماركۆفیــچ، كــە لــە ســاڵی 2012 نازنــاوی
یا

International Israel-ی بــردەوە، لــە حەیفــای ئیســرائیل 

ــاڵییەوە لەگــەڵ بنەماڵەكەی 
لەدایكبــووە، لە تەمەنی پێنج س

وونەتە ئەمەریكا و وەڵاتینامەی ئەمریكیی هەیە. یائیل دەڵێت 
چ

یلییەكان لەگەڵ كورد و كوردستان هاوسۆزن".
"ئیسرائ

 لە ئەمەریكا دەژیم و خەریكی 
ماركۆفیچ دەشــڵێت "ئێســتا

كاری نمایشــكاریی جلوبەرگم، نازناوەكەم وەك شــاجوان تەنیا 

ژوو ماوەتەوە، چونكە پێنج ســاڵی بەســەردا تێپەڕیوە". 
بۆ مێ

لەبارەی سەردانیكردنی كوردستان ماركۆفیچ دەڵێت "هەركاتێك 

پڕۆژەیەكی گونجاو بێتەپێشــەوە و بەفەرمی بانگهێشت بكرێم، 
دێمە كوردستان".

شاجوان 
ئیسكپایەر بووە

دەرباز یونس/ رووداو – بەیرووت
فادی حەداد، دەرهێنەری بەناوبانگی رۆژهەڵاتی نێوەڕاست، دەڵێت كوردستان دیمەنێكی سیحراویی بۆ كلیپی گۆرانی هەیە.

فادی حەداد بە )رووداو(ی گوت "سروشتی كوردستان لە سروشتی زۆر وڵات جوانترە بۆ بەرهەمهێنانی كلیپی گۆرانی، بەڵام نەبوونی تەكنیكی پێویست و ستافی 
شارەزا لە كوردستان، كارەكە بۆ دەرهێنەر زۆر قورس دەكات، بەڵام لەگەڵ ئەوەشدا پلانم هەیە لە كوردستان كلیپ وێنە بگرم".

بەشێك لەوانەی پەیجەكەی ئەو دەرهێنەرە لوبنانییە لایك دەكەن كوردن، ئەوەش ئەوی دڵخۆشكردووە و دەڵێت "كورد هەمیشە دڵخۆشمدەكەن، بۆیە هەموو كاتێك 
ئامادەم بێمە كوردستان، خول بۆ دەرهێنەرانی كورد بكەمەوە یان هەر دەرهێنەرێك بێتە بەیرووت ئامادەم یارمەتیی بدەم".

ژنێكی كورد دەبێتە وەزیرتاراوگە
رووداو - برۆكسل

ژنێكی كورد بەناوی زوهەل دەمیر، دەبێتە وەزیر لە كابینەی نوێی حكومەتی بەلجیكا. رۆژی 2017/2/24 زوهەل دەمیر، تەمەن 34 ساڵ كە بووەتە 
وەزیری كاروباری بەرەنگاربوونەوەی هەژاری و پەككەوتەیی و دەســتەبەركردنی هەل و سیاســەتی زانســتی و شارسازی، بەشێوەیەكی فەرمی سوێندی 

یاسایی لە بەرامبەر پاشای ئەم وڵاتەدا خوارد. دەمیر لەدوای سوێندخواردنەكەیدا رایگەیاند، هەڵبژاردنی بۆ ئەم پۆستە بڕیارێكی دروستە و خۆیشی باش 
دەزانێت چۆن كارەكانی دەكات و ئامانجەكانی دەپێكێت، چونكە پێشــتر پەرلەمانتار بووە و چاودێری كارەكان و سیاســەتی بەڕێوەبردنی چالاكییەكانی 

حكومەتی لە نزیكەوە كردووە و شارەزاییەكی باشی هەیه.

کورد نایانەوێ بەشداربن 

پارەیان لێ دەبڕن

رووداو - هێڵسنكی

ژمارەیــەك كۆچبــەری كورد، كە لەو ســاڵانەی 
دواییدا مافــی پەنابەرییان لە فینلانــد وەرگرتووە، 
گرووپێكی خۆبەخشــیان دامەزرانــدووە بۆ هاوكاری 
و رێنماییكردنــی ئــەو كۆچبەرانــەی بەمدواییانــە 

گەیشتوونەتە فینلاند.
ئەو گرووپە، كە خولی هۆشیاری بۆ كۆچبەرانی 
تازەگەیشــتوو دەكاتــەوە، تاوەكــو ئێســتا 500 
كۆچبــەر بەشــدارییان لە خولەكانی ئــەو گرووپەدا 
كــردووە. هەروەها دۆســیەی 123 كۆچبەریشــیان 

چارەسەركردووە. 
هــەژان مەحمــوود، 23 ســاڵ، ماوەی ســاڵێكە 
بووەتە پەنابەر و دانیشــتووی شــاری توركۆ-یە لە 
باكــووری رۆژئــاوای فینلاند، بــە )رووداو(ی گوت 
هەســتی بە كێشــەیەكی زۆر لە ژیانــی كۆچبەراندا 
كــردووە كــە پەیوەندیــی بــە نەزانــی و نەبوونــی 
هۆشیاریی ئەتەكێتی مامەڵەكردنەوە هەیە "نەبوونی 
شــارەزایی لە كولتــووری ئەم وڵاتــەدا و ئەتەكێتی 
كۆمەڵگەی ئەوروپی، زیانێكــی زۆری لە كۆچبەران 

داوە، بۆیە ئەو گرووپە خۆبەخشەمان دامەزراند".
گرووپەكــەی هــەژان لــە 11 گەنــج پێكهاتووە. 
هەموویان ئەوانەن كە لەو چەند ساڵەی دواییدا مافی 
پەنابەرییــان لە فینلاند وەرگرتــووە و لە خوێندنی 
زماندا ســەركەوتوو بــوون. ئەوان ئێســتا بوونەتە 
فێرگەیــەك بۆ ئاشــناكردنی كۆچبەران بە یاســا و 

رێساكانی ئەو وڵاتە.
ئــەو  دامەزراندنــی  بیرۆكــەی  بــە  ســەبارەت 
گرووپــە، هەژان گوتــی: "ســەرەتا وەك خۆبەخش 
لەگــەڵ كارمەندانی كەمپەكان، وەرگێڕ، پزیشــك و 
پارێزەرەكان كارمان دەكرد، تا وایلێهات دەركمان بە 
كۆمەڵێك پێویستیی كۆچبەران كرد كە هیچ یەكێك 
لە پڕۆژەكانی حكومەت و بەڕێوەبەرایەتیی كەمپەكان 
توانای چارەسەركردنیان نەبوو یان گرنگی و بایەخیان 

بۆی نەبووە، كە لەڕاســتیدا كاریگەریی زۆری هەیە. 
بۆیــە كاری گرووپەكەمان كردە جۆرێك لە فەرمی و 

ئێستا وەك كۆمەڵەیەك كارەكان دەكەین".
هاندانی كۆچبەران بۆ بەشداریكردن لە خولەكانی 
كار و بوارەكانی كولتووری و خوێندن لە بواری زمان، 
بەشــێكی ســەرەكیی كاری گرووپەكانــی گەنجانی 
كوردە لە فینلاند. رێژوان فایەق، ئەندامێكی دیكەی 
گرووپەكەیە، گوتی "لەڕێگەی خولی ســەرەتایی لە 
كەمپەكان، زانیاری لەسەر كێشە و پێداویستییەكانی 
لەڕێگــەی  دواتــر  كۆدەكەینــەوە.  كۆچبــەرەكان 
دامەزراوەكانی دەوڵەت و رێكخراوی خاچی سوورەوە 
خولیان بۆ دەدۆزینەوە". گوتیشی "لە خولی هونەری 
و پیشەییدا، تاوەكو ئێستا توانیومانە، نزیكەی 200 

كەس بخەینە بواری پراكتیكی كارەوە".
رێــژوان، كە پێشــتر خــۆی كۆمەڵنــاس بووە، 
پێیوایــە خولەكانی گرووپەكەیــان كاریگەریی زۆری 

هەبــووە لەســەر تێكەڵبوونــی كۆچبــەران لەگەڵ 
كۆمەڵگەی فینلانــدی "كۆچبەرمان هەبــوو زۆر بە 
باشــی فێری فینلاندی ببوو، بەڵام شــەرمی دەكرد 
قســەی پێ‌ بكات. ئێستا بوێرییەكی باشی هەیە و 

لەگەڵ فینلاندییەكان كراوەتەوە". 

نازانن بلیت ببڕن

زۆر بابەتــی ســادە كاریگەریــی زۆری لەســەر 
كۆچبــەر لــە كۆمەڵگــەدا هەبــووە. ئــەو گەنجــە 
خۆبەخشە كۆمەڵناسە لەوبارەیەوە دەڵێت "كۆچبەر 
هەیــە نازانێــت چۆن بلیتــی پاس و شــەمەندەفەر 
یان كەشــتییەكان كە هاتوچۆكردن پێی كولتووری 
فینلاندییەكانــە، بكڕێــت. نازانــن چــۆن بچنە لای 
ســەرتاش یان لەكوێ هەرزانترین و باشترین شتیان 
دەســتدەكەوێت یان پێویســتە چۆن مامەڵە لەگەڵ 

خاوەنكار یان فرۆشــیاری دووكانێــك بكەن یان لە 
پاسێكدا چۆن مامەڵە لەگەڵ فینلاندییەك بكەن".

سەبارەت بە پەرچەكرداری ئەو بابەتانە، رێژوان 
دەڵێــت: "زۆرجــار حاڵەتی دەروونیــی ناخۆش بۆ 
كۆچبــەر دروســت بووە كــە لەئەنجامــی نەزانین و 
ناشــارەزایی لــە مامەڵەكانــدا بــووە، یــان لەڕووی 
داراییــەوە زیانێكی زۆریان كــردووە. ئێمە لەڕێگەی 
چالاكیــی كولتــووری، لەوانــەش شــانۆوە هەمــوو 
ئەوانەیان بۆ شیدەكەینەوە و هۆشیاریان دەكەینەوە، 

فێریان دەكەین چی بكەن".

بەهۆی نەزانییەوە دیپۆرتكراونەتەوە

كێشەی یاســایی كۆچبەران، نەبوونی شارەزایی 
لــە چۆنێتیــی مامەڵە لەگەڵ كەیســەكان، زیانێكی 
زۆری لە كۆچبەران داوە. بەجۆرێك کە بووەتە هۆی 

رەتكردنــەوەی داوای مافــی پەنابەرێتــی. بۆیە ئەو 
گرووپە بیریان لەوە كــردەوە كە چەند پارێزەرێكی 

خۆبەخش بۆ كۆچبەران دابین بكەن.
ســیلیڤا ســندی، پارێزەر و شــارەزای یاسایی، 
یەكێكە لە پەنابەرە دێرینەكانی فینلاند. گەرموگوڕی 
و چالاكیــی گرووپی گەنجانی خۆبەخش هانی ئەوی 
دا لەدوای كارە فەرمییەكەی، وەك خۆبەخش لەگەڵ 
ئــەو گرووپــە كاربكات: "هەرچەنــدە كاتێكی زۆر و 
وزەیەكی زۆرم دەڕوات، بەڵام چالاكی و حەماسەتی 
ئــەو گەنجانــە هانیــدام زۆربــەی كاتەكانــی دوای 
دەوامەكەم بۆ خزمەتی كۆچبەران تەرخان بكەم". 

چارەســەركردنی دەیــان كەیســی كۆچبــەران 
جێگــەی خۆشــحاڵیی ســیلیڤایە، ئــەو دەڵێــت: 

"گرووپەكــە دەیان كۆچبەریان لــە بڕیاری دەركردن 
و ناردنــەوە رزگاركــردووە". رۆژنامەیەكــی لۆكاڵیی 
یەكێك لە شارەوانییەكانی باكووری فینلاند، لەبارەی 
چالاكییەكی ئەو گرووپەوە نووسیویەتی "كولتوورە 
جیــاوازەكان پێكەوە خزمەت بە مرۆڤایەتی دەكەن. 
چالاكیــی كولتــووری كۆتایــی بــەو ململانێیانــەی 
نێــو كەمپەكان هێنا كە چەندین كەســی تێدا بووە 
قوربانــی". رۆژنامەكە ئەوەی وەك دەســتكەوتێكی 
ئەو گەنجانە باســكردووە كە خۆیــان كۆچبەربوون 
و ســەركەوتنی ئــەوان وەك پەنابەرێكــی تــازە لە 
فێربوونی زمان و چالاكیی مرۆیی، بە خزمەتكردنی 

كۆمەڵگە كۆتایی هاتووە.
ئانــا ماڵمی رۆژنامەنووس و چالاكڤانی فینلاندی 
دەڵێــت "لەنێــو كۆچبەرانــدا كەســانی وا هەن كە 
دەبنــە شــانازی بۆ كۆمەڵگەی فینلانــدی و هەموو 
جیهان". لەبارەی كارەكانی ئەو گرووپەوە دەشڵێت: 
"ئەوان كەسانێكن لەماوەی تەنیا ساڵێكدا توانییان 
گەرموگوڕییەك بخەنە شــارەوە". ئانا زۆر پەســنی 
گەنجانی كورد دەدات و دەڵێت "گەنجانی كورد، زۆر 
چالاكن، نموونەیەكی دیاری سەركەوتنی كۆچبەرانن 

لە كۆمەڵگەی فینلاندیدا".

شوان سدیق
رووداو -كۆسێنزا

حكومەت و نێوەندە رۆشــنبیرییەكانی ئیتاڵیا 
بــە چالاكیی هونەری ســەرنجی كۆچبەران بەلای 
خۆیانــدا رادەكشــێن و ئاشــنایان دەكــەن بــە 
كۆمەڵگەی ئیتاڵی. بەوەش ســەرنجیان لەســەر 

شەڕ و خراپەكاری لادەدەن.
ئێستا لە شاری كۆسێنزا-ی سەر بە هەرێمی 
كالابریــا، پرۆژەیەكی هونەری، كــە بریتییە لە 
شــانۆ و هونەری شــێوەكاری و پەیكەرتاشــی 
بــۆ كۆچبــەران كراوەتەوە كــە ئیتاڵییەكانیش 

بەشداریی تێدادەكەن.
ئارینــا ریگــە، ئەندامی تیمــی راهێنەرانە 
بــە )رووداو(ی  "بابیلیۆنــە"  نێوەنــدی  لــە 
گــوت "ئەو پرۆژەیە بۆ مــاوەی دوو مانگە و 
ژمارەیەكی زۆر لە گەنجانی كۆچبەر و ئیتاڵی 

بەشدارییان تێداكردووە".
بەڵێن سەلام، كۆچبەرێكی كوردە، هەفتانە دوو 
جار لەگەڵ چەند كۆچبەرێكی ئەفریقی دێتە شاری 
كۆســێنزا بۆ بەشــداری لە پــرۆژە هونەرییەكەی 

نێوەنــدی هونەریی بابیلیۆنە. بەڵێن بە )رووداو(
ی گــوت "كاتێكــی زۆرم بەدەســتەوەیە. كاتێک 
قوتابخانــە نەبــێ‌، دەچینە كافێ‌ یــان لەماڵەوە 
دەمێنینــەوە. بەداخەوە ئــەو كۆچبەرانەی وەك 
مــن چاوەڕێی مافــی پەنابــەری دەكەین خوو بە 
شــتی لاوەكییەوە دەگرین، كە هیچ ســوودێكمان 
پــێ‌ ناگەیەنێ‌". ئەو قســەیەی بەڵێــن گلەییەكە 
بۆ هــاوڕێ‌ كوردەكانــی، كە نایانەوێ‌ بەشــداری 
لــە پرۆژەكــەی بابیلیۆنەدا بكــەن. بەڵێن گوتی 
"ئــەو جۆرە چالاكییانە ســوودی زۆریان بۆ ئێمە 
هەیە. دەتوانین لەو رێگەیەوە ئاشــنای كولتوورە 
جیاوازەكان بین. جگە لەوە بۆ فێربوونی زمانیش 
زۆر باشە. چونكە ئیتاڵییەكانیش بەشدارییان لەو 

پڕۆژەیەدا كردووە".
ئیتاڵییەكان گرنگییەكــی زۆر بە هونەرەكانی 
شــانۆ، میوزیــك، وێنەكێشــان و پەیكەرتاشــی 
دەدەن. بۆیــە كارەكانیان تەنیــا لە چوارچێوەی 
گەلەرییــەكان قەتیــس نەكــردووە، زۆرجــار ئەو 
هونەرانــە دەگوازنــەوە ســەر شــەقام. ئارینا كە 
تەمەنــی 36 ســاڵە، زۆرجار دەبێتــە وەرگێڕ بۆ 
ئــەو كۆچبەرانەی زمانی ئینگلیــزی دەزانن. ئەو 

گوتی "لە نێوەندی بابیلیۆنە گەنجانی بەشداربوو 
خۆیــان سەرپشــكن چی بــە خەیاڵیانــدا بێت. 
پەیكەر دروســت بكــەن یان تابلۆیەك بكێشــن، 
چونكە ئامانجی پڕۆژەكە ســەرقاڵكردنی گەنجانە 

و ناساندنی كولتوورە جیاوازەكانی كۆچبەرانە".
یەكــەم كاری بەڵێــن لەو ناوەندە، كێشــانی 
وێنــەی ئــاڵای وڵاتەكــەی بــووە. كــە بــەلای 
هەندێــك لە كۆچبــەران و تەنانەت بەشــێك لە 
ئیتاڵییەكانیــش بینینــی ئاڵایەكی نــوێ‌ بووە. 
هــەر وەكو چــۆن بەلای كچــە ئیتاڵییەكی وەك 
"ســامیۆلای"ش پەیكەری كەوانەكەی "یولیانەی 

لێبێدێڤە"ی ئۆكرانی شتێكی نوێ بوو.
ئــەو پڕۆژەیــە لەلایەن حكومەتــی ئیتاڵیاوە 
پشــتیوانیی دەكرێ. حكومەتی ئیتاڵیا ئامانجی 
لەو جــۆرە پرۆژانــە ســەرقاڵكردنی كۆچبەرانە 
بۆئــەوەی هــەر هیچ نەبــێ‌ لە کاری نایاســایی 
دووربكەونــەوە. ئــەو وڵاتــە قەیرانــی ئابووری 
یەخــەی بەرنادات، تەنیا ســاڵی رابــردوو 160 
هەزار كۆچبەر روویان تێكردووە. قەیرانی دارایی، 
هاوكارییەكانی حكومەتی ئیتاڵیای بۆ كۆچبەران 

زۆر سنوورداركردووە.

رووداو – ستۆكهۆڵم، هێڵسنكی

حكومەتــی فینلانــد هاوكاریــی بەشــێك لــە 
كۆچبــەران دەبــڕێ‌ و ناچاریــان دەكات لەســەر 
شەقامە ساردەكانی ئەو وڵاتە رۆژ بكەنەوە. چەند 
شــارەوانییەكی سوێدیش هەمان كاری حكومەتی 
فینلاندیان كرد و چەندین كۆچبەریان خستە سەر 

شەقامەكان.
دوای ئەو بڕیارەی حكومەتی فینلاند و چەند 
شــارەوانییەكی ســوێد، ئێســتا گیانی چەندین 
كۆچبــەر كــە لەســەر شــەقامەكان دەمێننەوە 
كەوتووەتــە مەترســییەوە، كــە ســەعید بــاوە 
نــووری، تەمەن 32 ســاڵ یەكێكیانە و دەڵێت 
"بۆ چەند مانگێك لەسەرمان نەوەستان، فڕێیان 

داینە سەر شەقام".
سەعید نزیكەی دوو ساڵە لە سوێد دەژی، وێڕای 
ئەو نەهامەتییانەی لە رێی كۆچ بەســەریهاتووە، 
لەنێو كەمپ تووشــی دەیان كێشە بووە. یەكێك 
بووە لە قوربانییانی ئەو كەمپانەی ساڵی رابردوو 
لەلایەن نەژادپەرستەكانەوە سووتێندران. ئێستاش 

لە كەمپەكەی دەركراوە و دەڵێت "پێیانڕاگەیاندم 
دەبێ دەستبەجێ سوێد جێبهێڵم". سەعید لەگەڵ 
چەنــد كۆچبەرێكــی دیكەی عــەرەب دەركراون و 

شەوانە لەسەر شەقامەكان دەخەون.
هەفتەی رابردوو شارەوانیی هۆلتسفرێد بەفەرمی 
پارەی هەموو ئەو كۆچبەرانەی بڕی كە لە سنووری 
شــارەوانییەكەیدا نیشتەجێكراون و بەوهۆیەشەوە 

دەیان كۆچبەر لە خانووەكانیان دەركراون.
هەژار جەمیل بڕیاری مانەوەی دراوە. بڕیاریشە 
لە داهاتوویەكی نزیكدا مافی پەنابەری وەربگرێ‌، 
بەڵام شــارەوانیی هۆڵتسفرێد دەڵێت "ئاڵۆزییەك 
لەپشــت ئەو بڕیــارەوە هەیــە و پێموایــە وامان 

لێدەكەن خۆمان وڵاتەكە بەجێبهێڵین".
لــەو  دۆســیەی  دەیــان  ســوێد  میدیاكانــی 
شێوەیەیان بڵاوكردەوە و پاساوی شارەوانییەكەش 
ســنوورداركردنی ژمارەی ئەو كۆچبەرانە بووە كە 
روو لە شارەكە دەكەن. چونكە گوشارێكی زۆریان 
لەســەرە، بەڵام بەپێــی زانیارییەكانــی )رووداو( 
پارەی نیشتەجێكانی شاری هۆلتسفرێد سەرەتای 
پرۆســەیەكە بۆ بڕینی هاوكاریی ئەو كۆچبەرانەی 

لــە بڕیــاری ناردنــەوە نزیكبوونەتــەوە. بەپێــی 
یاســای كۆچبەری لە ســوێد، كە ســاڵی رابردوو 
هەمواركرایــەوە، ئەوانــەی نابنــە پەنابــەر ئیدی 
هاوكاری ناكرێن و لە خانووەكانیشیان دەردەكرێن.
ســەید گوڵ محەمــەد، كۆچبەرێكــی كوردە، 
بــە )رووداو(ی گــوت ماوەیەكــی زۆرە هاوكارییە 
داراییەكانــی بــڕاوە و لــە كەمپیــش دەركــراوە: 
"توانــای كارم نییــە و ئەو پارەیەی پێشــمەرگە 
خەریكــە تــەواو دەبێ‌، دوورنییە نەكەوینە ســەر 
شــەقامەكان". ســەیدگوڵ بیــر لــەوە دەكاتەوە 
بگەڕێتــەوە كوردســتان، چونكــە وەك دەڵێــت: 
"توانای ئەوەم نەماوە لەســەر شەقامەكان بخەوم 

و تەواو ماندووبووم".
چــاوەڕوان  رووداو،  زانیارییەكانــی  بەپێــی 
دەكرێت لــە داهاتوویەكی نزیكدا حكومەتەكانی 
ســوێد و فینلاند، بە چەند وەجبەیەك نزیكەی 
500 كــەس وەك قۆناغــی دووەم لــە كۆی ئەو 
ژمــارە زۆری كۆچبــەران بڕیــاری دەركردنیــان 
هەیــە، بنێرنەوە وڵاتەكانیان، كە ژماریەكی زۆر 

لەوان خەڵكی باشووری كوردستانن.

گەنجانی كورد
لە فینلاند دەبنە مامەخەمەی كۆچبەران

کۆچبەران لە ئیتاڵیا بە 
هونەرەوە سەرقاڵدەکرێن

لە سوێد كۆچبەران 
دەخرێنە سەرشەقام

كورد، عەرەب و ئەفغانی هەڵدەپەڕێنن
بابەتــی تێكەڵاوی لەگــەڵ نەتەوەكانــی دیكە و نەهێشــتنی هزری بەرتەســكانەی 
نەژادپەرســتی، یەكێكە لە كار و ئامانجەكانی گرووپــی گەنجانی خۆبەخش. لە فینلاند. 
ئەندامێكــی گرووپەكە دەڵێت "لەڕێگــەی چالاكیی كولتوورییــەوە، تێكەڵاوییەكی زۆر 
باشــمان لەنێو نەتەوە جیاوازەكاندا دروســتكردووە". دانەرحەمەســەعید، پەنابەرێكی 
كــوردە لە فینلانــد، میوزیكژەنە و شــارەزاییەكی باشیشــی لە هەڵپەڕكێــی كوردیدا 
هەیە. دەیان عــەرەب و ئەفغانی فێری هەڵپەركێی كوردی كــردووە. دانەر بە )رووداو(ی 
گوت "پێشــتر شەڕی نێوان عەرەب و كریســتیان و كورد و ئەفغانییەكان بابەتی گەرمی 

میدیاكان بوو، ئێستا هەمووان لە گرووپێكدا پێكەوە هەڵدەپەڕن و گۆرانی دەڵێن".

چالاكڤانێك: 
گەنجانی كورد، نموونەی 

گەنجە چالاكەكانن

گرووپێكی خۆبەخشی كوردی فینلاندییەكان سەرسام دەكەن

 )فۆتۆ: رووداو(

ژنان

راوچی حەسەن
رووداو - هەولێر 

لە شــارۆچكەی عەینكاوەی شــاری هەولێر، 
پیاوێكی عەرەب ژنێكی كورد دەداتە بەر چەقۆ. 
ژنەكە دەڵێت ماوەی چوار مانگە بڕی 22 هەزار 
دۆلاری داوەتــە ئــەو پیاوە عەرەبــە. كاتێكیش 
داوای پارەكــەی كردووەتــەوە، پیاوە عەرەبەكە 
نــەك هــەر پارەكــەی نەداوەتــەوە، بەڵكو 12 

چەقۆشی لێداوە و برینداری كردووە.
ن. ئ. نــاوی ئەو ژنەیە كە پیاوێكی عەرەب 
داویەتــە بــەر چەقۆ. )ن( بــە )رووداو(ی گوت 
"مانگی 10ی ســاڵی رابــردوو، 22 هەزار دۆلارم 
دایــە پیاوێكــی عــەرەب بەنــاوی )حاجی ب(، 
بۆئــەوەی مانگانــە 500 دۆلارم وەكــو قازانــج 
پێبداتەوە، چونكە من لە مێردەكەم جیاببوومەوە 

و ویستم لەڕێگەی ئەو پارەیەوە بیژیێنم".
بەگوتەی ئەو ژنە، )حاجی ب( هاووڵاتییەكی 
عەرەبی شــیعەیە و لــە هەولێر دادەنیشــێ‌. لە 
پێشــەنگاكانی كڕیــن و فرۆشــتنی ئۆتۆمبێــڵ 
كاردەكات. )ن( گوتی "حاجی بەڵێنی پێدابووم 
مانگانــە 500 دۆلارم بداتێ‌، بەڵام ئەوە زیاتر لە 

چوار مانگە یەك سەنتیشی نەداومەتێ‌".
ن.ئ. چەند جارێك لەڕێگەی تەلەفۆنەوە داوا 
لە حاجی دەكات پارەكەی بۆ بگەڕێنێتەوە، بەڵام 
ئەو هەموو جارێك پێیدەڵێت: باشە بەسەرچاو. 

كەچی پارەكەشی بۆ ناگەڕێنێتەوە.
ژنــە  ئــەو   2017/1/29 رۆژی  دوایینجــار 
پەیوەندی بە )حاجی ب( كردووە و هەڕەشــەی 
لێكــردووە ئەگــەر پارەكەی بــۆ نەگەڕێنێتەوە، 
سكاڵای لەســەر تۆماردەكات. بۆیە حاجی رازی 

دەبێت پارەكەی بۆ بگەڕێنێتەوە.

)ن( دەڵێــت "حاجی پەیوەندیی پێوەكردم و 
گوتی: وەرە نزیك پاركی ئەڤین، لەسەر رێگەی 
هەولێــر– كۆیە، لەوێ‌ قســە لەســەر بابەتەكە 
دەكەیــن. منیــش چوومە ئــەو جێگەیەی خۆی 
دەستنیشانی كردبوو، بەڵام دوای ئەوە، پێیگوتم 
دەبێــت لێــرە بڕۆین و بچینە شــوێنێكی دیكە. 
تاوەكو شــارۆچكەی عەینكاوە رۆیشــتین. بەڵام 
لەنێو ئۆتۆمبێلەكەیدا كەوتە گیانم و نزیكەی 10 
بۆ 12 چەقۆی لێدام". دەشــڵێت "چەقۆكان بەر 

ران، قۆڵ و سەرم كەوتن. هەروەها بە بۆكسیش 
لــە دەموچــاوی دام و شــینی كــردەوە. دواتــر 
منی فڕێدایە خــوارەوە. ئەوەندە ئاگاداربووم کە 

بردیانمە نەخۆشخانە".
دوای رووداوەكــە، )ن( هانــا بــۆ هاوژینــی 
پێشــووی دەبــات كــە حــەوت مانگــە لێــی 
جیابووەتــەوە. )ت.س( كە هاوژینی پێشــووی 
ئــەو ژنەیە، بــە )رووداو(ی گوت "ئێمە خاوەنی 
دوو كــوڕ و كچێكین، بەڵام بەهۆی كێشــەیەكی 

كۆمەڵایەتییــەوە رۆژی 2016/7/24، بڕیارماندا 
لەیەكدی جیاببینەوە، بەڵام دوای ئەوەی هاوژینی 
پێوەكــردم،  پەیوەندیــی  ن.ئ(،   ( پێشــووم 
ناچاربــووم یارمەتیی بــدەم و بەهانایەوە بچم". 
گوتیشی "ئێمە پەیوەندیمان بە بنكەی پۆلیسی 
هەڤاڵانەوە كرد، بەڵام ئەوان گوتیان لەبەرئەوەی 
رووداوەكە لە عەنكاوە روویداوە، دەبێ لە بنكەی 

پۆلیسی عەینكاوە سكاڵا تۆماربكەن".
)ن( لەگــەڵ هاوژینــی پێشــووی دەچنــە 

بنكەی پۆلیســی عەنكاوە و سكاڵا لەسەر پیاوە 
عەرەبەكــە تۆماردەكــەن. )ت( گوتــی "دوای 
ئەوەی لە پۆلیســی عەنكاوە ســكاڵامان لەسەر 
ئەو پیاوە عەرەبە تۆماركرد، ئەوان بۆ ماوەیەك 
دەستبەســەریان كرد، بــەڵام دواتر بە كەفالەت 
ئازادكرا. تاوەكو ئێستاش هیچ بڕە پارەیەكی بە 

هاوژینی پێشووم نەگەڕاندووەتەوە".
ژنەكــە دەڵێــت دەیەوێ لەڕێگەی یاســاوە 
ئــەو  و  بكرێــت  چارەســەر  بــۆ  كێشــەكەی 
عەرەبەكەیــە  پیــاوە  لای  كــە  پارەیەشــی 
بەدەســتی وەری بگرێتــەوە. ژنەكە بە قوڕگی 
پڕ گریانەوە گوتی "زوڵمێكی گەورەم لێكراوە، 
زۆر ئازار دراوم. ئێستاش جێگەی چەقۆیەكان 

بە جەستەمەوە دیارن".
)حاجــی ب( ئامادەنەبــوو قســە لەســەر 
ئــەو دۆســیەیە بكات، بــەڵام عەلــی ئەحمەد 

غــولام، كە هاوڕێیــی حاجییە، بــە )رووداو(
ی گــوت "من بــرادەری ئەوم، لە پێشــانگای 
ئۆتۆمبێــل پێكەوە كاردەكەیــن، بەڵام حاجی 
ب. وای لەو ژنە نەكردووە، راســتە ئەو ژنە لە 
مەحكەمە سكاڵای تۆماركردووە و ئەو قسانەی 
گوتووە، بــەڵام پیاوێكی عەرەب لە هەولێر بە 
هیــچ جۆرێــك ناتوانێــت وا لە ژنێــك بكات و 
چەقــۆی لێبدات". گوتیشــی "ئەگەر لە دادگە 
ئەو تاوانەی لەســەر ســاخ بــووەوە، من خۆم 

تۆڵەی ئەو ژنەی لێدەكەمەوە".
بــە  )رووداو( چەنــد جارێــك پەیوەندیــی 
لێپرسراوی بنكەی پۆلیسی حەدیاب لە عەینكاوە 
كــرد، بەڵام وەڵامی نەدایەوە. ســەرچاوەیەك لە 
بنكــەی ناوبراو تەنیــا ئەوەندەی بــۆ )رووداو( 
پشتڕاستكردەوە كە ئەو ژنە سكاڵای تۆماركردووە 

و دۆسیەكەی لە دادگایە.

22 هەزار دۆلاری ژنەكە قەرزدارە

عەرەبێك ژنێكی كورد دەداتە بەر چەقۆ

بێمنەتی دەكات
)رووداو( چەند بەڵگەیەكی دەســتكەوتووە، كــە دوای رووداوەكە لەڕێگەی 

نامەی مۆبایل، فەیســبووك و ڤایبەر بۆ ژنەكە هاتووە، كەســێك بە ناوی )حاجی 

ب( چەند نامەیەكی بۆ )ن.ئ( نــاردووە. لە یەكێك لە نامەكاندا داوای لێبوردنی 

لێدەكات "داوای لێبووردن دەكەم خوشــكەكەم، من هەڵە بووم، ئەگەر پۆلیس 

من بگرێ، لەلای پۆلیس دەڵێم ئەو ژنە ناناســم و من پارەم وەرنەگرتووە، دواتر 

من پارەم هەیە و دەتوانم لەڕێگەی مەحكەمەوە ئازادبكرێم". هەر لەو نامەكەدا 

نووسیویەتی "ئەگەر سكاڵا تۆمارنەكەی، من هەموو پارەكەت دەدەمەوە و  50 

هەزار دۆلاریشت بە دیاری دەدەمێ".

ناسر عەلی
رووداو - دهۆک

خاوێــن  پارێزگایەكــی  بــە  پێشــتر 
ناســرابوو كــە ژنی تێدا خەتەنــە ناكرێ‌، 
بــەڵام رووپێوی رێكخراوێكــی كۆمەڵگەی 
مەدەنی ئاشكرایكردووە كە چەندین ژن لە 
پارێزگای دهۆك خەتەنەكراون. ئێستا ئەو 
رێكخراوە بڕێك پارەی لە کۆنســوڵخانەی 
وەرگرتــووە  كوردســتان،  لــە  هۆڵەنــدا 
بۆئەوەی لەڕێگەی سازكردنی سیمینارەوە 

خەتەنە لە دهۆك نەهێڵێ‌.
رێكخراوی ئەلەند بۆ بە دیموكراسیكردنی 
گەنجان لە شاری دهۆك، ماوەی دوو ساڵە 
سەرقاڵی كاركردنە بۆ بنبڕكردنی دیاردەی 
خەتەنــە لە ســنووری پارێــزگای دهۆك. 
ئەو رێكخــراوە لەگەڵ ئەو ســیمینارانەی 
بــۆ بەرەنگاربوونــەوەی خەتەنەی مێنییە 
بەڕێوەیــان بــردووە، رووپێوییەكیشــیان 
لەبــارەی خەتەنە لە ســنووری پارێزگای 
دهــۆك كــردووە. بەپێــی رووپێوییەكــە 
دەركەوتــووە كــە 100 ژن لە ســنووری 
ئــەو پارێزگایــە خەتەنەكــراون، زۆربەی 
ژنــە خەتەنەكراوەكانیــش لــە ســنووری 
قەزای بەردەڕەش بووە، تەمەنیشــیان لە 

سەرووی 40 ساڵانەوە بووە.
شێرزاد پیرموس، بەرپرسی رێكخراوی 
ئەلەنــد، بە )رووداو(ی گــوت "پێش دوو 
 UNICEF ســاڵ بە هاوكاریی رێكخــراوی
دەستمان بە پڕۆژەیەكی هۆشیاركردنەوەی 
هاووڵاتیــان لەبارەی خەتەنەكــردن كرد، 
50 ســیمینار و وۆركشــۆپمان ســازكرد، 
كــە زیاتر لە 500 ژن و كچ بەشــدارییان 

تێداكرد".
پیرمووس باســی ئەو رووپێوییەی كرد 
كە رێكخراوەكەیان لەبارەی خەتەنەكردنی 
ژنــان لــە ســنووری پارێــزگای دهــۆك 
كردوویانــە و دەڵێت "لەگەڵ ســیمینار و 
وۆركشۆپەكاندا، رووپێوێكیشمان لەبارەی 
ئاســتی خەتەنە لە پارێزگای دهۆك كرد، 
لــە رووپێوییەكــەدا دەركــەوت 100 ژن 
لــە دهــۆك خەتەنەكراون، كــە تەمەنیان 
زۆربەشــیان  ســاڵانە،   40 لەســەرووی 
دانیشــتووی قــەزای بەردەڕەشــن، بەڵام 
تێیاندایــە لە ســەنتەری شــاری دهۆك و 

سنووری قەزای ئاكرێ‌ خەتەنەكراون".

پڕۆژەكانــی  لەســەر  رێكخــراوە  ئــەو 
بنبڕكردنــی  و  بەرەنگاربوونــەوە  بــۆ 
خەتەنەكردنــی ژنــان بەردەوامن. ئێســتا 
کۆنســوڵخانەی  لــە  هاوكارییــان  بڕێــك 
هۆڵەندا لە هەرێمی كوردستان وەرگرتووە.
دەڵێــت  پیرمــووس  شــێرزاد 
هەولێــر  لــە  هۆڵەنــدا  "کۆنســوڵخانەی 
پڕۆژەیــەك  چەنــد  مــاددی  پاڵپشــتیی 
لــە  كوردســتان.  هەرێمــی  لــە  دەكات 
پرۆژەكەیمــان  رابــردووەوە  هەفتــەی 
راگەیانــدووە كــە 600 ســیمینار دەبــێ‌، 
زۆربەی ســیمینارەكانیش لــە گوندەكانی 
سنووری پارێزگای دهۆك بەڕێوەدەبەین، 
خەتەنــە  مەترســییەكانی  لــە  ژنــان 

ئاگاداردەكەینەوە".
بەپێــی ئەو رووپێوییانــەی لە هەرێمی 
كوردســتان لەبــارەی خەتەنــەوە كراون، 
لە دهۆك كەمتریــن رێژەی خەتەنەكردنی 
مێیینــە هەیــە. شــێرزاد دەڵــێ "بەپێی 
رووپێوییەكــەی ئێمە، رێــژەی خەتەنە بە 
بەراورد بە پارێزگای هەولێر و سلێمانی و 

هەڵەبجە زۆر كەمە، كە 0.76%ە".
رێكخراوێكــی  لــە  ســەرچاوەیەك 
چەندیــن  كــە  مەدەنــی،  كۆمەڵگــەی 
پرۆژەیــان لەبــارەی بەرەنگاربوونــەوەی 
خەتەنــە هەبووە دەڵێــت "خێزانێكی زۆر 
ئێســتاش  دهــۆك،  پارێــزگای  نــاوداری 

باوەڕیان بە خەتەنــەی كچەكانیان هەیە. 
سەرجەم كچ و ژنەكانیان خەتەنەكراون". 
ئەو ســەرچاوەیە باســی مەلایەكی شاری 
هەولێــری كرد و گوتــی "دوو ژنی هەیە، 
یەكێكیان هەولێرییە و ئەوەی دیكەشــیان 

دهۆكییە. هەردووكیان خەتەنەكراون".
خەتەنەكردنــی ژنــان لــە كوردســتان 
هەیــە. ســەرچاوە  درێــژی  مێژوویەكــی 
پزیشــكییەكان جەخت لەوە دەكەنەوە كە 
خەتەنەكــردن زۆر زیانــی هەیە. لەوانەش 

كەمبوونەوەی ئارەزووی سێكس.
بەرەنگاربوونــەوەی  یاســای  بەپێــی 
تووندوتیــژی دژی خێزانی كە بە یاســای 
 2011 ســاڵی  و  ناســراوە   8 ژمــارە 
لــە پەرلەمانــی كوردســتان دەرچــووە. 
خەتەنەكــردن بــە تــاوان هەژماركــراوە. 
بەپێی یاساكە هەر كەسێك هانی خەتەنە 
بــدات بە بڕێــك پارە ســزادەدرێ‌، كە لە 
یــەك ملیۆن دینار زیاتــر نەبێ‌ و لە 500 

هەزار دینار كەمتر نەبێ‌. 
هەر بەپێی یاساكە هەر كەسێك كچێك 
خەتەنــە بكات یان بەشــداری تێدا بكات، 
ئەوا سزا دەدرێت بە بەندكردن كە لە دوو 
ســاڵ زیاتر نەبێ‌ و لە شەش مانگ كەمتر 
نەبێ‌. هەروەها بە بڕە پارەیەكیش غەرامە 
دەكــرێ‌ كە لــە دوو ملیۆن دینــار كەمتر 
نەبێ‌ و لە 5 ملیۆن دۆلاریش زیاتر نەبێ‌.

         ژنی خەتەنەكراو 
لە دهۆك ئاشكرادەبن

زانایەكی ئیسلامی: 
خەتەنەكردن سەندنەوەی ئازادییە لە ژنان

حەرام نییە و دروستیش نییە

مەلا خدر زێویكی، كە ماســتەری لە شەریعەتی ئیســامیدا هەیە، باسی 

تێڕوانینی شــەرع لەبــارەی خەتەنەكردنی ئافرەتانــەوە دەكات و دەڵێت: "لە 

ئایینی ئیســامدا خەتەنەكــردن حەرامنەكراوە، بەڵام جائیزیــش نییە. چونكە 

خەتەنەكردنی ژنان دەبێتە هۆی لێســەندنەوەی ئازادی. ئایینی ئیســامیش 

دژی لێسەندنەوەی ئازادییە لە مرۆڤ، چونكە مرۆڤ بەئازادی لەدایكدەبێ‌".

دیمەن بورهان
رووداو – هەولێر

نــازدار س. كاتێــك هەســتیكرد گرێیــەك لــە 
مەمكەكانیــدا پەیدابــووە، بــۆ پشــكنین دەچێتــە 
بەیرووت-ی پایتەختی لوبنان، بەڵام لەوێ‌ پزیشكەكان 
هەواڵێكی ناخۆشــی پێدەدەن و پێیدەڵێن: "تووشی 
شــێرپەنجە بوویت". ئەو هەواڵە ناخۆشەش، نازدار 
دەكات.  نەخــوازراو  دەروونیــی  بارێكــی  تووشــی 
بەرلــەوەی شــێرپەنجە بیكــوژێ‌، نــازدار ئاگری لە 

جەستەی خۆی بەردا و گیانی لەدەستدا.
رۆژی 2017/2/17 ژنە کریستیانێکی دانیشتووی 
شارۆچكەی عەنكاوە، بە ناوی )نازدار.س.ی( تەمەن 
43 ساڵ، لەنێو حەمامی ماڵەكەیدا دەبەیەك نەوتی 
بــە جەســتەی خۆیدا كــرد و ئاگری لە جەســتەی 
خــۆی بەردا. بەهۆی زۆریی رێژەی سووتانەكەشــی، 
بەرلەوەی بگەیەنرێتە نەخۆشخانە، گیانی لەدەستدا.

تاكــە كــەس كــە ئــاگاداری ژیانــی ئــەو ژنــە 
بــێ‌، كوڕەکەیەتــی، كــە دایكــی 26 ســاڵ بەدیار 
گەورەكردنیــەوە دانیشــتووە. )ك.ع( كــە كــوڕی 
نازدارە و لە كۆمپانیایەك كاردەكات، سەربووردەی 
دایكــی بــۆ )رووداو( گێڕایەوە و گوتــی "دایكم لە 
بنەچــەدا کریســتیانی خەڵکــی زاخۆیە، 26 ســاڵ 
لەمەوبــەر لــە باوكــم جیابووەتــەوە. ئەوكاتــەی 
جیابووەتەوە، من لە سكی ئەودا بووم، دایكم لەبەر 

خاتری من شووی نەكردووەتەوە".
نــازدار، خاوەنی ئارایشــگا بووە لە شــارۆچكەی 
عەنــكاوە. بژێویــی خــۆی و كوڕەكەی لەســەر ئەو 
بــووە. بەگوتــەی كوڕەكــەی، هیــچ  ئارایشــگایە 
كێشەیەکی نەبووە، تاوەكو چەند مانگێك لەمەوبەر 

بۆ چەند پشكنینێك چووەتە بەیروت.
ک.ع گوتی "دایكم كەمێك نەساغ بوو، بە سەردان 
چــووە بەیروت. لەوێ‌ ســەردانی پزیشــكی كردبوو. 
پزیشــك پێیگوتبوو تووشــی شــێرپەنجەی مەمك 

بوویت. ئیدی دایكم بەو هەواڵە زۆر نیگەران ببوو".
ک. پێیوایە ئەو هەواڵە ناخۆشــە هۆكارێك بووە 
بۆئەوەی دایكی تووشــی نەخۆشــیی دەروونی ببێ‌. 
)ك( گوتــی "دایكم پێشــتر ژنێكــی زۆر رووخۆش 
بــوو. زۆر گرنگیــی بەخــۆی دەدا. بــەردەوام جلی 
جوانــی لەبەردەكــرد، بــەڵام دوای ئەو پشــكنینانە 
دایكــم نزیكەی هەشــت مانگ بوو بــاری دەروونیی 
نەخۆشــییەكەی  بــە  زۆر خەفەتــی  تێكچووبــوو، 
دەخوارد، هەر ئەوەش وایكرد خۆی بسووتێنێ‌". ک. 
ئاهێك هەڵدەكێشێ‌ و باسی ساتی گیانلەدەستدانی 
دایكــی دەكات و دەڵێــت "بردمان بۆ نەخۆشــخانە،  
نەیدەتوانی قســە بــكات، بــەڵام هەناســەی دەدا، 
بەرلــەوەی بگاتە نەخۆشــخانە، گیانی لەدەســتدا". 
بەپێــی ئامــاری وەزارەتی تەندروســتیی حكومەتی 

هەرێمی كوردستان، ساڵی رابردوو 5000 كەس وەك 
تووشبووی نوێی شێرپەنجە تۆماركراون، كە سەرووی 

50%یان لە رەگەزی مێ بوون.
هەرچەنــدە دەنگۆی ئەوە بڵاوكرایەوە كە بەهۆی 
ئەوەی پزیشك راستەوخۆ بەو ژنەی گوتووە تووشی 
شــێرپەنجە بووی، بۆیە ئەو ژنە خۆی سووتاندووە، 
بەڵام كوڕەكەی ئەو دەنگۆیانەی رەتكردەوە و گوتی 
"دایكم زیاتر لە هەشت مانگە دەزانێ شێرپەنجەیەتی، 
لەو ماوەیەشــدا لە نەخۆشــخانەی پار چارەســەری 
وەردەگرت. بۆیە كەس تۆمەتبار ناكەم و ســكاڵاش 

لەسەر كەس تۆمارناكەم".
پزیشــكان دەڵێن پێدانــی زانیاریی راســتەوخۆ 
بــە نەخۆش لەبارەی نەخۆشــییەكەی، لایەنی باش 
و خراپــی هەیە. د.رێدار محەممەدئەمین، پســپۆڕی 
نەخۆشیی دەروونی لە نەخۆشخانەی هەولێر، دەڵێت 
لە دنیادا دوو رێگە هەن بۆ ئاگاداركردنەوەی نەخۆش 
لە نەخۆشییە مەترسیدارەكان، بۆنموونە شێرپەنجە. 
یەكەمیان راستەوخۆ نەخۆشەكە ئاگاداردەكرێتەوە. 
ئەوەش لایەنی باش و خراپی هەیە. لایەنە باشەكەی 
ئەوەیە كە نەخۆشەكە مشووری خۆی دەخوات و زوو 
فریای خۆی دەكەوێ‌، بەڵام دەبێ‌ پزیشكەكە كارامە 
بێ‌ لە حاڵیكردنی نەخۆشەكە، چونكە ئەگەر كەسەكە 
زۆر متمانەی بەخۆی نەبێ،‌ رەنگە رووداوی دڵتەزێنی 

لێ بكەوێتەوە و لایەنە سلبییەكە زاڵ دەبێ‌.
رێگــەی دووەمی ئاگاداركردنەوەی نەخۆشــەكە، 
بەگوتــەی د.رێــدار، لەڕێگــەی كەســە نزیكەكانــی 
"ئــەوە  دەڵێــت  د.رێــدار  دەبــێ‌.  نەخۆشــەكەوە 
رێگەیەكی گونجــاوە بۆ ئاگاداركردنــەوەی نەخۆش 
لە نەخۆشــییەكەی. دواتر  پزیشــك و كەســوكاری 
نەخۆشــەكە پێكەوە لەگەڵ نەخۆشــەكە دابنیشن و 
دڵنیایی بدەنێ‌ كە ئەو چارەســەر دەبێ‌، بۆ ئەوەی 

نەخۆشەكە ورەی نەڕووخێ‌".
د.رێــدار بە پێویســتی دەزانێت پزیشــكەكان بە 
تایبەتی ئەو پزیشكانەی پسپۆرێتیان لە شێرپەنجە 
هەیە، لە كاتێكدا نەخۆشی وایان دێتەبەردەست راوێژ 

بە پزیشكی پسپۆری دەروونی بكەن.
د.رێــدار دەڵێــت "بەهــۆی نەبوونــی پەیوەندی 
لەنێوان پزیشــكەكان لەگەڵ پزیشــكی دەروونی ئەو 
حاڵەتانە روودەدەن. پزیشكە پسپۆڕەكانیش زۆر كەم 
لەســەر باری تەندروستی و دەروونی نەخۆشەكانیان 

پەیوەندی بە ئێمەوە دەكەن".
دكتــۆر ســامی ئەحمــەد محەممەد، پســپۆڕ لە 
نەخۆشیی شــێرپەنجە و بەڕێوەبەری نەخۆشخانەی 
نانەكەلیی تایبەت بە خوێن و تووشبوانی شێرپەنجە 
بــە )رووداو(ی گــوت "هــەر نەخۆشــێك كــە دێتە 
نەخۆشــخانەكەمان پێشــتر خۆی یان كەســوكاری 
دەزانن تووشــی شــێرپەنجە بووە، بەڵام ئێمە پێش 
چارەسەری كیمیایی لایەنی سایكۆلۆژی بەهێزدەكەین 
و پێیدەڵێیــن هەرچەندە نەخۆشــییەكەت قورســە، 
بەڵام ئێســتا زانست پێشكەوتووە و قۆناغ بە قۆناغ 

چارەسەر دەكرێی".
ملازم هەڵگورد خالید، ئەفسەری بنكەی پۆلیسی 
عەینــكاوە، بە )رووداو(ی گوت "رۆژی 2017/2/17 
ئافرەتێــك بەناوی )ن. س( لــە ماڵەكەی خۆی بە 
نەوت خۆی سووتاندووە، لەكاتێكدا بەتەنیا لەماڵەوە 
بووە. دواتر دراوســێكانی فریایكەوتوون. )ن( تەنیا 
كوڕێكــی هەبووە، كــە كاتی رووداوەكــە لە ماڵەوە 
نەبووە". ئەو ئەفســەرەی بنكەی پۆلیسی عەینكاوە 
دەشــڵێت "بەپێی گوتەی كوڕەكــەی و لێكۆڵینەوە 
پزیشــكەوە  لەلایــەن  كاتێــك  ســەرەتاییەكان، 
پێیدەگوترێــت تووشــی شــێرپەنجە بــووی، خۆی 

دەسووتێنێ".

لە لوبنان پێیانگوت شێرپەنجەتە

شێرپەنجە نەیكوشت 
ئاگر سووتاندی

كچە پێشمەرگەیەكی رۆژهەڵات شەهیدبوو
رووداو - هەولێر

كچە پێشمەرگەیەكی رۆژهەڵاتی كوردستان كە بەهۆی هاوەنی داعش لە میحوەری باشیك بریندارببوو، شەهیدبوو. زارا غوڵامی، تەمەن 23 ساڵ، لە 
رۆژی 7ی نۆڤەمبەری 2016 لە میحوەری باشیكی باشووری كوردستان بەهۆی هاوەنی داعش برینداربوو، دوای سێ مانگ و 19 رۆژ مانەوە بەبێ هۆشی، 

رۆژی 2017/2/26 لە نەخۆشخانەیەكی شاری هەولێر شەهید بوو. زارا غوڵامی كە لەنێو هاوسەنگەرانیدا بە ئەوین ناسرابوو، خەڵكی شاری سەقز بوو. لە 
چەندین شەڕ بۆ كۆنترۆڵكردنەوەی ناوچەكانی باشووری كوردستان لە دەست چەكدارانی داعشدا بەشداربووە.

هاووڵاتییەك خۆی خنكاند
رووداو - كەلار

بەپێــی راگەیەنراوێكی پۆلیســی گەرمیان هاووڵاتییەكی دانیشــتووی كەلار بە پــەت خۆی خنكاندووە. لە راگەیەنراوەكەی پۆلیســدا هاتووە رۆژی 
2017/2/25 پیاوێكی تەمەن 74 ساڵ، بەناوی )ت.ع( دانیشتووی گەڕەكی شەهیدان لە شارۆچكەی كەلار لە ماڵەكەی خۆیدا خۆی هەڵواسیوە و گیانی 

لە دەســتداوە. بە گوتەی كەســوكارەكەی ئەو پیاوە دوو مانگ لەمەوبەر هاوژینەكەی گیانی لە دەســتداوە، بەڵام روون نییە خۆخنكاندنەكەی پەیوەندی 
بە مردنی هاوژینەكەی هەبووە یان نا. پۆلیســی كەلار دەڵێ دوای رووداوە تەرمی پیاوەكە رەوانەی دادپزیشــكیی كەلار كراوە و پەڕاوی لێكۆڵینەوەش بۆ 

رووداوەكە كراوەتەوە.

هاوژینەكەی دەركرد و ئاگری لەخۆی بەردا

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

داوی  دەكەوێتــە  كچێــك 
خۆشەویســتیی كوڕێكــەوە. كوڕەکــە 
ئەڵقەگۆڕینــەوەی  داوای  یەكســەر 
لێــدەكات. كچەكە بەمــە زۆر دڵخۆش 
دەبــێ‌ و لە راســتگۆیی كوڕەكە دڵنیا 
دەبێ‌. بەڵام جیاوازیی تەمەن و ئاستی 
هــەردوولا  بنەماڵــەی  كۆمەڵایەتیــی 
بەیەكگەیشــتنیان  بــۆ  بەربەســت 
كچەكــە  و  كوڕەكــە  دروســتدەكات. 
بــۆ مــاوەی ســێ‌ ســاڵ رووبــەڕووی 
بەربەستەكان دەبنەوە و دواجار دەبنە 

هاوژین.
دوو  ئــەو  نێــوان  خۆشەویســتیی 
هاوژینــە رۆژ بــە رۆژ پتردەبوو، بەڵام 
كەســوكاری كچەكە بــەردەوام بەدوای 
بۆئــەوەی  دەگــەڕان  بیانوویەكــدا 
كچەكەیــان جیاببێتــەوە. تاوەكو ئەو 
رۆژەی بۆیــان دەردەكەوێــت منداڵیان 
كوڕەكەیــە.  هۆكارەكــەش  و  نابێــت 
ئەوەندە بەس بوو بۆئەوەی كچەكەیان 
ناچــار بكــەن جیاببێتــەوە. كچەكــە 
ئێســتاش خەون بەو رۆژانەوە دەبینێ‌ 

كە لەگەڵ ئەو كوڕە بەیەكەوە بوون.
ماڵــی باوكی كچەكە واز لە كچەیان 
ناهێنن. دوای دوو ساڵ ناچاری دەكەن 
شــوو بكاتەوە. كچەكە شوو دەكاتەوە 
و دەبێتە دایكــی منداڵێك، بەڵام دڵی 
هەر بــۆ مێــردە كۆنەكەی لێــدەدات. 
بۆیــە مێردەكــەی دڵپیســی لێدەكات. 
هەرچەندە مێردەكەی پێشــتر زانیاریی 
هەبووە كە ئەو كچە چۆن شوویكردووە 

و بۆچی جیابووەتەوە.
كۆنەكــەی  مێــردە  ناوهێنانــی 
بــەدەم خەوەوە بەس بــووە بۆئەوەی 
مێردەكــەی زۆرتــر لە جــاران دڵی لێ‌ 
پیس ببــێ‌. بــەردەوام پێیدەڵێت: تۆ 
دڵــت هــەر لــەلای مێــردە كۆنەكەتە. 
بۆیە ئەو ئافرەتە كە ســەردانی كردین 
گوتی چیدی بەرگەی ئەو ژیانە ناگرێ‌ 
و دەیــەوێ‌ لــە هاوژینــی دووەمیشــی 

جیاببێتەوە.
ئەو ئافرەتە نەیشــاردەوە ئەگەرچی 
خــۆی  ســەری  پێشــووی  مێــردی 
هەڵگرتــووە و لە كوردســتان نەماوە، 
بــەڵام هێشــتا هــەر خۆشــی دەوێت. 
ئــەو گوتی "بریــا شــووم نەكربایەوە، 
وەكچۆن پێشتر پێداگیریم لەسەر ئەوە 
كرد كە شوو بەو كوڕە بكەم، دەبووایە 
ئــەوە  لەســەر  پێداگیــری  ئەوهــاش 
بكەم كــە لێی جیانەبمــەوە. هاوژینی 
ئێستاشــم ناهەقی نییــە كە ناكرێ‌ من 
ژنــی ئەوبم و دڵم لەلای پیاوێكی دیكە 
بێ‌. ئێستاش دەمەوێ‌ لێی جیاببمەوە، 
بــەڵام باوكم دەڵێــت دەبێ‌ تەحەممول 

بكەی".
قسە لەگەڵ كەســوكاری ئافرەتەكە 
كــرا، ئامــۆژگاری كران واز لــە ژیانی 
كچەكەیــان بهێنــن. بەهــۆی ئەوانەوە 
كچەکەیــان تووشــی گرێــی دەروونــی 
بــووە. ناچارتان كردووە لە كەســێك 
جیاببێتەوە كە زۆری خۆشویســتووە، 
ئێســتاش دەتانــەوێ‌ بــە زۆر لەگــەڵ 
و  ســۆز  كــە  بمێنێتــەوە  كەســێك 

خۆشەویستی بۆی نییە.
دواجار بە لێكتێگەیشتنی هەردوولا، 
ئافرەتەكــە جیابــووەوە. كچەكەشــی 
بــردەوە لای خۆی، بەڵام بەو مەرجەی 
باوكی كچەكــەش هەركاتێك حەزیكرد 
كچەكەی ببینێ‌. كێشــەی ئەو ئافرەتە 
پێماندەڵێــت دەســتوەردان لــە ژیانی 
ماڵــی  چــۆن  كەســەكان،  تایبەتیــی 
كەسێك وێران دەكات و چۆن وادەكات 
كەســێك لــە ژیانی خێزانیدا شكســت 

بهێنێ‌.

کەسوکارەکەی 
بەدبەختیان کرد

عومەر چاوشین
رووداو – راپەڕین

رەنگە دەزگیرانەكەی تاكە كەس بێ‌ شتێك 
لەبارەی خۆكوشــتنی ساسان بزانێت، لە كاتی 
رووداوەكــەش تەنیــا ئــەوی لــەلا بــووە، هەر 
بۆیە پۆلیس دەزگیرانەكەی دەســتگیركردووە. 
كەسوكارەكەشــی دەڵێــن نازانــن بۆچی خۆی 

كوشتووە.

لــە   2017/2/23 رۆژی  نیــوەڕۆی  دوای 
ناحیــەی چوارقوڕنەی ســەر بە قــەزای رانیە، 
پیاوێكی تەمەن 36 ســاڵ بەناوی ساسان بەكر 
ئەحمــەد، بە گوللەیەكــی دەمانچە برینداربوو، 
نەخۆشــخانەی  بــۆ  گواســترایەوە  یەكســەر 
فریاكەوتنــی ســلێمانی، بەڵام لــە رێگا گیانی 
رەوانــەی  تەرمەكــەی  پۆلیــس  لەدەســتدا. 
پەیمانگــەی دادپزیشــكی ســلێمانی كــرد، بۆ 
ئەوەی دڵنیا ببێتەوە لەوەی ئەو كەســە خۆی 

كوشتووە.
ساسان رۆژنامەنووس بووە، بەڵام بە كەمی 
كاری رۆژنامەوانی كردووە، زۆرتر بە كاسبییەوە 

سەرقاڵ بووە، دووكانی زەڕەنگەری هەبووە. 
رەوەنــد كە برای ساســانە بــە )رووداو(ی 
گــوت براكەی دووجار بە خواســتی خۆی ژنی 
هێنــاوە، بەڵام لە هەردوو ژنەكە جیابووەتەوە. 
هەفتەیەكیش بەر لەوەی خۆی بكوژێ‌، ژنێكی 

دیكەی مارەكردووە.
رەوەند دەڵێت "ساســان بەر لەوەی خۆی 
بكوژێ‌، كەسێك تەلەفۆنی بۆ كردووە، پاشان 
گوتوویەتــی ســەفەر دەكــەم، پــاش ئەوەی 
ســەفەرەكەی كــردووە و گەڕاوەتــەوە، خۆی 

كوشتووە".
رەوەند بە سەرسوڕمانەوە باسی خۆكوشتنی 
براكەی دەكات و دەڵێت "ئەو هیچ كێشــەیەكی 
نەبــووە،  كــەس  لەگــەڵ 
نەمانزانیوە نەخۆشیی 
نیشــی  و و ر ە د
بۆیە  هەبووبــێ‌، 
نازانیــن بۆچــی 

خۆی كوشت".

ساســان لەگــەڵ دەزگیرانەكەی ســەفەری 
هەولێریان كردبوو، دوای گەڕانەوەیان چووبوونە 
خانووەكەیان، بەڵام بەر لەوەی كۆتایی بە ژیانی 
خۆی بێنێ‌، نامەیەكی بۆ رەوەندی برای ناردووە. 
رەوەند باسی ناوەڕۆكی نامەكە دەكات و دەڵێت 
"ساسان ئامادەكاری بۆ خۆكوشتنەكەی كردبوو، 
بەر لەوەی خۆی بكوژێ‌، مەســجێكی بۆ ناردم، 
باســی ئەو قەرزانەی كردبوو كــە قەرزدار بوو، 
هەروەها ئــەو قەرزانەی خۆی كە لەلای خەڵك 
بــوون. لــە مەســجەكەدا نووســیبووی: ئــەو 
كەسانەی قەرزدارن، ئەوان زێڕیان بە قەرز یان 
بە قیســت بردووە، گەردنیان ئازابێ‌ و دەیكەم 
بەخێر". بە گوتــەی رەوەند، براكەی 20 هەزار 

دۆلاری لەلای خەڵك بووە. 
رەوەند باســی ناوەڕۆكــی نامەیەكی دیكەی 
براكــەی دەكات كە بەپێــی ناوەڕۆكی نامەكەی 
بێ‌، ســەرجەم ماڵ و موڵكەكەی دابەشی سەر 
كەسوكارەكەی كردووە، دوو ژنەكەی پێشووشی 
لەبیر نەكردووە، بەڵام هیچی بۆ دەزگیرانەكەی 

دانەناوە.
رەوەنــدە دەڵێــت "ساســان لــەو نامەیەدا 
نووســیویەتی خانوویەكم بدەنە دوو كچەكانم، 
لەگــەڵ بڕێك پــارە. خانوویەكیش بدەنە كوڕە 
تاقانەكــەم. بڕێك پارە و ئاڵتوون وەكو مارەیی 
بدەنە هاوژینی پێشووم". ساسان كە لە هاوژینی 
دووەمــی ســێ‌ منداڵی هەیــە، داوای لێكردووە 
ئــاگای لــە منداڵەكانــی ببــێ‌ و زۆر بەباشــی 

پەروەردەیان بكات.
لە دوای رووداوەكە، دەزگیرانەكەی ساســان 
دەزگیركراوە. رەوەند لەبارەی دەســتگیركردنی 
تەنیــا  "نــەك  دەڵێــت  براكــەی  دەزگیرانــی 
باوكــی  و  دایــك  بەڵكــو  دەزگیرانەكــەی، 
دەزگیرانەكەشی دەستگیركراون. نازانین ئەوان 
هۆكاری خۆكوشتنی براكەمن یان نا، بەڵام هەر 
كەسێك لە پشت خۆكوشتنی براكەم بێ‌، 

بەهیچ شێوەیەك لێی خۆشنابین".
كــە  ئەبوبەكــر،  حەیــدەر 
دراوسێیانە، زۆر پەسنی ساسان 
دەدات و دەڵێت :"كەسێكی بێ‌ 
كێشە بوو، لەگەڵ كوڕەكەی بە 

تەنیــا دەژیان، لە كاتی رووداوەكەش كوڕەكەی 
لــەوێ‌ نەبووە، تەنیــا خــۆی و دەزگیرانەكەی 
لەماڵ بوون كە دوو رۆژ پێش رووداوەكە مارەی 

كردبوو".
حەیــدەر باســی كاتــی رووداوەكــە دەكات 
و دەڵێــت :"ئێمــە لــە ماڵەوە بوویــن، لەناكاو 
لــە كۆڵان بووە قیژە و هــاوار، كاتێك چووینە 
دەرەوە گوتیــان ساســان خــۆی كوشــتووە. 
كەســمان گوێمــان لە دەنگی تەقــە نەبوو. كە 
چووین ساســان لــە ژوورەوە كەوتبــوو، بەڵام 
كەس دەســتی بۆ نەبــرد، هەتا پۆلیس هات و 

گواستیانەوە بۆ نەخۆشخانە".
حەیــدەر دەڵێت ئەوەی لــەو رووداوە زۆر بە 
پەرۆش بوو هاوژینی دووەمی بوو. سەبارەت بە 
دەزگیرانەكەشی حەیدەر گوتی "دەزگیرانەكەشی 
هەر لە خۆی دەدا، ئەوەندەی ئێمە ئاگامان لێی 

بوو، جارێكیش بوورایەوە".
حەیدەر كە دواتر لەگەڵ دراوسێكانی قسەیان 
لەگەڵ دەزگیرانەكەی ساســان كردووە، دەڵێت 
"دەزگیرانەكەی بۆی باسكردین كاتێك چوونەتە 
ژوورەوە، ئــەو پرســیاری كــردووە تەوالێت لە 
كوێیــە، ساســانیش پێی نیشــان داوە. ئەو لە 
تەوالێت بووە، گوێی لە دەنگی گوللەیەك بووە. 
كە هاتووەتە دەرەوە بینیویەتی ساسان لە نێو 

خوێندا كەوتووە". 
بە گوتەی حەیدەر، هەموو دراوســێكان بەو 

رووداوە تووشــی شــۆك بوون "درۆ نییە ئەگەر 
بڵێم تاوەكو 24 سەعات كەس نانی نەخواردووە، 

هەموومان بەو رووداوە تاساوین".
سەرچاوەیەك كە نەیویست ناوی بڵاوبكرێتەوە 
بــە )رووداو(ی گــوت :"ساســان دوو رۆژ بــوو 
كچێكی مارەكردبوو. لەو رووداوەدا دەردەكەوێ‌ 
كــە دەزگیرانەكەی هــۆكار بووبێ‌. هەر بۆیەش 
لەلایــەن پۆلیســەوە دەزگیركــراوە. لــە كاتی 
رووداوەكەش تەنیا ئەوی لەلا بووە، هەر ئەویش 

خەڵكی لە رووداوەكە ئاگاداركردووەتەوە".
فەرمان ئەحمەد پیرۆت، بەڕێوەبەری بەشی 
كارگێری نەخۆشخانەی گشتی رانیە بە )رووداو(
ی گوت كاژێر سێی دوای نیوەڕۆ، بریندارێكیان 
هێنایە بەشــی فریاكەوتنی نەخۆشخانەی رانیە 
كــە لەماڵەكــەی خــۆی لەگەڕەكــی راپەڕیــن، 
گوللەیەكی دەمانچە بەر سەری كەوتبوو. بەڵام 
لەبەر ئەوەی لە نەخۆشخانەكەمان نەشتەرگەری 
مێشــك و دەمار ناكــرێ‌، بۆیە بەڕێمان كرد بۆ 

نەخۆشخانەی فریاكەوتنی سلێمانی".
بە گوێرەی ئەو پشــكنینە سەرەتاییانەی لە 
نەخۆشخانەی گشتی رانیە بۆ برینەكەی ساسان 
كراون "دەركەوتــووە گوللەیەك بەر لای چەپی 
ســەری ساسان كەوتووە و لەلای راستی سەری 
دەرچــووە. گوللەكەش لە دووری كەمتر لە نیو 
مەتر بەری كەوتووە. پێدەچێ‌ خۆی گوللەكەی 

لە خۆی دابێ‌". فەرمان ئەحمەد وایگوت.

ساسان میراتەكەی بەشكرد و خۆی كوشت

عومەر چاوشین
رووداو – رانیە

بەر لەوەی لەنێو ماڵەكەیدا بســووتێ‌، رابەر 
دەســتی خســتە ســەر شــانی هاوژینەكەی و 
پێیگــوت بەتەنیا جێمبهێڵــە. هاوژینەكەی زۆر 
پێداگیــری كردبوو، بەڵام ئــەو خۆی لێ‌ تووڕە 
كردبــوو. هاوژینەكەی دەڵێــت ئەگەر بیزانیایە 
رابەر وای بەســەردێت، ئەگەر لێشــی دابووایە 

بەتەنیا جێینەدەهێشت.
كاژێــر هەشــتی ئێــوارەی 2017/2/15 لە 
گەڕەكی ئازادیی شارۆچكەی رانیە، ئاگر لە ماڵی 
رابەر محەممەدی تەمەن 26 ســاڵ بەرزبووەوە، 
كاتێك خەڵك بە هانای ماڵەكە چوون، جەستەی 
رەشداگەڕاوی رابەریان لە نێو ماڵەكەیدا هێنایە 

دەرەوە. 
نەخۆشــخانەی  لــە  رۆژێــك  دوای  رابــەر، 
فریاكەوتنی سلێمانی گیانی لەدەستدا. پۆلیسی 
بەرگریی شارســتانی دەڵێت ئــەو گەنجە خۆی 
ســووتاندووە، بەڵام كەسوكارەكەی دەڵێن لەوە 
دڵنیــا نین كە رابەر خــۆی ئاگری لە ماڵەكەی 

بەردابێ‌.
رابەر هەشــت ســاڵە ژنی هێنــاوە و باوكی 
كچێــك بووە، لــە خانووی كرێ‌ دابــووە، بەڵام 
كەســوكارەكەی دەڵێــن زۆر هاوكاریان كردووە 

تەنانەت كرێی مۆلیدە و ئاویشیان بۆ داوە.
نیگار كە خوشكی گەورەی رابەرە بە )رووداو(
ی گــوت براكــەی زۆرجار تــووڕە دەبوو، بەڵام 
قەت هەڕەشــەی خۆكوشــتن و خۆسووتاندنی 
نەكــردووە، هەروەها نەخۆشــیی دەروونیشــی 
نەبووە، بۆیە بۆ ئەوان جێی سەرسوڕمانە ئەگەر 

روون ببێتەوە رابەر خۆی سووتاندبێ‌.
نیــگار دەڵێت براكەی بــاری دارایی زۆرباش 
نەبووە، چەند جارێك باســی چوونە دەرەوەی 
كــردووە، دووجاریــش هەوڵی رۆیشــتنی داوە، 
بەڵام سنوورداشــكراوەتەوە. نیگار گوتی "رابەر 
هــەر جارێك دەیگوت دەچمە دەوەرە، بیانووی 
چوونــە دەرەوەمان لێ‌ دەبڕی. ئۆتۆمبێلمان بۆ 
كــڕی، تەنانــەت كرێی مۆلیدە و ئاویشــمان بۆ 
دەدا. كرێچــی بوو، بەڵام ئێمە كرێی خانوومان 

بۆ دەدا".
نیــگار باســی شــەوی رووداوەكــەی كرد و 
گوتــی "رابەر ئەو ئێوارەیە لــەلای برادەرەكانی 
بوو. هاوژینەكەی كاتێك زانیبووی هاتووەتەوە 
ماڵــەوە بەدوایدا چووبوو بۆ ئــەوەی بیهێنێتە 

ماڵی باوكــم، بەڵام ئەو پێیگوتبــوو دەعوەتی 
برادەرەكانی بووە. داواشــی لێكردبوو بە تەنیا 

جێی بهێڵێ‌".
زۆری پــێ ناچــێ‌ دەبێتــە دەنــگ دەنگ لە 
كــۆڵان، كاتێك نیــگار و خوشــك و براكانی و 
هاوژینــی رابەر دەچنە دەرەوە، خەڵكی گەڕەك 
دەڵێــن ئاگر لــە ماڵی رابەر بەربــووە. بۆیە بە 
راكردن دەچنە ئەوێ‌، لەگەڵ دراوســێكان رابەر 

لە نێو ئاگرەكە دەهێننە دەرەوە.
نیــگار ســەری لــە رووداوەكە ســووڕماوە و 

دەڵێــت "نازانیــن رووداوەكە چــۆن بووە، ئێمە 
كێشەمان لەگەڵ كەس نییە تاوەكو گومانی لێ‌ 
بكەین و بە هۆكاری ئاگركەوتنەوەكەی بزانین. 
رابەریش باســی هیچی نەكــردووە. بۆیە بۆمان 
روون نەبووەتــەوە، رووداوەكــە قــەزا و قەدەر 

بووە، یان بە دەستی ئەنقەست بووە".
ئــەوەی لــە هەمــووان زۆرتــر بــەو رووداوە 
تاســاوە، هاوژینی رابەرە. ئەو ئێســتاش باوەڕ 
بەو چاوانە ناكات كە جەســتەی رەشداگەڕاوی 

مێردەكەی پێ‌ لە نەخۆشخانە بینیوە.

شــۆخان بایــز، هاوژینی رابــەر، چاوەكانی 
مەرگــی  بــۆ  ئەوەنــدەی  ســوورهەڵگەڕابوون 
هاوژینەكەی بگری. ئەو بــە باڵای هاوژینەكەدا 
هەڵدەڵێ‌ و دەڵێت "كەسێكی زۆر خۆشەویست 
بوو، هیوایەتی كۆتر بەخێوكردن بوو، زۆر دڵی 
بە دونیا خۆشبوو، گرنگی زۆری بە خۆی دەدا، 
رۆژی وا هەبوو ســێ‌ جــار جلەكانی دەگۆڕی و 
جێڵــی لە قژی دەدا و خــۆی بۆنخۆش دەكرد، 

ئینجا دەچووە دەرەوە".
ســەبارەت بــە پەیوەندیــی نێــوان خۆی و 
هاوژینەكەشــی، شــۆخان دەڵێــت "منــی زۆر 
قــەت  دەگرتــم،  رێــزی  زۆر  خۆشدەویســت، 
نەیدەهێشــت بــە تەنیا بــم، كاتێــك دەچووە 
دەرەوە، ئەگــەر بیزانیبا درەنــگ دەگەڕێتەوە، 
دەیگــوت بڕۆوە ماڵی باوكــت، نەوەك بە تەنیا 

بترسی".
بە گوتەی شــۆخان، هەمــوو هیوا و ئاواتی 
رابەر ئەوە بووە بگاتە ئەوروپا، دووجار رۆیشت 
گەڕایەوە، بەنیازبوو ئەو بەهارە دیسان سەفەر 

بكات بۆ ئەوروپا، بەڵام مەرگ رێی پێنەدا.
شــۆخان كەمتــر لــە ســەعاتێك بــەر لــە 
رووداوەكــە هاوژینەكــەی بینیــوە، گوتی "كە 
زانیــم گەڕاوەتەوە، چوومــەوە ماڵ، گوتم نانت 
بــۆ ئامــادە دەكــەم، گوتــی نانم خــواردووە. 
دەســتی خستە سەر شــانم و پێیگوتم: بڕۆوە 
ماڵی دایكت، ئیشێكم هەیە. گوتم ناڕۆم دەبێ‌ 
بــە یەكەوە بڕۆین، بەڵام ئەو پێداگیری كرد كە 

بڕۆم".
شــۆخان دەیــەوێ‌ بە نــاوی ئــەوەی نانی 
نەخــواردووە لەلای هاوژینەكەی بمنێتەوە. ئەو 

دەڵێــت "پێمگوت مــن نانم نەخــواردووە، نان 
دەخۆم ئینجا دەڕۆم، بەڵام ئەو زۆرتر پێداگیری 

كرد و گوتی لە كوێ‌ هاتووی، بڕۆوە ئەوێ‌".
لــە  گومانــاوی  شــتێكی  هیــچ  شــۆخان 
رووخســاری هاوژینەكەی بەدینەكردووە، بۆیە 
ماڵەكەی بۆ جێدێڵێ‌. شــۆخان دەڵێت "ئەگەر 
بمزانیبا ئەوە دواجارە ئەوها بە جوانی دەیبینم، 

هەرگیز ماڵەكەم جێنەدەهێشت".
ئاگركەوتنەوەكــەی  هەواڵــی  كاتێــك 
پێگەیشــتووە، شــۆخان ســێیەم كــەس بووە 
گەیشــتووەتە ماڵەكەی. شــۆخان دەڵێت "بەو 
دیمەنە تاسابووم، دەسەڵاتی هیچم نەبوو، هەر 
هــاوارم دەكرد، فریای رابــەر بكەون، بەڵام كە 

هێنایانە دەرەوە، هەموو گیانی سووتابوو".
نەخۆشــخانەی  لــە  دوایینجــار  شــۆخان، 
فریاكەوتنی سلێمانی هاوژینەكەی بینیووە، كە 
جەستە رەشــهەڵاتووەكەی لە لەفافێكی سپی 
پێچراوە. شۆخان دەڵێت "رابەر لە نەخۆشخانە 
داوای كردبوو بیبینم، كاتێك چوومە لای، گوتی 
جەستەم ئازاری هەیە، بمشێلە. نەمتوانی هیچ 

بكەم، تەنیا سەیری چاوەكانیم دەكرد".
شۆخان لە هاوژینەكەی پرسیوە، ئەو رووداوە 
چۆن بووە، ئەویش گوتوویەتی نازانم چۆن بوو. 
شۆخان دەڵێت "رابەر پەشۆكابوو، جگە لەوەی 
جەســتەی ســووتابوو، دووكەڵــی ئاگرەكەش 
قورگی گرتبوو، توانای قســەكردنی بە باشــی 
نەبــوو". ئێســتا شــۆخان بــەدوای وڵامی ئەو 
پرسیارانەدا وێڵە: هاوژینەكەی خۆی سووتاند، 
یان ســووتا؟ ئەگەر خۆی سووتاندووە، بۆچی 

خۆی سووتاند؟

رائیدەكان چی دەڵێن؟

رائیــدی پۆلیس كاروان مەحمــود، گوتەبێــژی بەڕێوەبەرایەتیی پۆلیســی راپەڕین، 
سەبارەت بە سووتانی ئەو گەنجەی رانیە بە )رووداو(ی گوت "تاوەکو ئێستا بۆمان روون 
نەبووەتەوە، ئەو گەنجە خۆی ســووتاندووە، یان ســووتاوە. لێكۆڵینــەوە لە رووداوەكە 
بەردەوامە. رووداوەكە گوماناوییە، دەبێ‌ گوتەی كەسوكاری و شایەتحاڵەكان وەربگیرێ‌". 
بەڵام رائید حوسێن عەبدوڵڵا، گوتەبێژی بەڕێوەبەرایەتیی پۆلیسی بەرگریی شارستانی 
راپەڕین گوتی "دوای كۆنتڕۆڵكردنی ئاگرەكە لەلایەن تیمەكانمانەوە، لێكۆڵینەوەمان لە 
رووداوەكە كرد، دەركەوت ئەو گەنجە نەوتی بەخۆیدا كردووە و ئاگری لە خۆی بەرداوە، 
بەو هۆیەش چێشــتخانەی ماڵەكەیان ئاگری گرتووە". گوتیشــی "رێژەی سووتانی ئەو 
گەنجە %90 بووە، تەنیا شــەو و رۆژێك لە نەخۆشــخانە ماوەتــەوە، بەهۆی زۆری رێژەی 

سووتانەكەی، گیانی لەدەستداوە".

پۆلیس دەستگیرانەكەی دەستگیركردووە

رائیــد كاروان مەحموود، گوتەبێــژی بەڕێوەبەرایەتی پۆلیســی راپەڕین بە 
)رووداو(ی گــوت "دوای ئاگاداركردنەوەی پۆلیس لــە رووداوی برینداربوونی 
كەســێك بەناوی ساســان ئەحمەد، لەگەڕەكی راپەڕینی ناحیەی چوارقوڕنە. 
تیمەكانــی پۆلیس دەســتبەجێ‌ گەیشــتنە شــوێنی رووداوەكــە. بەپێی 
لێكۆڵینەوە ســەرەتاییەكانی پۆلیس دەركەوت ئەو كەسە بە دەمانچەیەكی 
جۆری میكارۆف، گوللەیەكی لە سەری خۆی داوە". گوتیشی "دوای رووداوەكە 

لەسەر داوای باوكی كوڕەكە، كچێك لەلایەن پۆلیسەوە دەستگیركراوە".

خەزووری بە گرتنی دا

كۆمەڵایەتی

لە كێدا كەمدەكات؟

زۆربەی كات ڤیتامینەكان لەو كەســانەدا كەم دەكات كــە كحول زۆر دەخۆنەوە 
یان كەســێك خواردنێكی تایبەتی وەكو گۆشــتی ئاژەڵ لەخۆی حــەرام دەكات، یان 
منداڵان كــە خۆراكی باش ناخۆن. ژەهراوی بوونیش بە ڤیتامینەكان زۆربەی كات لەو 

كەسانەدا روودەدات كە لە خۆیانەوە حەبی ڤیتامینەكان دەخۆن.

سەروەر سالار
رووداو – سلێمانی

سێكســۆلۆژی چەند سەدەیەكە وەك لقێكی 
پزیشــكی لە وڵاتانی پێشــكەوتوو هەیە، بەڵام 
لــە كوردســتان هێشــتا ئــەو لقە لە زانســتی 
پزیشكی بە سەربەخۆیی ناخوێندرێ. وەزارەتی 
تەندروســتی دەڵێ تاوەكو ئێســتا باســی ئەو 
بابەتەیــان نەكــردووە و پلانیشــیان نییــە بۆ 
داهاتوو خوێندنی ئەو پســپۆڕییە بۆ پزیشكان 
بكەنەوە. راپرسییەكی )رووداو(یش دەریدەخات 
زۆربەی پزیشــكانی كوردســتان بە پێویســتی 
دەزانن سێكسۆلۆژی وەك پسپۆڕییەكی پزیشكی 

لە كوردستان بخوێندرێت.
و  لێكۆڵینــەوە  زانســتی  سێكســۆلۆژی 
قووڵبوونەوەیــە لــە لایەنی سێكســیی مرۆڤ. 
پســپۆڕانی سێكســۆلۆژی ســوود لــە چەندین 
بواری ئەكادیمی، هەر لە زانســتی پزیشكییەوە 
بگــرە تــا دەگاتــە دەروونناســی، زیندەزانی و 
كۆمەڵناســی، وەردەگرن بۆ دەستنیشــانکردن 
و چارەســەرکردنی گرفتە سێكســییەكان. ئەو 
بابەتانەی سێكسۆلۆژەكان لێیدەكۆڵنەوە بریتین 
لە پەرەسەندنی سێكسی )باڵغبوون(، ئاراستەی 
بیركرنــەوەی سێكســی، شوناســی جێندەری، 
پەیوەندییە سێكســییەكان، خولیا سێكســییە 
سەیرەكان و گرفتەكان، لە لایەنی جەستەییش 
)بۆنموونــە رەپنەبوونــی چــووك( و دەروونی 
سێكس )بۆ نموونە شەرم و ترس لە سێكس(.
هیندییــەكان چــوار ســەدە پێــش زاییــن 
كاماســوترایان هەبــووە، كە یەكێكــە لە دەقە 
كۆنەكانــی سێكســۆلۆژی. فەرەنســییەكانیش 
لە ســییەكانی ســەدەی نۆزدەدا، توێژینەوەی 
سێكســییان هەبووە لەسەر سێكسفرۆشەكانی 
پاریس، ئەمەی دواییان بە یەكەم كاری مۆدێرن 

دادەنرێ لە بواری سێكسۆلۆژی.

لە پلانی وەزارەتدا نییە

لــە كوردســتان خوێندنی بــۆرد )هاوتای 
دكتۆرا( و دیپلۆمی باڵای دوو ســاڵ )هاوتای 
ماستەر( و دیپلۆمی باڵای یەك ساڵ )هاوتای 
دیپلۆمــی بــاڵا( هەن بۆ وەرگرتنی پســپۆڕی 
هەریــەك لەوانــەدا شــتێك نییــە بەنێــوی پزیشكی، بەڵام تاوەكو ئێستا لە چوارچێوەی 

پسپۆڕی سێكسۆلۆژی.
دكتــۆر خاڵس قــادر، بەڕێوەبەری گشــتیی 
دیــوان و گوتەبێــژی وەزارەتــی تەندروســتی 
حكومەتی هەرێمی كوردســتان، بــە )رووداو(
ی گوت كردنەوەی ئەو پســپۆڕییە لەلای ئەوان 
هەر باسیش نەكراوە "تاوەكو ئێستا باسی ئەو 
بابەتەمان نەكردووە، هیچ پلانێكیشمان نییە بۆ 

داهاتوو بیكەینەوە".

لەبــارەی هۆكارەكانــی نەكردنــەوەی ئــەو 
پســپۆڕییە د.هیوا یاســین، بەرپرســی بەشی 
هونەری لە بەڕێوەبەرێتیی گشتیی تەندروستیی 
ســلێمانی، بــە )رووداو(ی گــوت "بۆئــەوەی 
لقێكــی پزیشــكی بكەیتــەوە بــۆ پێگەیاندنی 
پسپۆڕیی نوێ، ســەرەتا دەبێ پسپۆڕت هەبن 
بۆ سەرپەرشــتیکردنی ئەوانــەی دەخوێنن. لە 
پارێزگای سلێمانی تاوەكو ئێستا هیچ پسپۆڕێكی 
ئــەو بوارەمان نییە کــە لــە دەرەوەی وڵاتەوە 
گەڕابنەوە تاوەكو بیر لــە كردنەوەی خوێندنی 

سێكسۆلۆژی بۆ پزیشكەكانمان بكەینەوە".
بــە بــڕوای دكتــۆر هیــوا دابونەریــت لــە 
كوردســتان بەربەســتە لەبەردەم پیادەكردنی 
ئــەو پســپۆڕییە پزیشــكییە لــە كوردســتان 
"خەڵــك لێــرە شــەرمدەكەن باســی گرفتــە 
سێسكییەكانیان بۆ یەكدی بكەن، نەخوازەڵڵا 
بە بەرچاوی خەڵكەوە سەردانی پزیشك بكەن 

بۆ چارەسەری كێشە سێكسییەكانیان".
ســلێمانی  تەندروســتیی  بەرپرســەكەی 
دەڵێ بۆ ئێســتا ئەســتەمە كەســێك بەهۆی 

بتوانــێ  پســپۆڕییەوە  ئــەو  پیادەكردنــی 
كلینیكێكــی ئەوتۆی هەبــێ و داهاتێكی باش 
پەیدا بكات، بۆیە رەنگە پزیشكان ئامادەییان 
نەبێ بۆ ئێســتا ئــەو پســپۆڕێتییە بخوێنن، 

تەنانەت ئەگەر بشكرێتەوە.
سێكس وەك سەرچاوەی كێشە

گرفتــە  دەڵــێ  زانكــۆ  مامۆســتایەكی 

سێكســییەكان هەم بڵاون و هەم سەرچاوەی 
چەندین كێشەی دیكەن، بۆیە گرنگە كەسانی 
پســپۆڕ پێبگەیێندرێــن، بۆئــەوەی مامەڵــە 
لەگــەڵ ئــەو گرفتانــە بكــەن و چارەســەری 

بنەڕەتییان بۆ بدۆزنەوە.
د.عەبدولفەتــاح هەورامــی، كــە بــۆردی 
پزیشكی كۆمەڵی هەیە و مامۆستای سكوڵی 
پزیشكییە لە زانكۆی سلێمانی، بە )رووداو(ی 
گوت "گرفتی سێكســیش وەك هەر گرفتێكی 
دیكەی مرۆڤ پێویســتی بە چارەســەرە، كە 
رەنگە سەرچاوەكەی جەستەیی یان دەروونی 
بێت. بۆیە وەك هەموو پسپۆڕییەكانی دیكە، 

پێویستمان بەو پسپۆڕییەش هەیە".
بەشــی  بەرپرســی  كــە  د.عەبدولفەتــاح 
توێژینەوە زانســتییەكانە لە بەڕێوەبەرایەتیی 
گشتیی تەندروستیی سلێمانی، هەروەها دەڵێ 
"بەپێی بەدواداچــوون و ئامارە جیاوازەكان، 
گرفتــە سێكســییەكان ســەرچاوەی چەندین 
گرفتــی خێزانــی و تەنانــەت جیابوونــەوەی 
هاوژینەكانیشــن، هەندێكجار ئەگەر شەرم و 
ترس و نەزانی بهێڵێ، گرفتە سێكســییەكان 
زۆر ســادە و ئاســانن و لەلایــەن پســپۆڕی 
چارەســەر  ئاســان  زۆر  سێكســۆلۆژییەوە 

دەكرێن".

لە كوردستان پسپۆری سێكسۆلۆژی نییە

راپرسییەكی ئۆنلاینی رووداو:
 8%ی پزیشکانی کوردستان دژی 

ئەوەن بخوێندرێت

پزیشكێك: خەڵک بۆ کێشەی 
سێکسی نایەتە لای پزیشک

34 %ی پزیشكان سێکسۆلۆژییان پێ گرنگ نییە

رووداو بەشــێوەی ئۆنلاین پرسیارێكی ئاراستەی 74 پزیشــك لە ناوچە جیاوازەكانی 
كوردســتان كرد، پرســیارەكەش ئەوە بوو "بە پێویســتی دەزانیت سێكسۆلۆژی وەك 
پســپۆڕییەكی پزیشــكی لە كوردســتان بخوێندرێت؟" بەشداربووان ســێ بژارەیان 
خرایــە بەردەم )بەڵێ، نەخێر، ئەم بابەتە جێگەی بایەخ نییە(. وەڵامی بەشــداربووان بەو 
شێوەیە بوو: 41 پزیشك )55%(ی بەشــدرابووان بە پێویستی دەزانن لە كوردستان ئەو 
پســپۆڕییە بخوێندرێ‌. تەنیا شەش پزیشــك )8%( دژی بوون. 27 پزیشكیش كە دەكاتە 
34%ی بەشداربووانی راپرســییەكە پێیانوابوو ئەو بابەتە زۆر گرنگ نییە و جێی بایەخی 

ئەوان نییە.

رووداو -دەیلی تەلەگراف

 The ئەمریــكا  پزیشــكانی  كۆمەڵــەی 
 American College of Physicians
رێنماییــە فەرمییەكانــی خــۆی لەبــارەی 
چارەســەری پشتئێشەی سادەوە گۆڕی و 
دەڵێ دەبێ سەرەتا چارەسەری سروشتی 

و وەرزشیان بۆ بنووسن نەك دەرمان.
گۆڕانی رێنماییەكە تەنیا مانگێك دوای 
ئەوە هات كە توێژینەوەیەكی ئوســترالی 
دەریخســت دەرمانە دژەئــازارە باوەكان 
رۆڵێكی ئەوتۆیان نییە لە چاكبوونەوەی 
پشتئێشەی سادە. دواتریش كۆمەڵەی 
پزیشــكانی دڵ لە ئەمریكا هۆشدارییان 
دا كــە پرۆفین و هاوپۆلەكانی )كە بە 
بەربڵاوی بۆ سەركوتكردنی پشتئێشە 
بەكاردێــن( رێگــە خۆشــدەكەن بــۆ 

دڵ  چیدیکــە  و  دڵ  سســتبوونی 
ناتوانێت وەك پێویســت خوێن 

بگەیێنێتە ئەندامانی جەستە.
بەریتانیــا  لــە 

تاوەكو ئێســتا رێنمایییە فەرمییەكە ئەوەیە 
كــە پزیشــكانی خێــزان دەتوانــن دەرمانی 
پرۆفیــن و هاوپۆلەكانــی لــە چارەســەری 

پشتئێشەدا بەكاربهێنن.
لەگەڵ بڵاوبوونەوەی رێنماییە نوێیەكان لە 
ئەمریكا، ســتیڤ تۆلان، سەرۆكی كۆمەڵەی 
بەریتانی بۆ چارەسەری فیزیایی و وەرزشی 

ئەو هەنگاوەی بە "دڵخۆشكەر" ناساند.
تــۆلان گوتــی "لــە رۆڵــی دەرمانــە دژە 
ئازارەكان تێدەگەین لــە رووبەڕووبوونەوەی 
پشتئێشەدا، بەڵام نابێ وەك تاكە چارەسەر 
دیــاری بكرێــن، بەڵكــو لەگــەڵ ئەوانــەدا 
وەرزشــیش بــۆ تووشــبووان دیاریبكــرێ، 
ئەوەش رێگەچارەیەكی هەم هەرزانتر و هەم 

سەلامەتترە بۆ چارەسەری پشتئێشە".
پشتئێشــە گرفتێكــی بــاوە كــە هەموو 
كات یــەك لەســەر شەشــی خەڵك 
تووشی دەبن، بەڵام زۆربەیان 
لەمــاوەی چەند هەفتەیەكی 

كەمدا چاكدەبنەوە.
هانــی  پزیشــكەكان 
پشتئێشــە  تووشــبووانی 
چــالاك  دەدەن 
بمێننــەوە و زۆر لە 
نەكەون.  جێگەدا 
و  وەرزش 
پشت  كشاندنی 
گەرمی  بكــەن. 
ســاردی  یــان 
ســەر  بخەنــە 
و  ئازارەكە  شــوێنی 
دەرمانی دژەئازار بخۆن.
دەمــڵ،  نیتیــن  دكتــۆر 
ســەرۆكی كۆمەڵــەی پزیشــكانی 
"پزیشــكەكان  دەڵــێ  ئەمریــكا، 
دەبێ خۆیان ببوێرن لە نووســینی 
پشــكنینی ناپێویســت و دەرمانی 
گران و زیانبەخش بۆ تووشبووانی 

پشتئێشە".
لە رێنماییە نوێیەكانی كۆمەڵەی 
پزیشــكانی ئەمریــكادا ئامــاژە كراوە 
بــە رۆڵــی ئەرێنی یــۆگا و تایچی لە 
چارەسەری ئازاری خوارەوەی پشت.

ئەوانەی پشتئێشەیان 
هەیە با وەرزش بکەن

 مەشرووبخۆرەکان بێ ڤیتامینن
بەهۆی نەبوونی ڤیتامینێکەوە تووشی بێری بێری دەبن

د. زانیار نووری*

خۆراكۆكەكان ئەو خواردنانەن كە پێویستن بۆ 
لەشمان، چونكە بەشدارن لە كارلێكە كیمیاییەكانی 
جەســتەی مرۆڤ یان بونیادنانــی خانەكان، بەڵام 
وەكــو چەوری و نیشاســتە و پرۆتین، وزەبەخش 
نین. ئەمەش ڤیتامینەكان و خوێیەكان و كانزاكان 
دەگرێتــەوە، لێــرەدا تەنیــا باســی ڤیتامینەكان 

دەكەین.

ناتكەنە سوپەرمان

ڤیتامینــەكان كۆمەڵێك خۆراكــی بچووكن كە 
گرنگن بۆ رێكخستنی كارلێكە كیمیاییەكانی لەش 
و بنیادنانــی هەندێك خانە و شــانەی لەش. هەر 
ڤیتامینێك سوودێكی تایبەتی هەیە بۆ مرۆڤی ساغ 
و نەخۆش، بەڵام لە ئاستێكی گونجاودا. واتە وەك 
زانراوە ئەگەر كەم بن ئەوا دەبنە نەخۆشــی، بەڵام 
ئەگەر زیادیش بن لە پێویست هەر دەبنە نەخۆشی! 
جاران وا باو بوو كە ئەگەر ڤیتامینەكان بە دەرمان 
بخۆین ئەوە بەهێزمان دەكەن، بەڵام ئەمە هەڵەیە. 
بەڵكو ئەگەر لەخۆمانەوە بیانخۆین رەنگە زیانمان 
پــێ‌ بگەیەنن‌. لە كۆمەڵگەی خۆماندا ئێستاشــی 
لەگەڵــدا بێت خەڵكێكــی زۆر ئــەو ڤیتامینانە بە 
حەب یان گیراوە دەكڕن و دەیخۆن، وادەزانن دەبنە 
سوپەرمان و بەهێز دەبن، بەڵام ئەمە راست نییە.

جۆرەكانی ڤیتامین:

ڤیتامین A : لە جگەری ئاژەڵدا زۆرە و كەمتر 
لە شیر و شیرەمەنییەكانیشــدا هەیە. ئەگەر كەم 
بكات، دەبێتە هۆی تێكچوونی پێست. هەندێكجار 
لــە هەندێك وڵاتی ئاســیادا دەبێتــە هۆی كوێریی 
منــداڵ، بــەڵام لە كوردســتان ئــەم حاڵەتە نییە. 
هۆكارەكەشی دەگەڕێتەوە بۆ بوونی خواردنی باش 
لە دایكەكاندا لای ئێمە. ئەگەر لەخۆتەوە بیخۆیت و 
رێژەكەی لە لەشدا زیادببێ‌، دەبێتە هۆی نەخۆشی. 
بەتایبەتــی لــە ئافرەتی دووگیانــدا، دەبێتە هۆی 
نەخۆشــیی زگماكی لە منداڵەكەیدا. بۆیە ئافرەتی 
ســكپڕ ئەگەر ئەو جۆرە ڤیتامینــەی كەم نەبێت، 
نابێ هەرگیز بیخوات. هەر لەبەر هەمان هۆكار باش 

نییە ئافرەتی دووگیان جگەری ئاژەڵ بخوات.

ڤیتامین D : لە رۆنی ماسیدا زۆرە، كەمتر لە 
هەتاو و زەردێنەی هێلكەشدا هەیە.

ڤیتامیــن A : لــە رۆنی گوڵەبــەڕۆژەدا زۆرە، 
كەمتــر لە گوێزیشــدا هەیە. دەركەوتــووە کە ئەو 
میللەتانــەی خۆراكــی پــڕ لەو ڤیتامینــە دەخۆن 
كەمتر تووشــی نەخۆشیی دڵ دەبن، وەكو ژاپۆن، 
بەڵام لێكۆڵینەوە گەورەكان دەریانخستووە حەبی 
ئەو جۆرە ڤیتامینە نابێتە هۆی تووشــنەبوون بە 

نەخۆخشیی دڵ.

ڤیتامیــن K : لــە ســەوزە گــەڵا پانەكانــدا 
زۆرە. كەمتــر لەڕێگــەی ریخۆڵــەی مرۆڤیشــەوە 
دروستدەبێت. هەموو منداڵێك كە لەدایك دەبێت، 
پێویستە دەرزییەكی ئەو جۆرە ڤیتامینە وەربگرێ‌، 

بۆئەوەی رێگە لە خوێنبەربوون بگرێ‌.

ڤیتامیــن B1 : لــە گۆشــتی بــەرازدا زۆرە، 
كەمتــر لە گەنم و برنجیشــدا هەیە. ئەگەر یەكێك 
لە دارستانێكدا بمێنێتەوە و خۆراكی باش نەبێت، 
تووشــی كەمیــی ئــەو جــۆرە ڤیتامینــە دەبێت، 
كــە نەخۆشــییەكی گــران دروســتدەكات. هەر لە 
پەككەوتنــی جووڵــەی مرۆڤەوە تاوەكو سســتیی 
دڵ و تێكچوونــی دەروونــی، بەڵام نەخۆشــییەكە 
زۆرتر تووشــی ئەو كەســانە دەبێت كە كحول زۆر 
دەخۆنەوە، لە كوردستان بەو نەخۆشییە دەگوترێ‌ 
)بێری بێری( بە سریلانكی واتە )ناتوانم ناتوانم(.

- ڤیتامین B2 : لە شــیردا زۆرە، كەمتر لە 
ژەمی بەیانیانیشدا هەیە )ئەو ژەمە لای ئێمە زۆر 
كەم دەخورێت(. ئەگەر كەســێك بەدخۆراك بێت، 
یەكێــك لەو ڤیتامینانەی كــە كەمدەكەن ئەمەیە، 
دەبێتە هۆی قڵیشانی لێو و دەم و سووربوونەوەی 

زمان.

ڤیتامیــن B3 یان نیاســین: لە گۆشــتدا زۆرە. 
ئەگەر كەســێك تەنیا گەنمەشامی بخوات بەتەنیا 
تووشــی پیلاگرا دەبێت، كە نەخۆشییەكە بەهۆی 

كەمبوونی ئەم ڤیتامینەوە دروستدەبێت.

ڤیتامیــن B6 : لــە گۆشــتدا زۆرە، كەمتــر 
لــە سەوزەشــدا هەیە. ئەگــەر ســكپڕێك زیاد لە 
پێویست بیخوات، دەبێتە هۆی نەخۆشیی زگماكی 
لــە منداڵەكەیدا. جاران دەدرایە دایكی ســكپڕ بۆ 
چارەسەری رشانەوە و دڵتێكهەڵاتنی سكپڕی، بەڵام 
دەركەوتووە کە هیچ سوودێكی زانستیی نییە، بگرە 

خراپیشە.

ڤیتامین فۆلەیت یان فۆلیك ئەسید: لە 
جگەردا زۆرە، كەمتر لە گەڵای سەوزە گەورەكانیشدا 
وەك سڵق هەیە. هیچ دایكێك نابێ سكی هەبێت یان 
پێش سكپڕیش و حەبی فۆلیك ئەسید نەخوات، بە 
لایەنیكەمەوە سێ مانگی یەكەم، چونكە كەمیی ئەم 
ڤیتامینە دەبێتە هۆی زیادبوونی ئەگەری نەخۆشیی 
زگماكی لــە منداڵەكەیدا. بەداخــەوە رۆژانە دایكی 
ســكپڕ دەبینین كە فۆلیك ئەسید ناخوات و ئاگای 
لێنییە. ئەو كەسانەش كە گۆشتی سوور )گۆشتی 
ئــاژەڵ( لــە خۆیان قەدەخــە دەكــەن و خوێنیان 

كەمدەكات، بەهۆی كەمیی ئەم ڤیتامینەوەیە.

ێــك  ر جا نا ر جا
شــەكرە  نەخۆشــێكی 
كــە گۆشــتی  دەبینــم 
قەدەخــە  لەخــۆی 
كردووە، بەڵام رۆژی دوو 
نانــی كــوردی دەخوات، 
و  كەمخوێنــە  دەیبینــی 
هێــزی پێنەمــاوە، بــەڵام 
شەكرەكەشــی هەر بەرزە. 
هەمــوو ئەمانــە لەئەنجامی 

تێگەشتنی هەڵەوەیە. 

- ڤیتامیــن B12: لــە 
گۆشــتی ئاژەڵدا زۆرە. ئەگەر 
كــەم ببێــت دەبێتــە هــۆی 
كەمخوێنــی یــان سســتبوون 
و ئیفلیجیــی لاســەری مرۆڤ. 
هەندێكجــار زۆر بە شــاراوەیی 
كەمدەبێتــەوە و دەبێتــە هــۆی 
خڵەفانی مرۆڤ. ئەمەش زۆربەی 
تەرككردنــی  لەئەنجامــی  كات 

گۆشتی ئاژەڵەوەیە بە هەڵە.

- ڤیتامیــن بایۆتیــن: لــە 
زەردێنــەی هێلكەدا زۆرە. گرنگە بۆ 

كارلێكەكانی جگەری مرۆڤ.

- ڤیتامین C : لە میوە ترشەكاندا 
زۆرە، وەكــو پرتەقاڵ، كەمتر لە میوە 

و ســەوزە فرێشەكانیشــدا 
كەمیــی  هەیــە. 

سی  ڤیتامین 
ناســراوە لە 
كــوردەواری 
 ، ا نــد ما خۆ

لــە  چونكــە 
ســاڵانی چــل و 

پــارە  پەنجاكانــدا 
تازە  میــوەی  نەبووە 

بخۆین، بۆیە نەخۆشــیی 
ئەســكەرپووت دروســت دەبوو. 

ئێستا زۆر كەمە یان نییە.

* پسپۆری نەخۆشییەكانی هەناو 

لە رۆژهەڵاتی نێوەڕاست 
چیدیکە ئەمریكا گەورەترین زلهێز نییە

رووداو - هەولێر

لە ماوەی ســێ دەیــەی رابــردوودا، ئەمریكا 
گەورەترین هێزی بەشدار لە كێشەكانی رۆژهەڵاتی 
نێوەڕاســت بــووە. لــە ســاڵی 1979ەوە )واتە 
دوای شۆڕشــی ئێــران( ئەو رۆڵە بــە كردنەوەی 
نێوەندی هاوبەشــی هاوكاریی سەربازی بەهێزتر 
بوو، بەڵام دەستتێوەردانی راستەوخۆی رووسیا 
لە جەنگی سووریا وایكردووە مۆسكۆ پێگەیەكی 
نوێ لەنێو سەركردەی وڵاتانی ناوچەكە بەدەست 
بهێنێت. بە بۆچوونی شــارەزایان ئەو رووداوە و 
ئاكامەكانی دواتری دەتوانێت پێگەی ئەمریكا لە 

ناوچەكەدا لاواز بكات.
ریچارد فۆنتەین و مایكڵ سینگ لە گوتارێكدا 
لە گۆڤاری )ناشــناڵ ئینترست(دا ئاماژە بەوە 
راســتەوخۆی  دەســتتێوەردانی  كــە  دەكــەن 
رووســیا لە جەنگی ســووریا بڕیاربەدەســتانی 
ئەمریــكای تووشــی شــۆك كــرد. لەبەرئەوەی 
لە چەنــد دەیەی رابردوودا كە مۆســكۆ مەیلی 
بەشــدارییەكی جیدی لە كێشەكانی رۆژهەڵاتی 
نێوەڕاســت لەخۆی پیشــان بــدات، لەكاتێكدا 
پێشــتر زیاتر بە ناوچەكانی نزیك لە ســنووری 

خۆیەوە سەرقاڵ بوو.
بەگوێــرەی گوتارەكە، خاڵــی وەرچەرخانی 
دووەم بــۆ كاتــی جەنگــی كەنــداوی یەكــەم 
دەگەڕێتەوە، “لەو قۆناغەدا بەشداری سەربازیی 
ئەمریكا زیادیكرد”. لە ئاكامی هەنگاوەكانی ئەو 
دوو قۆناغەشدا )واتە شۆڕشی ئێران و جەنگی 
كەنــداوی یەكــەم( ئێســتا دەبینیــن ئەمریــكا 
“یــان هێزی پیادەی لە ناوچەكــەدا هەیە، یان 
گەشــتی جێگیر كردووە، یانیــش هێزەكانی لە 

ئۆپەراسیۆنی سەربازی دان”. 
پێیانوایــە  ئەمریكییەكــە  لێكۆڵــەرە  دوو 
“وڵاتانی ناوچەكەش دروســتكردنی پەیوەندیی 
دوو لایەنەیــان خســتبووە ئەولەویــەت ”هــەر 
بۆیــەش تەنهــا هاوكاریی ســنوورداریان لەگەڵ 
زلهێزەكانــی دیكەدا دروســت دەكــرد. ئەمریكا 
نــەك هــەر بوو بــەو زلهێــزەی كە ئاسایشــی 
ناوچەكــە دەپارێزێــت، بەڵكــو تاكــە هێــزی 
دەرەكیش بوو كە لە دروستكردنی گرووپەكانی 
هاوكاری و هەماهەنگیدا )لەوانەی ئەنجوومەنی 
هاوكاریی كەنداو و گروپی 1+5( دەســتی هەرە 

باڵای هەبوو".
 بــە بۆچوونی هەردوو نووســەری گوتارەكە 
ئەم رەوتە لە 2003ەوە گۆڕانی بەســەردا هات، 

ئەوەش كۆمەڵێك هۆكاری لەپشت بوو:
یەكەم: شــەڕی عێراق ئــەو بەرهەمەی نەبوو 

كە چاوەڕێ دەكرا
دووەم: ســەرهەڵدانی بەهــاری عەرەبی، كە 
لەبــری ئــەوەی دەســەڵاتی دیموكراتتــری لــێ 
بكەوێتەوە، جەنــگ و ئاژاوەی نێوخۆیی بەدوای 

خۆیدا هێنا.
بــەر  كەوتنــە  یــان  لەناوچــوون  ســێیەم: 
هەڕەشەی وڵاتانی هاوپەیمانی ئەمریكا، لەوانەش 

دەسەڵاتەكەی حوسنی موبارەك. 
دوای  لــە  ســنوورەكان  نەمانــی  چــوارەم: 

هێرشەكانی 2014ی داعش.
پێنجەم: تێكچوونی پەیوەندییەكانی ئەمریكا 

و ئیسرائیل
لــە پاڵ ئــەم پێنج هۆكارەدا كــە پەیوەندیی 

راستەوخۆیان بە رۆژهەڵاتی نێوەڕاستەوە هەیە، 
دوو هــۆكاری دیكەش هەن كــە پەیوەندییان بە 
سیاســەت و رەوشی نێوخۆیی ئەمریكاوە هەیە. 
هــۆكاری یەكەمیــان ئەوەیە ئەمریــكا لە ماوەی 
دەیــەی رابــردوودا “لــە بــواری بەرهەمهێنانــی 
ســەربەخۆیی  بــەرەو  وزەدا  ســەرچاوەكانی 
هەنــگاوی ناوە”، هــۆكاری دووەمیش پەیوەندی 
بە بایەخ وەرگرتنی وڵاتانی رۆژهەڵاتی ئاســیاوە 

هەیــە. بە پێــی گوتارەكە ئەم حــەوت هۆكارە 
تەنهــا ئەمریكایان لە ناوچە دوور نەخســتەوە، 
بەڵكــو دەرگای بــۆ زلهێزەكانــی دیكــە )واتــە 
چیــن و رووســیا( واڵاكــرد بۆ ئــەوەی بێنە نێو 
كێشــەكانەوە؛ ئاكامــی ئەمــەش بریتــی بــووە 
لــەوەی “ئەمڕۆكە مەحاڵە كێشــە بنەڕەتییەكان 
)لەوانەش ئێران، سەقامگیركردنی لیبیا و هتد( 
بە بێ بەشــداری زلهێزە دەرەكییەكان چارەسەر 
ببێــت... بــە كورتیەكەیە ململانێــی زلهێزەكان 

زیندوو بووەتەوە”.
نزیكبوونەوەی مۆسكۆ لە وڵاتانی ناوچەكە: 

دەستتێوەردانی رووســیا لە قەیرانی سووریا 
بە شــێوەیەكی دراماتیكی بــوو؛ چونكە رۆژئاوا 
ئامادە نەبوو بەشــداری راستەوخۆی لەو جەنگە 
هەمەلایەنەیــەدا هەبێــت، بۆیــەش رووســیا بە 
ئاســانی توانــی باڵانســی دەســەڵاتی بــە لای 
ئەسەددا بشــكێنێتەوە. ئامادەبوونی هێزەكانی 
رووســیا لە تارتۆس و حمەیمیم وایكرد رووســیا 
نــەك هەر دۆخی مەیدانەكانــی جەنگ بگۆڕێت، 
بەڵكــو توانــی دەســتكاری رووداو و كۆبوونەوە 

دیپلۆماتیكەكانیــش بكات، بە جۆرێك كە “هیچ 
هەنگاوێكی پەیوەندیدار بە قەیرانی سووریا نییە 

بەبێ پرسی مۆسكۆ بهاوێژرێت”.
بە بۆچوونــی دوو لێكۆڵەرە ئەمریكییەكە، 
ســووریا  جەنگــی  لــە  رووســیا  بەشــداری 
دەرگایەكی نوێی لە پەیوەندییەكانی رووسیا و 
ئێرانیش كردەوە. جگە لەمە رووســیا رۆڵێكی 
ســەرەكیی لــە واژۆكردنــی رێككەوتننامــەی 

ئەتۆمیی نێوان تــاران و گروپی 1+5دا بینی. 
هــەر ئــەم رۆڵەش وادەكات لــە قۆناغی دوای 
رێككەوتننامەكەشــدا پشــكی ســەرەكی لــە 
گرێبەســتە بازرگانــی و داراییەكانــی ئێــران 

لەگەڵ وڵاتانی دەرەوەدا هەبێت. 
جگە لەمە پەیوەندییەكانی رووســیا لەگەڵ 
توركیــا و میســریش پێــی ناوەتــە قۆناغێكی 
نوێــوە. بــە پێــی گوتارەكــە پەیوەندییەكانی 
توركیا و رووســیا هەتا ئەو شــوێنە گەشــەی 
كــردووە كــە مانگــی ئابــی ســاڵی رابــردوو، 
بینالی یلدرم پێشــنیاری ئەوەی كرد “رووسیا 
ئەنجەرلیــك  ئاســمانی  بنكــەی  دەتوانــێ 
بەكاربهێنێــت”، واتە هەمان ئەو شــوێنەی كە 
هێزی ســەربازی و چەكی ئەتۆمــی ئەمریكای 
لێیــە. مۆســكۆ پەیوەندییەكــی گەرموگــوڕی 
لەگەڵ قاهیرەشــدا دروســتكردووە، بە جۆرێك 
میســر پێشــنیاریكردووە رووســیا میوانداریی 
و  ئیســرائیل  نێــوان  ئاشــتی  دانوســتاندنی 
فەڵەســتینییەكان بــكات، رۆڵێك كە پێشــتر 

بەناوی ئەمریكاوە كرابوو.

فراوانبوونەوەی 
چالاكییەكانی چین

لە شــوباتی 2011 بڕیاریدا كەشتیی جەنگی 
زوژوو لــە كەنار ئاوەكانی عــەدەن، لە یەمەن، 
بگوازێتــەوە بــۆ كەنــار ئاوەكانــی لیبیــا، ئەم 
كەشــتییە 35 هــەزار فەرمانبــەر و كرێــكاری 
چینی و سەدان كرێكاری غەیرە چینی لە لیبیا 

رزگاركــرد. ئەمە یەكەم هەنگاوی كۆماری چین 
بــوو كــە دەریدەخــات بەیجین بایــەخ بە هێزە 

نێردراوەكان دەدات. 
چیــن  پەیوەندییەكانــی  زۆری  بەشــی 
لەگەڵ رۆژهەڵاتی نێوەڕاســت لــە چوارچێوەی 
گرێبەســتی بازرگانــی و وەبەرهێنانــدا خــۆی 
دەبینێتەوە؛ بە تایبەتیش كڕینی نەوت و غازی 
زۆر ەو وڵاتانە. بە گوێرەی گوتارەكە لە ماوەی 
دە ســاڵی رابــردوودا بازرگانــی نێــوان چین و 
وڵاتانی رۆژهەڵاتی نێوەڕاســت بە رێژەی ٪600 
بەرزبووەتــەوە؛ بــە جۆرێــك لــە 2014دا بڕی 
ئاڵوگــۆڕە بازرگانی نێوان بەیجین و رۆژهەڵاتی 
نێوەڕاســت خــۆی لــە 230 ملیــار دۆلار داوە. 
ئاستی وەبەرهێنانی چین لە ناوچەكە لە نێوان 
2006 بــۆ 2013 زیاتر لە 10 ملیار دۆلاربووە. 
بــەڵام حكومەتی چین بەڵێنــی داوە 55 ملیار 
دۆلاری دیكە بخاتە ســەر كــۆی وەبەرهێنان و 

قەرزەكانی لەم ناوچەیە. 
ئێران یارمەتیدەری سەرەكی چینە بۆ ئەوەی 

چیــن بتوانێــت هاوشــانی رووســیا و ئەمریكا 
رۆڵــی زلهێزێك لە ناوچەكەدا بگێڕێت؛ هەردوو 
وڵاتیش بە هۆكاری جیاواز حەز دەكەن رۆڵ و 
بەشداری ئەمریكا لە ناوچەكەدا كەم بكەنەوە. 
لە پاڵ ئەمەشدا ئێران )بە پێچەوانەی وڵاتانی 
دیكــەی كەنداو( لەســەر یەك هێــڵ و مەداری 
ئاســۆیین، ئەمەش لە مەترســییەكانی ســەر 
دامەزراوە و بۆڕییە نەوتییەكانی نێوان تاران و 

بەیجین كەمدەكاتەوە. 
دوو لێكۆڵەرە ئەمریكییەكە جەخت لەســەر 
ئــەوە دەكەنــەوە رۆڵــی چیــن لــە ناوچەكەدا 
تەنهــا لە بازرگانی و ئابووریدا كورت نابێتەوە؛ 
“بەڵكو لە كێشــە سیاسی و دیپلۆماسییەكانی 
ناوچەكەشــدا رۆڵ و هەڵوێســتی هەیــە؛ بــۆ 
نموونــە چین هــەر لە ســەرەتاوە پشــتگیری 
لــە هەڵوێســتی رووســیا و ئێران كــردووە بۆ 
مانەوەی ئەســەد لەسەر كورســی دەسەڵات”، 
تەنانــەت دەنگــۆی ئــەوەش هەیــە راوێژكار و 
تەقەمەنی رەوانەی سووریا كردبێت. جیا لەمە 
چین )هاوشانی رووسیا( رۆڵی سەرەكی هەبوو 
لەوەی بیروڕای رۆژئاواییەكان و ئێرانییەكان لە 
یەكــدی نزیكتر بكەنەوە، كە بەرهەمی ئەمەش 

رێككەوتننامەی ڤیەننا بوو. 

هیندستان و ژاپۆن و 
ئەوروپاش دێنە پێشەوە

گوتارەكەی فۆنتەین و ســینگ جەخت لەسەر 

ئــەوە دەكاتەوە كــە “چین و رووســیا تاكە دوو 
وڵات نین كە دەیانەوێت ئەو بۆشــاییەی ئەمریكا 
لــە رۆژهەڵاتی نێوەڕاســتدا پڕ بكەنــەوە. بەڵكو 
هیندســتان، ژاپۆن و ئەوروپا بە هۆكاری جیاواز 

روو لەو ناوچەیە دەكەن”.
هینــدەكان هەتــا ئێســتاش بــە رۆژهەڵاتــی 
نێوەڕاســت دەڵێــن “رۆژئاوای ئاســیا”، چەندین 
ملیــۆن كرێــكاری هیندی لە وڵاتانــی كەنداو كار 
دەكــەن و هیندســتان گەورەتریــن هاوبەشــی 
بازرگانیی وڵاتانی ئەنجوومەنی هاوكاریی كەنداوە. 
بە بۆچوونی دوو لێكۆڵەرە ئەمریكییەكە ئابووری 
و جیۆپۆلۆتیكــی رۆژهەڵاتی نێوەڕاســت هۆكاری 
بنەڕەتی نزیكبوونەوەی هیندستانە لە وڵاتانی ئەو 
ناوچەیەیە. بۆ نموونە ئێران دەتوانێ یارمەتیدەر 
بێــت گواســتنەوە بازرگانییەكانــی هیندســتان 
پێویســت نەكات بە پاكســتاندا تێپەڕێت، بەڵكو 
لە ئەفغانســتانەوە بــەرەو بەنــدەری چابەهار لە 
ئێران بگوازرێنەوە، كە لە چەند ســاڵی رابردوودا 

هیندستان وەبەرهێنانی بەرچاوی تێدا كردووە. 
بــەڕای نووســەرانی گوتارەكــە، پەیوەندیــی 
ئابووری و دابینكردنی وزە هۆكارە سەرەكییەكانی 
بایەخی ژاپۆن بە رۆژهەڵاتی نێوەڕاستە. بە هۆی 
ســونامییەكەی 2011ەوە پیشەســازی ئەتۆمــی 
ژاپــۆن وێران بوو، لە كاتێكدا ئەو پیشەســازییە 
ژاپۆنــی  وزەی  پێویســتییەكانی  چارەكێكــی 
دابین دەكرد؛ بۆیەش ســەیر نییــە “ژاپۆن بووە 
بــە گەورەترین هــاوردەكاری غازی سروشــتی لە 
جیهاندا، هەروەها سعودیە بە تەنیا زیاتر لە 30٪ی 

پێوداویستییەكانی نەوتی ژاپۆن پڕدەكاتەوە”. 
بە گوێرەی گوتارەكە، ئێرانی پاش رێككەتنە 
ئەتۆمییەكە دەكرێت ئامانجێكی ســەرەكی ژاپۆن 
لــە رۆژهەڵاتــی نێوەڕاســت بێت، لەبــەر ئەوەی 
“ئێران خاوەنی دووەمی گەورەترین یەدەكی غازی 
سروشتییە لە جیهاندا”. هەر بۆیەش بڕیارە شینزۆ 
ئابێ ببێت بە یەكەم سەرۆك وەزیرانی ژاپۆن كە 
لە ماوەی چوار دەیەی رابردوودا سەردانی ئێرانی 

كردبێت. 
جگە لەمە ژاپۆن یەكێكە لەو دەگمەن وڵاتانەی 
رۆژهەڵاتی ئاســیا كــە لە جەنگی دژی داعشــدا 
بەشــدارە، ئەمــەش لە چوارچێــوەی هەوڵەكانی 
ژاپۆن دایە بۆ ئەوەی رۆڵێكی سەرەكیتر لە كێشە 

جیۆپۆلیتیكییەكانی جیهاندا بگێڕێت. 
زلهێزەكانی ئەوروپا )بە تایبەتیش بەریتانیا و 
فەرەنسا( لە پاڵ ئەوەی چاویان لە سەرچاوەكانی 
وزەی رۆژهەڵاتــی نێوەڕاســتە، لــە هەمانكاتــدا 
نێوەڕاســت  رۆژهەڵاتــی  نالەبــاری  بارودۆخــی 
كاریگەری راستەوخۆی لەسەر ئاسایش، ئابووری و 
تەنانەت رەوشی سیاسی وڵاتانی ئەوروپی دەبێت، 
لەوانــەش دەكرێ ئاماژە بە لێشــاوی كۆچبەران، 
هێرشە تیرۆریستییەكان و خێراتر بوونی تەشەنە 

سەندنی راستڕەوەكان لە ئەوروپا بكرێت. 
پێیانوایــە  ئەمریكییەكــە  نووســەرە  دوو 
هەوڵەكانی بەریتانیا و فەرەنسا بۆ بەشداری كارا 
لە قەیرانی ســووریا، جنگی دژی داعش لە عێراق 
و جیگیركردنی دامەزراوەی ســەربازی لە وڵاتانی 
كەنداو لەم سۆنگەیەوە ببینرێن. بە پێی گوتارەكە 
“گەڕانەوەی ئەوروپا بۆ رۆژهەڵاتی نێوەڕاســت لە 
دوای نیــو ســەدە، ئاماژەیە بــەوەی زلهێزەكانی 
ئەوروپا بە نیازن بەشــداری خۆیان لە ناوچەكەدا 

پەرە پێبدەن”.

زلهێزەكانی جیهان روو لە ناوچەكە دەكەن

لەم بەشــە لە گوتارەكەدا هاتووە “رەنگە 
گەشــبینییەوە  بــە  ئەمریكــی  بەرپرســانی 
لە بەشــداری چین و رووســیا لــە رۆژهەڵاتی 
نێوەڕاســت بڕوانن”، چونكە بەمە قورســایی 
ئەركــەكان دابــەش دەبن. بــە بۆچوونی دوو 
ئــەوەی  ئەمریكــی  ئیــدارەی  لێكۆڵەرەكــە 
پشــتگوێ خســتووە كــە “چیــن و رووســیا 
بۆ ســووككردنی باری ســەر شــانی ئەمریكا 
لــەوێ نیــن، بەڵكــو دەیانەوێ ئــەو هەرێمە 
وەكوو ناوەندێــك بۆ ململانێ لەگەڵ ئەمریكا 
و هاوپەیمانەكانــی ئەمریــكا لــە ناوچەكەدا 
)لەوانەش ژاپۆن و هیندستان( بەكار بهێنن”. 
گوتارەكە جەخت لەســەر ئەوە دەكاتەوە 
هەر چەشــنە پلانێك كە بــۆ نەزمێكی نوێی 
رۆژهەڵاتــی ناوەڕاســت دادەنرێ، پێویســتە 
تێیدا بیر لەوە بكرێتــەوە كە “ئەمریكا رۆڵی 
پێشــەنگ لە ناوچەكەدا دەگێڕێت”، هەڵبەت 
دەبێت ئەوەش لەبەر چاو بگیرێ رۆڵێ زلهێزە 
دەرەكییەكانی دیكەش لە جاران زیاتر دەبێت. 
فۆنتەیــن و ســینگ جەخت لەســەر ئەوە 
دەكەنەوە كە ئیدارەی نوێی ئەمریكا پێویستە 
“بیر لــە سیاســەتێكی دەرەوە بكەنەوە، كە 
تێیدا باڵادەســتی و ئــازادی جموجۆڵی خۆی 
لە رۆژهەڵاتی نێوەڕاست بەدەست بهێنێتەوە، 
لــە هەر شــوێنێكیش بــۆی گونجا هــاوكاری 
دروســتبكات و رێگە نەدات ململانێی تێكدەر 

دروســت ببێت یانیش ئــەو جۆرە ململانێیانە 
هێور بكاتەوە”. بە بۆچوونی ئەوان بۆ ئەوەی 
ئەمجۆرە سیاسەتە دابنرێت، پێویستە بیر لە 

چوار خاڵ بكرێتەوە:
یەكــەم: ئەمریــكا دەبێــت لەمپەڕێــك بۆ 
جموجۆڵەكانی رووســیا و چین لە ناوچەكەدا 
دابنێــت، لەبــەر ئــەوەی “ئێســتا ئــەم دوو 
وڵاتە كێشــە بــۆ بەرژەوەندییەكانی ئەمریكا 
لــە ناوچەكــەدا دادەنێن”. بــە بۆچوونی دوو 
لێكۆڵەرە ئەمریكییەكە بەشداری راستەوخۆی 
رووســیا لــە قەیرانی ســووریا تەنهــا رێگری 
چارەســەربوونی  بــۆ  نەكــردووە  دروســت 
قەیرانی ســووریا، بەڵكو دەســتی حزبوڵڵا و 
ئێرانیشــی واڵاكردووە بۆ ئەوەی مەترسی بۆ 
سەر هێزەكانی ئەمریكا و هاوپەیمانەكانی لە 

ناوچەكەدا دروستبكەن. 
بــە پێــی گوتارەكــە، واشــنتن “دەبــێ 
پەیوەندییەكانی خــۆی لەگەڵ وڵاتانی ناوچە 
)لەوانەش میسر، توركیا، ئیسرائیل و وڵاتانی 
كەندا( باشتر بكات”، بۆ ئەوەی ئەو بۆشاییە 
پڕبكرێتــەوە كــە ئێســتا چین و رووســیا بە 

نیازی پڕكردنەوەیین. 
بــە  دەســت  دەبــێ  واشــنتن  دووەم: 
دروســتكردنی دامەزراوە یان ســتروكتورێكی 
ناوچەیی فەرمی بكات كە ئەركی پاراســتنی 
ئاسایشــی رۆژهەڵاتی نێوەڕاســت لە ئەستۆ 

بگرێــت. بــەڕای لێكۆڵــەرەكان ئەركــی ئەم 
دامەزراوەیــە تەنهــا لــە كێشــە ئەمنــی و 
ســەربازییەكاندا كــورت نابێتــەوە، بەڵكــو 
ناوبژیوانــی لــە نێــوان وڵاتــە هاوپەیمانــە 
بــە  پــەرە  دەكات،  ئەمریــكا  ناكۆكەكانــی 
رێككەوتنــە ئابوورییە فرەلایەنــەكان دەدات 
و رێگــە لە هەڵســوكەتی تێكدەرانەی لایەنە 

دەرەكییەكان دەگرێت.
سێیەم: بەشداری پێكردنی زیاتری ژاپۆن، 
هیندستان و ئەوروپا لە كێشەكانی رۆژهەڵاتی 
نێوەڕاســت، بۆ ئەوەی ئەو وڵاتانە “چالاكانە 
لە كاروباری دیپلۆماتیك، ئابووری و ئاسایشی 
ناوچەكەدا بەشــدار بن”. بە گوێرەی فۆنتەین 
و ســینگ بەشێك لەوە “بەشــداری كردن لە 
ســەقامگیری،  خەرجییەكانــی  دابینكردنــی 
ئاسایش و گەشەكردنی ناوچەكە لە ئەستۆی 
خۆیان بگرن، لە بەرامبەریشــدا مافی قسەی 
دیپلۆماتیكییەكانــی  كێشــە  لــە  زیاتریــان 
ئــەم  نموونــە  بــۆ  دەبێــت...  ناوچەكــەدا 
وڵاتانــە )واتە ژاپۆن و هیندســتان( دەتوانن 
پەیوەندییە باشــەكانی خۆیــان لەگەڵ ئێران 
بەكاربهێنن بۆ ئەوەی تاران دەســت لەو رۆڵە 

تێكەدەرەی لە ناوچەكە هەیە هەڵگرێت”. 
چــوارەم: بوارێــك بدۆزرێتــەوە بۆ ئەوەی 
بەشــدارییەكی  تێیــدا  چیــن  و  رووســیا 
بنیاتنەریــان هەبێــت، یان بەشــدارییان دژی 

بەرژەوەندییەكانــی ئەمریــكا نەبێتــەوە. بــە 
گوێــرەی نووســینەكە دەرفەتــی ئەمــە بــۆ 
هاوكارییەكانــی نێــوان واشــنتن و بەیجیــن 
زیاترە تاوەكوو واشــنتن و مۆسكۆ، “چونكە 
بەرژەوەندییەكان و شێوازی دەستەبەركردنی 
بەرژەوەندییەكانــی رووســیا و ئەمریــكا لەو 
ناوچەیەدا بە دەگمەن كۆكن”. بەڵام بۆ چین 
گرنگــە ئــەم ناوچەیە ئارام بێــت، بۆ ئەوەی 
نەپچڕێــت”  وزە  ســەرچاوەكانی  “رەوتــی 
و رووداوەكانــی ئــەم ناوچەیــە نەبــن بــە 
ســەرچاوەیەك بۆ پشــتگیری لە موســڵمانە 
توندڕەوەكانی چین. گوتارەكە جەخت لەسەر 
ئــەوە دەكاتــەوە كــە هاوكارییەكانی چین و 
ئەمریــكا لــە رۆژهەڵاتی نێوەڕاســت دەتوانێ 
قەرەبــووی ئەو گرژییە بكاتەوە لە رۆژهەڵاتی 

چین هەیە. 
لە كۆتایی گوتارەكەدا، ریچارد فۆنتەین و 
مایكڵ ســینگ جەخت لەسەر ئەوە دەكەنەوە 
كــە “وانــەی ســەرەكی ئیدارەی بــوش ئەوە 
بوو كە بەشــداری لەرادەبەدەر مەترسیدارە و 
وانەی ئیدارەی ئۆباماش ئەوە بوو كە سستی 
نواندن كارەساتی بەدوادا دێت. خۆدوورگرتنی 
ئەمریــكا لە رۆژهەڵاتی نێوەڕاســت ململانێی 
زلهێــزەكان زیاتر دەكات”، بۆیەش پێشــنیار 
دەكەن “ئەمریكا رۆڵی سەركردایەتی ناوچەكە 

وەربگرێتەوە".

ئەمریكا دەبێ چی بكات؟

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

بەپێــی هەلومەرج و كاتی جیــاوازی مێژوویی، 
هەریــەك لــە )فارس و كورد و عەرەب و پاشــان 
تــورك( چوار نەتــەوەی كۆنــی ئــەم ناوچەیەن. 
پرســیارێكی دروســتە بۆچی كــورد وەك نەتەوە 
دراوســێیەكانی نەبووە بە خاوەن دەوڵەتی خۆی؟ 
ئــەو هەلومــەرج و بارودۆخــە تایبەتانە چی بوون 
وایــان كردووە فــارس و عەرەب و تــورك خاوەن 
ئیمپراتۆریەتــی گــەورە، حوكمڕانــی درێژخایەنی 
تایبــەت بەخۆیــان بــن و كوردیــش وەك گەلێكی 
پەرتەوازە، نیشــتمانێكی داگیركراو و دابەشــكراو 

بمێنێتەوە؟
بەجێیــە  پرســیارێكی  ئــەوەش  هەروەهــا 
ئەگــەر لــە رابــردوودا ئەو هەمــوو گۆڕانــكاری و 
شــەڕە گەورانــەی ناوچەكــە و جیهــان، رووخانی 
ئیمپراتۆریەتەكانی عەرەب، ســەفەوی، عوسمانی، 
لەبەریەك هەڵوەشــانەوەی ئەو دەســەڵاتە تەمەن 

ســەدان ســاڵانەی ناوچەكــە كــە بــوون بەهۆكار 
بــۆ دروســتبوونی دەیــان دەوڵەتی تــازە، ئەگەر 
ئــەو رووداوانــە دەرفەتیان بۆ ســەربەخۆیی كورد 
نەڕەخساندبێت، ئێستا چی وای كردووە بگوترێت 
هەلومــەرج لەبــارە بــۆ دروســتكردنی دەوڵەتــی 

كوردستان؟ 
دەرفەتــە  و  هەلومــەرج  ئــەو  بزانیــن  بــا 
نێودەوڵەتــی و هەرێمایەتییانە كامانەن كە دەرگا 
بەڕووی ســەربەخۆیی كوردســتاندا دەكەنەوە؟ چ 
گۆڕانكارییــەك لــە هاوكێشــە هەرێمایەتییەكاندا 
هاتووەتــە ئــاراوە تــا تابــۆی پرســی دەوڵەتــی 
كوردستان شكێندرابێت؟ هەر بەڕاست هەڵوێستی 
وڵاتــە داگیركەرەكانی كوردســتان بەو جۆرەیە كە 
لایەنگری دروستكردنی دەوڵەتێك بن بۆ كورد؟ ئایا 
سەربەخۆیی كوردستان لە پارچەیەكی خاكەكەی، 
مەترسی دەخاتە سەر پارچە پارچەبوونی وڵاتانی 

ماراســۆنێكی نه‌فه‌ســبڕ بــۆ گرتنی ره‌ققه‌ 
ده‌ســتیپێكردووه‌ و ئه‌مریكا له‌ به‌ینی توركیا 
و هێزه‌كانــی ســوریای دیموكراتدا ماوه‌ته‌وه‌. 
ئایا واشــنتن ناچار ده‌بێــت له‌ به‌ینی توركیا 
و شه‌ڕڤانه‌كانی یه‌په‌گه‌دا یه‌كیان هه‌ڵبژێرێت 
یان رێگایه‌كی تر‌ ده‌دۆزێته‌وه‌؟ له‌وانه‌یه دواتر 
تره‌مپ وه‌ڵامی ئه‌م پرســیاره‌ بداته‌وه‌، به‌ڵام 
ره‌نگــه‌‌ ئه‌مریــكا به‌ رێگای ســێیه‌مدا بچێ و 
هــه‌وڵ بــدات له‌ یه‌ك كاتــدا‌ ئــه‌و دووانه‌ له‌ 

ده‌وری خۆی بهێڵێته‌وه‌.
 هه‌رچه‌نده‌ تیمه‌كه‌ی تره‌مپ پلانی ئیداره‌ی 
پێشووی بۆ رزگاكردنی ره‌ققه‌ به‌ ناكامڵ وه‌سف 
كرد، به‌ڵام تا ئێستا به‌ كرده‌وه‌ له‌سه‌ر رێچكه‌ی 
هه‌مان سیاسه‌تی ئۆبامایانه‌ی دژایه‌تیی داعش‌ 
ده‌ڕوات. له‌گــه‌ڵ توركیــا له‌ دانوســتاندندایه‌، 
بــه‌ڵام په‌یوه‌ندییه‌كانیشــی له‌گــه‌ڵ هێزه‌كانی 
ســوریای دیموكرات درێژه‌ پێــداوه. هێزه‌كانی 
ســوریای دیموكــرات بــه‌ پاڵپشــتیی هێــزی 

ســێ جەمســەرە بەهێزەکــەی نێــو ماڵــی 
شــیعە، لەگەڵ نزیکبوونــەوەی کۆتایی داعش 
لــە عێــراق کەوتونەتەخــۆ، نــووری مالیکی و 
عەممار ئەلحەکیم و موقتەدا سەدر، یەکەمیان 
لە کۆکردنــەوەی پشــتگیریی نێوخۆییدایە بۆ 

پێکهێنانــی زۆرینەیەکــی پەرلەمانــی، ئەوەی 
دووەمیــش بــۆ دەرخســتنی تواناکانــی لــە 
پێکەوەگرێدانــی شــیعە و ســوننە و کــوردی 
نەتــەوە  پرۆژەیەکــی  تەبەننــای  عێــراق، 
یەکگرتوەکانی کرد بۆ ئاشــتەوایی نیشتمانی، 

لــە دونیــادا وڵات یــان کشــتوکاڵییە یان 
پیشەســازی، ئێمە هیچیان نیــن، وڵات هەیە 
مانگی یــەک ملیۆن بەرمیل نــەوت دەکڕێت. 
ژیانــی لــە ئێمە خۆشــترە، کــە مانگی یەک 

ملیۆن بەرمیل نەوت ئەفرۆشین! 

تەلــی مەزرەعەی مەســئوولەکان لێبکەرەوە 
و  ویســکی  شووشــەی  و  بیــرە  قوتــووی  و 
و وەک جــاران  کۆبکــەرەوە  شــەمپانیاکانیان 
)سەدەی ئاودیوە مەزنەکە!( بە ئێرانی بفرۆشە، 

مووچەی مامۆستایانی پێ دابین دەکرێت!

تری دراوســێی؟ وەك چۆن لە قۆناغی شۆڕشــدا، 
ئەوە راســت بوو گەشەكردنی بزووتنەوەی كوردی 
لە پارچەیەكی كوردســتان بەشــێوەی راستەوخۆ 
كاریگەری لەســەر گەشەكردنی گیانی كوردایەتیی 
پارچەكانی تر هەبووە، ئایا لە قۆناغی گواستنەوەی 
شۆڕشەوە بۆ دەوڵەت، ئەو تێگەیشتنە هەر راستە 
كــە بگوترێت ســەربەخۆیی كورد لــە پارچەیەكی 
كوردستان، زەمینە بۆ سەربەخۆیی پارچەكانی تر 

دەڕەخسێنێ؟ 
وەڵامــی ئــەم پرســیارە تێگەیشــتنێكی درك 
پێنەكــراوە كە ئێســتا لای وڵاتانی سەردەســتەی 
ناوچەكە دروســت بووە و پێیان وایە دروستكردنی 
دەوڵەتــی كوردســتان لە ناوچەكــەدا، كۆتایی بە 
مەترسی لەسەر دەوڵەتانی دیكە دەهێنێت. چونكە 
هیچ لۆژیكێك ئەوە ناسەلمێنێ دۆخێك دروستبێت 
چوار دەوڵەتی كوردی لە ناوچەكەدا سەرهەڵبدات. 
هەروەك ئەوەش چاوەڕوانییەكی قورسە پێتوابێت 
هەلومەرجێك دروســتبێت نەخشــەی چــوار وڵات 
پێكەوە ســەرلەنوێ دابڕێژرێتەوە بۆ دروستكردنی 
دەوڵەتێكی تــازە لە ناوچەكەدا. ئاســاییە رووداو 
و گۆڕانكارییــەكان ببنــە هــۆی دەســتكاریكردنی 
نەخشــەی وڵاتێك یان دووان و بەهۆیەوە چیرۆكی 

كورد بگاتە كۆتایی. 
گۆڕانكاری لە هزری وڵاتانی ناوچەكە بەرانبەر 
تێگەیشــتنەوەیە.  لــەم  كوردســتان  دەوڵەتــی 
كــورد بــووە بــە ژمارەیەكــی لەبەرچاوگیــراو، 
هەلومەرجــی نێودەوڵەتــی وەك ئەمــری واقیــع 
دەوڵەتێك دەســەپێنێ. دروستكردنی دەوڵەتیش 
لەهەر بەشــێكیان، كۆتایی بە مەترســی لەســەر 
دەوڵەتەكانــی دیكــە دەهێنێت. لە تێگەیشــتنی 
دەوڵەتــی  دروســتبوونی  كامیانــەوە  هــەر 
كوردســتان لەســەر حســابی پارچە پارچەبوونی 
وڵاتــی بەرانبەر، لە كۆڵبوونــەوەی بەڵای كوردە 

لەســەریان. ئێران و توركیا هەریەك بۆ مەبەست 
و بەرژەوەندیی خۆیان دەیانەوێ لەســەر حسابی 
دابەشــكردنی وڵاتانــی عەرەبــی، كێشــەی كورد 
لەكۆڵ خۆیان بكەنەوە. سیاسەتی نێودەوڵەتیش 
بۆ دەستگەیشــتن بە سەرچاوەكانی وزە لەم دوو 
بەشــەی كوردســتانی ســووریا و عێراق، لەگەڵ 
بەرژەوەندییەكانی ئێران و توركیا یەكانگیر بووە.
لــە مێــژوودا زۆرجار ململانێ یاخــود ناكۆكیی 
نێــوان دوو تــەرەف، دەرفەتی بۆ لایەنی ســێیەم 
دروســتكردووە كە مــەرج نییــە ئامانجی هیچكام 
لــە دوو لایەنــە ناكۆكەكە بووبێت. یــان جاری وا 
هەبووە ســتراتیج و ئامانجــی دەوڵەتێك، بووە بە 
دەرفەت بۆ گەیشــتن بە ئامانجی لایەنێكی دیكە، 
بێ ئەوەی خواستی تەرەفی یەكەم بووبێت. ئەوەی 
وای كــردووە بووبێتــە دەرفەت بۆ دروســتكردنی 
دەوڵەتی كوردستان، بوونی كۆمەڵێك بەرژەوەندی 
سیاســەتی  ســتراتیژی  بەریەككەوتنــە.  و 
نێودەوڵەتــی، لەگــەڵ خواســت و بەرژەوەندیــی 
هێزە هەرێمایەتییەكان، هەروەها بوونی ناكۆكی و 
ململانێی نێوانیان، دەرفەتی ئەوەی دروستكردووە، 
لەسەر خاكی كوردستانی عێراق و سووریا دەوڵەتی 

كوردستان دروست بكات.
ئێســتا ئەگەر تەماشای ویســتێكی سیاسەتی 
نێودەوڵەتــی و ســتراتیجی دەوڵەتی ئێران بكەین 
لە ناوچەكەدا چۆن یەكانگیر بووە، عەرەب لەڕووی 
ژمــارەی مرۆییــەوە نزیك دەبنەوە لــە نیو ملیار، 
خــاوەن جوگرافیایەكی پێكەوە گرێــدراوی پان و 
بەرینــن، ئاو و وزە وەك دوو ســەرچاوەی هێز لە 
نیشتمانەكەیاندا زۆرن، خاوەن ئاین و كولتوورێكن 
مرۆڤی شەڕانگێز بەرهەم بێنن، كۆی ئەم توانایانە 
پێكــەوە دەبنە مەترســی لەســەر جیهــان، بۆیە 
سیاسەتی ناودەوڵەتان كردوونی بە 22 پارچەوە. 
ئەوەی كە زۆرجار كەفوكوڵی كوردایەتی وەك ماف 

باسی دەكات، بۆچی رەوایە عەرەب 22 دەوڵەتیان 
هەبێــت و كورد دەوڵەتێكی نەبێت؟ لە بنەڕەتەوە 
ئەوەی عەرەب بــۆ رێگرییە لە یەكێتیی نێوانیان. 
ئێســتا ئێران و رۆژئاوا لــەوەدا هاوئامانجن، ئێران 
دەیەوێ پەرە بە تەشــەیوع بــدات، چاوی لەوەیە 
ناســنامەی عێراق بگۆڕێت بۆ دەوڵەتێكی عەرەبی 
شیعی. رۆژئاواش زیاتر خوازیاری گەورەكردنەوەی 
درز و كەلێنــی نێــوان یەكێتیــی عەرەبەكانــن و 
لــە هەمانكاتــدا چــاوی بڕیوەتــە دروســتكردنی 
لەمپەرێكیش لە نێوان توركیا و وڵاتە سوننییەكان. 
بۆیە چاوپۆشــییان لە ئێران كــرد پەل بهاوێت بۆ 
عێــراق و ســووریا و لوبنــان و بچێتــە قووڵایــی 

عەرەبەكانەوە.
ئەوەی لەم هاوكێشــەیەدا دەبێتــە دەرفەت بۆ 
كورد، ئەوەیە كە مانەوەی كورد لە عێراقدا رێگرە 
لەبەردەم گەیشتنی ئێران بەو ئامانجە، بۆیە ئێران 
چــاوی لەوەیــە كورد عێــراق جێبهێڵــن، بەوەش 
لەلایەك عێراقێكی شــیعی لەســەر سینییەكی زێڕ 
پێشكەش بە ئێران دەكەن و لەلایەكی تریشەوە لە 
سۆنگەی باوەڕبوون بە دروستبوونی یەك دەوڵەت 
بۆ كورد، دەســتەبەری یــەك پارچەیی وڵاتەكەی 
دەكات. بــەڵام دەیەوێ دڵنیایی ئەوەشــی بدەنێ 
كە نابن بە دراوســێیەكی خراپ. ئــەوەی لە زاری 
عەبادی سەرۆك وەزیرانی عێراقەوە ورووژێندرا كە 
دەمانەوێ لەگەڵ كوردســتان ببینە دوو دراوسێی 

باش.
توركیــاش وەك وڵاتێكــی بەهێــز و خــاوەن 
كاریگەریــی لــە ناوچەكــەدا، ناكۆكی بۆ دروســت 
نابێــت لــە دروســتكردنی دەوڵەتی كوردســتان. 
چونكە لەلایەك لەمپەرێك دەكەوێتە نێوانی ئەو و 
سێ دەوڵەتی شیعییەوە، هەروەها بۆ ململانێكانی 
ئایندە پشتی یە ستراتیجی ئاو بەستووە، بەشێكی 
زۆری ئاوەكەی لە بەشە خاكەكەی كوردستاندایە. 

دروســتكردنی دەوڵەتی كوردستان لەسەر حسابی 
پارچە پارچەبوونی عێراق و سووریا، یەكپارچەیی 
توركیــا دەســتەبەر دەكات. لەلایەكــی تریشــەوە 
بــۆ تێركردنــی پێویســتییەكانی چاوی لــە وزەی 
كوردســتانە. دەیــەوێ بەرژەوەندییەكانــی وزەی 
كوردستان بەخۆیەوە ببەستێتەوە، لە ئێستاشەوە 
جۆرێك پابەندێتی پێشــوەختەی بۆ نەوت و غازی 

كوردستان بە توركیاوە دروستكردووە.
تەنانــەت ئەمــە بــۆ ئەوروپــاش هەر راســتە، 
یەكەم لەبەر بوونی ســەرچاوەیەكی وزەی زۆر لەو 
جوگرافیایەی كوردســتان و نزیكی لــە ئەوروپاوە 
چاویان لەوەیە وەك ســەرچاوەیەكی هەرزان بگاتە 
دەســتیان. دووەمیش بەهۆی ئەوەی توركیا وەك 
دەرگاوان لە سەدەی رابردوودا دەرگایەكی باش بوو 
بــۆ رێگری لە پەڕینەوەی توندڕەوی ئیســامی بۆ 
ئەوروپا. پێویستیان بە دەرگاوانی زیاتر و دەرگای 
قایمتر هەیە. كوردستان دەبێتە لەمپەرێكی بەهێز.
مێــژوو ئــەوەی ســەلماندووە كــە دۆزینەوەی 
گەورەیــە.  گۆڕانكاریــی  هــۆكاری  دەرفەتــەكان 
ئەتاتورك لەسەر پاشخانی دەوڵەتێكی رووخاو، بە 
قۆستنەوەی دەرفەتی خواست و پێویستی بلۆكی 
سەرمایەداری بۆ رێگری لە هەژموونی سۆڤیەت بۆ 
بەكاربردنی دەردەنیل و پەڕینەوە بۆ دەریای سپی، 
توركیایەكــی بەهێزی بنیاتنا. كۆماری ئیســامیی 
ئێــران و تاڵیبــان بــە قۆســتنەوەی دەرفەتــی 
خواستی رۆژئاوا بۆ دروستكردنی لەمپەر لەبەردەم 
بڵاوبوونەوەی كۆمۆنیزم هاتنە سەر حوكم. ئێستا 
كوردســتان بەو قۆناغــەدا گــوزەر دەكات، دەیان 
دەرفەتــی نەبینــراوی تر هــەن یارمەتیــدەرن لە 
پەڕینەوەی كورد بەرەو كەناری ئارامی. ئایا كورد 
بەدوای دۆزینەوەی دەرفەتەكانەوەیە یاخود بەهۆی 
خۆســەرقاڵكردنی بەخۆیەوە هەموویان لەدەســت 

دەدات؟

ئاســمانیی هاوپه‌یمانان بــه‌ لێواره‌كانی فراتدا 
به‌ره‌و ره‌ققه‌ شــۆڕ بوونه‌ته‌وه‌ و ئۆپه‌راســیۆنی 

رزگاركردنی باكووری ره‌ققه‌ به‌رده‌وامه‌.
توركیا له‌ سه‌ره‌تاكاندا مه‌رجی وه‌ده‌رنانی 
یەیەگــە و هێزه‌كانــی ســوریای دیموكراتــی 
بــۆ به‌شــداربوونی خــۆی له ‌شــه‌ڕی ره‌ققه‌ 
دانابــوو. به‌ڵام ئیــداره‌ی ئۆباما ئاماده‌ نه‌بوو 
واز لــه‌ فاكته‌ری یەپەگــە بهێنێت كه‌ ده‌یڤید 
پترایــۆس ســه‌رۆكی پێشــووی ســی ئــای 
ئــه‌ی لــه‌ كۆنفرانســی ئه‌منیــی میونیخدا به‌ 
"خاڵۆزا"كانــی پەکەکە نــاوی برد. پێناچێت 
ئیداره‌ی تره‌مپیش به‌ ئاســانی چاوپۆشی له‌ 

كارتی كوردی بكات. چونكه‌:
 1 - به‌بــێ كارتــی كــوردی، لــه‌ ئه‌گــه‌ری 
ســێقۆڵیی  رێككه‌وتنێكــی  دووباره‌بوونــه‌وه‌ی 
تاران- مۆسكۆ- ئه‌نقه‌ره‌، دیسان واشنتن ده‌ور 

ده‌درێته‌وه‌.
 2 - به‌ره‌نگاربوونــه‌وه‌ی داعــش به‌ هێزێكی 
شــه‌ڕكه‌ری كوردی له‌ چاو سوپا و ده‌وڵه‌تێكی 
وه‌ك توركیا - سوپای سوریای ئازاد بۆ ئه‌مریكا 
لــه‌ رووی مادییــه‌وه‌ كه‌مخه‌رجتــره‌ و ئه‌ركــی 

سیاسیی كه‌متریشی له‌سه‌ر شان ده‌بێت.
 3 - جه‌نگاوه‌ره‌ كورده‌كان به‌ پێشمه‌رگه‌ و 
شه‌ڕڤانه‌وه‌ وه‌ك هێزیكی كارای وشكانی شه‌ڕی 
داعشــیان كردووه‌ و ئه‌مــه‌ش بۆ ئه‌مریكا جێی 

بایه‌خه‌.
توركیا ســه‌باره‌ت به‌ ســوریا گه‌یشــته‌ ئەو 

قه‌ناعه‌تــه‌ی كــه‌ پێویســته‌ رووبكاتــه‌ گوتاری 
"هێــز لــه‌ مه‌یدان و دانوســتاندن له‌ســه‌ر مێز 
"به‌وه‌ش ده‌ســتی بــه‌ ئۆپه‌راســیۆنی قه‌ڵغانی 
فرات كرد. ســه‌ره‌تا جه‌رابلووسی عه‌زازی گرت 
و دواجــار به‌ره‌و بــاب رۆیشــت. به‌مه‌ش هه‌م 
ناوچه‌یه‌كی جێ نفوزی بۆ خۆی ده‌ستبه‌ركرد، 
هــه‌م رێی لــه‌ كۆریدۆری كــوردی گرت. هاتنی 
تره‌مپ به‌رپرســانی ئه‌نكه‌ره‌ی هاندا تا به‌وه‌وه‌ 
نه‌وه‌ســتن و بــاس له‌ رۆیشــتن بــه‌ره‌و ره‌ققه‌‌ 
بكه‌ن. بۆیه‌ ده‌یانه‌وێت به‌ پاڵپشــتی ئه‌مریكا- 
سعودیە كۆریدۆرێكی گه‌یشتن به‌ پایته‌خته‌كه‌ی 

داعش‌ بكه‌نه‌وه‌.
ســوپای توركیــا ســێ رێگای بۆ گه‌یشــتن 
بــه‌ ره‌ققه‌ هه‌یه‌: رێگای یه‌كــه‌م ئه‌وه‌یه‌ كه‌ له‌ 
بابەوە به‌ره‌و مه‌سكه‌نه‌ بچێت و دواتر بۆ ره‌ققه‌ 
بپه‌ڕێته‌وه‌.‌ ئه‌م بژاره‌یه‌ به‌ هاتنی سوپای سوریا 
هه‌تــا ده‌روازه‌كانــی باب ته‌قریبــه‌ن نامومكین 
پێشــڕه‌وییه‌كی ســوپای  و هه‌رجــۆره‌  بــووه‌ 
توركیا و ئۆپۆزیســیۆن، ئه‌گــه‌ری پێكدادانیان 
له‌گه‌ڵ ســوریا- میلیشیا شیعییه‌كان و ته‌نانه‌ت 
روســیاش زیاتر ده‌كات. جگه‌ له‌وه،‌ پێویستی 
به‌ نه‌به‌ردێكی سه‌خت و خه‌رجێكی زۆر هه‌یه‌.

دوو رێگاكه‌ی تر رێگای مونبج‌ و رێگای گرێ 
سپین‌. له‌ بژاره‌ی مونبجدا توركیا پێویستی به‌ 
ره‌زامه‌ندیــی ئه‌مریكا هه‌یــه‌، چونكه‌ هێزه‌كانی 
ســوریای دیموكــرات له‌وێــن. ئه‌گــه‌ر ئه‌مریكا 
ئه‌مــه‌ قبوڵ بكات، ئه‌وســا واشــنتن یان ده‌بێ 

توركیا و پەیەدە لێك نزیك بكاته‌وه،‌ یان ده‌بێ‌ 
پشــتی یه‌كێکیان به‌ربــدات. به‌ هه‌مانشــێوه،‌ 
رێــگای ئاكچه‌قه‌له‌- )گرێ ســپی(ش كه‌ واتای 
لێكدابڕانی هه‌ردوو كانتۆنی كۆبانی و جزیره‌ له‌ 
یه‌كتر ده‌دات، ئه‌و دوو ئه‌گه‌ره‌ی له‌ هه‌ناودایه‌.
پێناچــێ ئه‌مریــكا رێگــه‌ بــه‌ ده‌ر‌كه‌وتنــی 
شــه‌ڕێكی گه‌وره‌ له‌ به‌ینــی توركیا- هێزه‌كانی 
سوریای دیموكرات بدات. له‌وانه‌یه‌ توركیاش به‌ 
شێوه‌یه‌كی ناته‌با له‌گه‌ڵ گوتاره‌ ره‌سمییه‌كه‌یدا 
ئه‌مــه‌ی نه‌وێت، چونكه‌ وه‌دەر‌نانــی هێزه‌كانی 
ســوریای دیموكــرات واده‌كات‌ بــه‌ره‌ی ئێران- 
ســوریا زیاتر باوه‌شــیان بۆ بكاته‌وه‌ و به‌مه‌ش 
ئه‌مریكــی و توركــی  پــرۆژه‌ی  بــۆ  ته‌گــه‌ره 
دروســت ده‌بێــت. بۆیــه‌ له‌وانه‌یــه‌ ئه‌مریــكا 
هه‌وڵــی ئاشــتكردنه‌وه‌ی پەیــەدە- پەکەکــە و 
توركیا و ده‌ســتپێكردنه‌وه‌ی قۆناغێكی دیكه‌ی 
دانوســتاندن بــدات. ئه‌مه‌ ئێســتا كــه‌ توركیا 
بــه‌ره‌و ریفرانــدۆم ده‌چێت ئاســان نییه،‌ به‌ڵام 
دوای ریفرانــدۆم مومكینه‌. لــه‌ بیرمان نه‌چێت 
كه‌ پێشــتر وه‌زاره‌تی ده‌ره‌وه‌ی توركیا چه‌ندین 
جار له‌گه‌ڵ ساڵح موسلیم دانوستاندنی كردووه‌ 
و ته‌نانــه‌ت ســوپای توركیــا له‌گــه‌ڵ یــان به‌ 
ئاگاداریی یەپەگە ئۆپه‌راســیۆنی گواستنه‌وه‌ی 
مه‌زارگه‌ی شا – سلێمانی له‌ نێو خاكی سوریا 
ئه‌نجامــداوه‌ و ده‌یــان برینــداری یەپەگــە‌ لــه‌ 
توركیا برینپێچ كراون. له‌وانه‌یه‌ روسیاش دژی 
ئه‌مــه‌ ده‌رنه‌كه‌وێت، به‌ڵام ئه‌م ســیناریۆیه‌ لای 

ئێران و سوریا باش نابێت.
له‌وانه‌یه‌ چه‌ند رۆژێكی تر بژاره‌كانی ئه‌مریكا 
ســه‌باره‌ت به‌ شــه‌ڕی ره‌ققه‌ روونتر ده‌ركه‌ون. 
به‌ڵام ئه‌وه‌ی ئێســتا دیــاره‌، ئه‌وه‌یه‌ كه‌ ئه‌گه‌ر 
ئه‌مریــكا، تره‌مــپ گوته‌نی، به پــاره‌ی خه‌لیج 
به‌‌ دوای دروســتكردنی ناوچــه‌ی ئارامه‌وه‌ بێت 
و بیه‌وێــت له‌گه‌ڵ توركیا شــه‌ڕی داعش بكات، 
ئه‌وســا ده‌بێ چاره‌یه‌ك بۆ كێشه‌ی خاڵۆزاكانی 

پەکەکە و توركیا بدۆزێته‌وه‌. 
رێــگای مونبــج‌ بــۆ به‌شــداریكردنی توركیا 
و هاوپه‌یمانه‌كانــی گونجاوترینــه‌. بژاره‌كانــی 
ســوریای  هێزه‌كانــی  و  توركیــا  به‌رده‌ســتی 
دیموكراتیش زۆر نین. هه‌م توركیا ناتوانێت به‌ 
ئاســانی كانتۆنه‌كان له‌ناوبه‌رێت، هه‌م پەیەدە 
ناتوانێــت لانیكه‌م له‌م قۆناغه‌دا كانتۆنه‌كان به‌ 

یه‌ك بگه‌یه‌نێت.
 ئه‌گــه‌ر ئه‌مریــكا بیه‌وێــت هــه‌م له‌گــه‌ڵ 
توركیــا و هــه‌م له‌گــه‌ڵ هێزه‌كانی ســوریای 
دیموكراتــدا بــه‌ره‌و ره‌ققه‌ بچێــت و نه‌توانێت 
هــه‌ردوولا لێــك نزیك بكاته‌وه‌، ئه‌وســا ده‌بێ 
هێزێكی دیكه‌‌ لــه‌ به‌ینی ئه‌م دووانه‌دا هه‌بێت 
تا به‌ریككه‌وتن روونه‌دات. ئه‌مه‌ش ســه‌رنج بۆ 
هێزه‌كانی پیشــمه‌رگه‌ی رۆژئاوای كوردســتان 
راده‌كێشێت. هه‌ڵبه‌ت به‌ینی پەکەکە و پارتی 
و پەیــەدە و ئه‌نه‌كه‌ســه‌ بــاش نییــه‌، بــه‌ڵام 
ئه‌گه‌ر ئه‌مه‌ خواســتی واشنتن بێت به‌ ئاسانی 

سه‌رده‌گرێت.

بۆ سەرخستنی پرۆژەکەشی لەگەڵ بەرپرسانی 
تــاران و شــاعەبدوڵای ئــوردن و بەرپرســانی 

کوردیشدا کۆبووەوە. 
 هەرچی ســەید موقتەدایە بە پرۆژەیەکی 
٢٩ خاڵییــەوە هاتۆتەپێش، کــە یەکەمجارە 
بەوشــێوەیە سیاســییەکی عێراقــی دەســت 
بخاتە ســەر زیاتر لە خاڵێکی هەســتیار، کە 
رەتکردنــەوەی بوونــی ئێرانــی لــە عێراق و 
نەرمە لێدانێکی حەشــدی شــەعبی دیارترین 

تەوەری پرۆژەکەین.
لــە خاڵــی دەیەمــی پرۆژەکەیــدا هاتــووە 
"دەبــێ حکومەتی عێراق داوابــکات لە هەموو 
هێزە داگیرکەرەکان و هاوڕێیەکان خاکی وڵات 
بەجێبهێڵــن بۆ پاراســتنی هەیبەتــی وڵات"، 
ئەوەش خاڵێکە وایکرد دەســتبەجێ ئوســامە 
نوجێفی، ســەرۆکی هاوپەیمانیی موتەحیدون 
و هاوپەیمانیی هێزە نیشــتمانییەکانی سوننە 
بەرەوپیری بچن، خەمیس خەنجەری سەرۆکی 
پرۆژەی عەرەبیش بە مێژوویی وەسفی بکات. 

پرۆژەکەی موقتەدا سەدر بەڕوونی پرۆژەکەی 
عەمــار ئەلحەکیــم دەکاتە ئامانــج و هەوڵێکی 
روونیشــە بــۆ لاوازکردنــی نــووری مالیکــی، 
لەکاتێکدا مالیکی هەوڵی رۆیشتن بۆ زۆرینەی 
هەڵبــژاردن دەدات، ســەدر دەگەڕێتــەوە بــۆ 
تەواوی پێکهاتەکان، بە کەمایەتییەکانیشەوە. 
هــاوکات ســەدر وای پیشــاندەدات کــە لــەم 
پرۆژەیەیدا پشــتیوانیی تەواوی مەرجەعیەتی 
بەدەستهێناوە، هەرچەندە مەرجەعیەت دەمێکە 

بایکۆتی سیاسییە شیعییەکانی کردووە.
 پــرۆژە ٢٩ خاڵییەکــەی موقتــەدا ســەدر 
خاڵگەلێکــی بەخــۆوە بینیوە کــە روونترن لە 
پرۆژەکەی حەکیم و چارەســەری بۆ پرسەکان 
خســتۆتەڕوو، بەئاشکراش قسەی دڵی دەکات 
لەبــارەی داهاتووەوە، ئەگــەر بەدڵی کوردیش 
نەبێــت. ئــەو جیــاواز لــە حەکیــم و عەبادی 
نایشــارێتەوە و لــە خاڵی پێنجەمــدا دەڵێت: 
دەبێ ســوپا و هێــزە عێراقییەکان ئەمنییەتی 

ناوچە جێناکۆکان لەئەستۆ بگرن. 

ئەوەی جێگەی ســەرنجە بۆ کــورد، خاڵی 
شەشەمیەتی "پێویستە کەناڵی گفتوگۆی جدی 
و کارا لەگەڵ لایەنەکان لە کوردستان بکرێتەوە 
بۆئەوەی بگەنە چارەسەرێک سوود بە واقیعی 
عێراق و گەلەکەی بگەیەنێت و لارییەکیش نییە 
لەوەی بە سەرپەرشتییەکی نێودەوڵەتی بێت".
 ئەمە یەکەمجارە بەم روونیە دەسەڵاتدارێکی 
بەغــدا کــورت و کرمانجی بڵێت چیتان دەوێت 
داوایبکەن و نەتەوە یەکگرتوەکانیش با لایەنی 

سێیەم بن لە گفتوگۆکان. 
کــورد چەندە لەســەر ئەم خاڵە بوەســتێ 
قازانجییەتــی، لەکاتێکــدا پرۆژەکــەی حەکیم 
داوایــە بۆ پابەندبوون بــە یەکپارچەیی خاکی 
بــۆ  دەروازەیەکــە  ســەدر  پــرۆژەی  عێــراق 
جیابوونەوەیەکــی ئارەزومەندانــە کــە جێــی 

رەزامەندیی بەغدا و هەولێر بێت. 
یەکێــک لــە هاوەڵــە نزیکەکانــی موقتەدا 
پێیگوتــم پرۆژەکــە جددیــە و قۆناغــی دوای 
داعش وەکو پێش داعش نابێت، ئەگەر جیهان 

و ناوچەکە لە گۆڕانێکی خێرادایە، بوونی عادل 
جوبێــر لە بەغدا گەواهیــدەری گۆڕانی خێرای 

نەخشەکەیە لە ناوچەکە. 
ســەدر کــە داوای دەرکردنــی هێــزە یار و 
نەیارەکانیشــی کــردووە، زیاتر باس لە هاتنی 
لایەنــی نێودەوڵەتی رەســمی دەکات. چی لە 
خاڵی تایبەت بە پێکهێنانی سندووقی تایبەت 
بــە ئاوەدانکردنــەوەی ناوچەکانی شــەڕ بێت 
یــان لە خاڵی پێکهێنانی تۆڕێکی نێودەوڵەتی 
گرنگی بدات بە مافەکانی مرۆڤ و کەمینەکان و 
چاودێری دەستدرێژییە مەزهەبی و ئەتنییەکان 
و داواش دەکات ئەنجومەنێکی باڵا بۆ کاروباری 

کەمینەکان لەعێراق پێکبهێنرێت. 
دابەشبوونی  دەستپێشخەرییەکەی ســەدر 
قووڵــی نێــو ماڵــی شــیعە دەردەخــات، کە 
رەنگدانەوەی مەترســییانە لــە قۆناغی دوای 
داعش، لــە عێراقێکدا قۆناغی دوای داعشــی 
بەدڵنیاییەوە قورســتر دەبێت لە ســەردەمی 

داعش .  

لێــرە حیــزب ئەوەنــدەی هەلــی شــەڕ بۆ 
مرۆڤــەکان دەڕەخســێنێت، هەلــی کاریان بۆ 
بڕەخسێنێت، کێشەکانمان کەمدەبنەوە. لێرە 
)دزی و فاوڵە ئابوورییەکانی لێ دەرکە(، هیچ 
کارێک نییە کە مرۆڤەکان بکاتە سەرمایەدار. 
تەنیــا بایی ئەوەنــدە کار هەیە کە مرۆڤەکان 
بتوانــن نان بکــڕن و کرێ موەلیــدە بدەن و 
چەند شتێکی دیکەی رۆژانەیان دابین بکەن! 
ئێمــە هەمــوو کارەســاتەکانمان لــە یەک 
دەچێت، نەهامەتی و برسێتیمان وەکو یەکە، 
مەســەلەن هەروەکو یەک رقمان لە شــتەکانە 
و وەکو یەک پارەمان پێویســتە و وەکو یەک 
کارەبا و مووچەمان نییە، بەڵام هێشتا زمانی 

هاوبەشمان لەنێوانماندا نەدۆزیوەتەوە. 
شــەڕە،  هەمــووی  چواردەورمــان  ئێمــە 
لەنێوخۆشــماندا ئامادەکاریی باشــمان هەیە 
بــۆ شــەڕکردن لەگەڵ یەکــدی. پێش چاخی 
فەیســبووک، تەنیا سیاسی و چەکدارەکانمان 

تێــوە  هەموومانــی  و  دەنایــەوە  شــەڕیان 
دەگلایــن، بــەڵام لــە چاخــی فەیســبووکدا، 
هەموومــان پارچەیەکین لــە دەماری تووڕە و 
ئاگرپارە. هەریەکەمان دەتوانین شەڕی وەها 
زەبەلاح دروســت بکەین کــە بە قەولی فایەق 
بێکەس: قەت گڕ و کڵپە و بڵێسەی تا ئەبەد 

نەکوژێتەوە!
لــە کوردســتان بۆئــەوەی پارتــی بیــت، 
لانیکەم دەبێت تۆ دژی شەشســەد حەوتسەد 
هەزارکــەس بیت کــە پارتی نیــن، بۆئەوەی 
یەکێتــی بیــت، لانیکــەم دەبێــت دژی یەک 
ملیۆن کەســی دیکــە بیت کــە یەکێتی نین، 
ئــەوە گۆڕان لەولاوە بوەســتێت، تۆ تا زۆرتر 
رقــت لە حیزبەکانی دیکە بێت، ئەوە باشــتر 
گــۆڕان بوونی خۆتت ســەلماندووە، حیزب لە 
کوردســتان مەکینــەی دروســتکردنی مرۆڤی 
دووبــارە و تەقلیــدی و ڕقــاوی و بوغزاوی و 

جنێوفرۆشە...

هەتا ئێســتاش ئێمە ترسی ئەوەمان هەیە 
کــە یەکێتــی و پارتــی شــەڕ نەکــەن، هەتا 
ئێســتاش تۆقیوین لەوەی کــە یەکەی حەفتا 
و هەشــتا پێکدا هەڵنەشــاخێن، تۆ سەیرکە، 
بە ئەگەری هەڵایســانی شــەڕی ناوخۆی ینک 
و پــدک زاڵەترەک بووین، کەچی هەر خۆمان 
هانــی یەکێتی دەدەین فڵانــە ڕەفتار لەپارتی 
قەبــووڵ نــەکات، کنــەی گــۆڕان دەدەین کە 
فڵانــە بڕیاری یەکێتــی ئیدانە بکات، دەچینە 
بنکڵێشــەی پارتییەوە تا فیســارە سیاسەتی 

گۆڕان تەحجیم بکات و هتد...
جا خۆمــان چونکە ئەساســەن ئاژاوەمان 
زۆرە، جار جار پەرلەمانتار بۆمان دەگیڕێت و 

جار جاریش نوسەر و ڕۆژنامەڤان. 
ئێــوە دەبێــت ئــەوە بزانــن کــە نیــزام، 
لەخراپترین جۆریدا، هەر بۆ کۆمەڵە کەسێک 
باشــە، پارتی بــە هەمــوو خراپییەکانییەوە 
هەمــوو  بــە  یەکێتــی  و  پارتییــەک  بــۆ 

خراپییەکانییەوە بۆ یەکێتییەک باشــە، بەڵام 
حیزبی باش ئەوەیە کە بۆ هەموو کەس باش 

بێت!!
داعــش هەموو دونیای ســوتاند و لەســەر 
داروپــەردووی وێڕانــەکان دەینوســی: دەولە 
ئیســام باقییە، خەلافەتەکەی کاک ئاشتیش 
هەموومانــی تێکــدا، گەنجێکــی زۆری ئاوارە 
و پەڕاگەنــدە کــرد، مامۆســتای بــێ مووچە 
کــرد، هەمــوو شــکۆی دەوڵەت و ئیــدارە و 
حوکمڕانــی باشــووری کوردســتانی لەپێــش 
چــاوی هەموومانــدا شــکاند، تەنانەت نەوتی 
زستانیشــی بۆ دابین نەکردیــن و جگە لەبێ 
مووچەیی، سەرماشــمان بوو، کەچی هێشــتا 

خەلافەتەکەی باقییە باذن للە!
هیــچ  مێــژوو،  بەدرێژایــی  ئەوجــا... 
حوکمڕانێک، هیچ پادشایەک، هیچ ئەمارەت و 
هیچ خەلافەتێــک بە جنێو نەڕووخاوە، تکایە 

ئەلتەرناتیڤێکی تر بدۆزنەوە!

دۆزینەوەی دەرفەت بۆ 
دەوڵەتی كوردستان

"خاڵۆزا"كه‌ی پهك‌هك‌ه 
و شه‌ڕی ره‌ققه‌‌

کورد لە ئەجێندای 
موقتەدا سەدردا 

خەلافەتەکەی 
ئاشتی هەورامی

عارف قوربانی
 arifqurbany@yahoo.com

زریان رۆژهەڵاتی

عەدنان سەید حوسێن

بەرزان عەلی حەمە

هێمن عەبدوڵڵا

هاوسەنگی یان بێ سەنگی؟

لە دە ساڵی رابردوودا، كە نەغمەی جیابوونەوەی 
رەنجدەرانــی  )كۆمەڵــەی  مســتەفا  نەوشــیروان 
كوردســتان، كە دواتر ناوی بووە بزووتنەوەی گۆڕان( 
لەنێو یەكێتیدا بەئاشكرا دەبیسترا و ماڵە گەورەكەی 

مــام جــەلال، كۆڵەگەکانی لــە ســاپیتە ترازابوون، 
پارتی شــێلگیرانە پاڵپشــتیی لە مانــەوەی یەكێتی 
كــرد. جیاوازیــی هەرە گــەورەی مامەڵــەی گۆڕان و 
پارتــی لەگەڵ یەكێتیــدا ئەوەیە كــە پارتی تموحی 

2

3

نەخشە بێ رێگایەكەی مەكتەبی سیاسیی یەكێتی 
دەبوایە هەر دەمودەست لە لایەن ئەنجومەنی ناوەندی 
ئــەو حزبــەوە رەزامەندیی لەســەر نیشــان درابایە؛ 
چونكــە دڵی هەموو لایەكی تێــدا راگیراوە. نە بەلای 
گۆڕاندایە، نەبەلای پارتی، نە بەلای ســەربەخۆییدایە 
و نە بەلای مانەوە لە گەڵ بەغدا، نە بەلای وەرگرتنی 
بەرپرســیارەیەتییدایە لە حكومــەت و نە هەڵگرتنی 

ئەركی ئۆپۆزیســیۆن و... زۆر شــتی دیكەش. بەڵام 
پێدەچێ ئەوەی درزی پێكراوە بۆ مێدیا بۆ ئەوە بێت 
كە بزانن كاردانەوەی لایەنەكان لەسەری چی دەبێت.

پارتی چاوەڕێی رۆڵی نێوەندگیری لە نێوان و خۆی 
و گۆڕان ناكات، چونكە ئەگەر پارتی بیەوێت جارێكی 
دیكە لەگەڵ گۆڕاندا بچێتەوە ناو بازنەی دانوستانەوە 
پێویســتیی بە یەكێتی و هیچ حیزبێكی دیكە نییە، 

دەستبەســەرداگرتنی یەكێتیی نییــە، بگرە وەك 
شــەریكێك مامەڵــەی لەگەڵــدا دەكات و هەرچی 
گۆڕانیشە خەون بەوەوە دەبینێ کە هەموو یەكێتی 
بخاتە ژێر ركێفی خۆیەوە. لەو رۆژەوەی كە باڵی 
ماڵباتی یەكێتی دەستیان بەسەر دراو و دەسەڵاتی 
یەكێتیدا گرتووە، پارتی بە پشتگیریكردن لەو باڵە 
)بە ناهەق( دڵی دۆستەكانی خۆی لەنێو یەكێتیدا 
زۆر رەنجاندووە. ئەو دۆســتانەی كە لە مەســەلە 
نەتەوەیی و نیشتمانییەكاندا هەمیشە پاڵپشتیی 
پارتییــان كردووە، بــەڵام پارتی ئەگەر لە خەمی 
یەكڕیــزی و لانیكــەم نەكەوتنی دۆســتەكانیدایە 
لەنێو یەكێتیدا، هەندێك هەنگاو هەیە دەبێ ژیرانە 

بیاننێت.
نەخشــەڕێگەكەی یەكێتی )ئــەوەی تاوەکو 
ئێستا لە میدیادا بڵاوبووەتەوە( كە )نەخشەیە( 
لــە  رووی  دیارینەكــراوە،  تێــدا  )رێــگای(  و 
پارتییــە كــە بە روانگەی خۆی بــە حوكمڕانیی 
كوردســتاندا بچێتەوە. دۆستەكانی پارتی لەنێو 
یەكێتیدا ئەو خاڵەیان بــەرەوڕوو دەكرێتەوە كە 
هــەر هەنگاوێــك بــۆ نزیكبوونەوە لــە پارتی و 

بەلاداخســتنی قەیرانەكان، دەبێتە هۆی ئەوەی 
كــە یەكێتی لــە بەرامبەر گۆڕانــدا لاوازتر بێت. 
لەگەڵ ئەو هەوڵانەشدا كە لەنێو یەكێتیدا هەیە، 
پارتی كارتی هەڵبژاردنی پەرلەمانیی خســتۆتە 
ســەر مێــز، كــە راســتە رەنگبێ پارتــی تێیدا 
ســوودمەند بێت، بەڵام چارەســەر نییە. كارتی 
هەڵبــژاردن، یەكێتــی دەخاتە نێوان بەرداشــی 
گۆڕان و پارتی و وادەكات یەكێتی نەتوانێ خۆی 
یەكلابكاتــەوە. بەكورتی ئەگــەر پارتی دەیەوێ 
یەكێتــی بۆ لای خۆی رابكێشــێت )یــان رۆڵی 
یەكلاكــەرەوەی هەبێــت(، دەبــێ واز لەو كارتە 
بێنێت و كارێك بكات كە هەر نەبێ تا دوو ساڵی 
دیكــە هەڵبژاردن لە كوردســتان نەكرێت. ئەوە 
وادەكات حیزبە سیاسییەكانی كوردستان لەژێر 
گوشــاری دەروونیی هەڵبژاردن نەمێنن و بتوانن 
بڕیارێك بدەن كە حیساب و كتاب بۆ سندووقی 
دەنگــدان نەكــەن. ئەوەش بە هیچ شــێوەیەك 
دژی دیموكراسی نییە، چونكە هیچ جیاوازییەك 
لەنێوان پێشخستن و پاشخستنی هەڵبژاردن نییە 

و هەردووكی بۆ یەك مەرامە.

بــەڵام بۆ یەكێتی ئەوە ناخۆشــە كــە بیەوێ ئەو 
رۆڵە ببینێ و كەسیش حیسابی بۆ نەكات! رۆڵی 
یەكێتی ئەوەیە كە ئەمڕۆ وەكو هێزێكی سیاســی 
كــە مانەوەكەی بەندە بە مانــەوە لە حوكمڕانیدا 
و وەك گــۆڕان حزبــی هەڵبــژاردن نییــە، رۆڵی 
خــۆی لــە بەلاداخســتنی قەیرانەكانــدا ببینێت. 
یەكێتی دەبێ ئەوە قەبوڵ بكات كە ناتوانێ بڕیار 
بدات، حزبێك هەر دامەزاروەی دیكە كە كێشــەی 
بڕیاردانیان تێدا درووســت دەبێ، ئۆتۆماتیكییەن 
دامــەزراوە ناوخۆییەكانــی هــەرەس دێنــن، كــە 
دامەزراوەكان هەرەســیان هێنا، مانای ئەوەیە كە 
حزبەكە شەرعییەتی ناوخۆیی لەدەست داوە، كە 

حزبێكیش شەرعییەتی ناوخۆیی لەدەست دا، واتا 
شەرعییەتی دەرەكیشی لەدەست داوە. ئینجا رێك 
لەوێوەیــە كە بوار بۆ دەســتێوەردانی دەرەكی لە 
كێشە نێوخۆییەكان دەبێتەوە. بۆیە ئەگەر یەكێتی 
توانــی بڕیاری نەبێــت، لە هێزێك كــە دەرفەتی 
درووستكردنی هاوسەنگیی هەیە، دەبێتە هێزێكی 
بێ ســەنگ و هەمووان توووشی نائوێدی دەكات. 
دەشێ یەكێتی ببێتە هاوپەیمانێكی بەهێزی گۆڕان 
و پارتــی بەچۆكدا بێنێــت، بەڵام كە ئەوە نەكات 
و لاقێكــی لە دەســەڵات و یەكێكی دیكەشــی لە 
ســلێمانی بێت، ئەوا لە رانیــە دەڵێن:"لەبەریەك 

هەڵدەقڵیشێت".

و  ریفرانــدۆم  پرســی  لــە 
ســەربەخۆییدا، پرۆژەكــەی مەكتەبی 
سیاسیی یەكێتی سەرباری ئەوەی كە 
باس لەوە دەكات كە حكومەتی بەغدا 
ماوەی 9 ســاڵە دەســتوور پێشــێل 
دیكــە  دەرفەتێكــی  داوای  دەكات! 
دەكات بــۆ جێبەجێكردنــی مــاددەی 
140! ئــەوە ئەگــەر گاڵتەكردن نەبێ 
بــە خوێنی شــەهیدان هیچــی دیكە 
نییــە، چونكە هەموو نەو شــوێنانەی 
90 ساڵە كورد خوێنیان بۆ دەڕێژێت 
و دواتربــە دەســتوور كرانــە ناوچەی 
140، ئێســتا بە خوێنی پێشــمەرگە 
كوردســتان.  ســەر  گەڕاونەتــەوە 
و  دەستخســتن  بــۆ  ئەگــەر  كــورد 
رزگاركردنــی خاكی نیشــتمانی خۆی 
پرســی بە ئەم و ئەو كردبایە، ئێستا 
بســتێكیش لەو خاكەمــان نەدەبوو، 
بۆیــە مەرجداركردنــی ســنوورەكانی 
كوردستان كە بە شەرعییەتی خوێنی 
هەزاران پێشــمەرگە نەخشــێندراون، 
پێویستییان نە بە ماددەی دەستووری 
هەیــە و نــە بە رەزامەندیــی ئەو لا و 
ئەملا. ئــەوە دەبێ وەكو فاكتێك بێ 
و وەكو مافێكی خوراوی سەدان ساڵە 

بێت كە ئەمڕۆ بەدەست هاتۆتەوە.

تۆبەی گورگ مەرگە

پارتی چی 
بۆ یەكێتی بكات؟

ئــۆردوگای زێوە مێژوویەكــی تایبەتی 
هەیە. رژێمی بەعس گەلێكجار بۆردومانی 
كــردووە. دەیانكەس لە خەڵكی بێتاوانی 
شــەهیدكرد. ئیدی زێوە بووە بەشێك لە 
نەهامەتییەكانی كورد. بەڵام بە دیوەكەی 
دیكەدا، ژیان بەردەوام بوو. دەیان منداڵی 
كــورد لەژێــر بۆردوومانــی فرۆكەكانــی 

بەعســدا لەدایك بــوون. ئــەوان بێبەش 
بــوون لە لەیســتۆك و گەمــەی منداڵان، 
بــەڵام لەكۆتاییــدا دەیــان پێشــمەرگە و 
فەرماندە و خەڵكی دیاریان لێ پەیدابوو. 
وەك دەڵێــن لەژێــر هــەر بنچكێكی "قژ 
خۆڵاوی"دا نێرگــس و گوڵاڵە و ئاڵەكۆك 
ســەریان دەرهێنــا. یەكێك لەوانە شــیفا 

لــەدوای  رووداو  میدیایــی  تــۆڕی 
لەدەســتدانی شــیفا گەردی، یەكێك لە 
ناســراو و خۆشەویســتەكانی  بێــژەرە 
دەچێتە قۆناخێكی نوێوە، قۆناخێك كە 
لەدەســتدانی ئەو خۆشەویســتە چەندە 
خەمبــاری كردیــن، ئەوەنــدەش ئەركی 
قورســتر كردوویــن، شــەهیدبوونی ئەو 
جارێكــی دیكــە بیــری خســتینەوە كە 

رووداو چییە و دەبێ چۆن بێت.
لەگەڵ گەیشتنی هەواڵی شەهیدبوونی 
شــیفا گــەردی لە مووســڵ، لــە رۆژی 
شــەممە 25ی شوباتی 2017، یەكسەر 
چووین بەرەو ئەو شــارە بۆ هێنانەوەی 

تەرمەكــەی. لــە رێــگا بوویــن هێشــتا 
تیمەكەمــان،  لای  نەگەشــتبووینەوە 
كاردانــەوەكان چاوەڕوانی ئێمەی نەكرد 
و سەرتاپای سۆشیاڵ میدیا بووە باسی 
برینداربوونــی  و  شــەهیدبوونی شــیفا 

كامێرامانی بوێر یونس مستەفا.
رووداوەكــە،  شــەوی  بەدرێژایــی 
هاوخەمی خەڵك و بەرپرس و لایەنەكان 
ئەوەنــدە زۆربــوو فریــا نەدەكەوتیــن 
بیكەینە هــەواڵ. هەمــوو رەنگەكان لە 
هەر چوارپارچەی كوردســتان بۆ شیفا 

رەشبوون.
پارتــی،  بەرپرســانی  و  هــەواداران 

بوو، شیفا گەردی.
باســكردنی كەســێكی وەكو شــیفا، 
نــەك بــۆ پیاهەڵدان و لــەدوای مردن، 
شــین و شــەپۆڕكردن نییە. بەڵكو ئەو 
كە لە ژیاندابوو، لە هەڕەتی هێز و توانا 
و لاوێتیــی خۆیــدا بوو. خــۆی جێگەی 
خــۆی لە دڵــی خەڵكــدا كردبــووەوە. 
ئەگەرچی تەنیا پێشمەرگەبوونی باوكی 
و ســەركردایەتی چەندیــن چالاكــی و 
نەبەردی لــەدژی دوژمنان، لە ئاوارەیی 
لەدایكبوون بەسن بۆئەوەی هەتاهەتایە 

لەنێو نەتەوەكەیاندا سەربڵند بن.
چەندجارێــك لەلای هەڤاڵانم باســی 
ئــەوەم دەكرد کــە دەبێت ئەم شــەڕە 
دەســكەنەی ژیانی چەنــد كەس بكات، 
مەنزڵگــە  دوا  بــەرەو  هاوڕێمــان  كام 
فەرمانــدەی  چەندیــن  مــن  بەرێــت. 
پێشمەرگە كە هاوڕێم بوون لەو شەڕەدا 
لەدەســتدانی  ئــازاری  شــەهیدبوون. 
ئــەو هەڤاڵانــە برینێكە ســارێژ نابێت، 
گەردیشــی  شــیفا  برینــی  وا  ئێســتا 

هاتەســەر. لــە چاوترووكانێكدا هەواڵی 
شەهیدبوونی شیفا هەموو دنیای تەنی. 
لــە رۆژنامەیەكی ســوێدیدا نووســرابوو 
"رۆژنامەنووســی دیاری جەنگ، شــیفا 
گــەردی، لــە تەقینەوەیەكــدا كــوژرا". 
بەڵێ بەڕاســتی، شــیفا بەناوبانگ بوو. 
ئەو پیاوە جامانەبەسەرەی كە ئێستاش 
لەبەردەمــی  چییــە،  نــاوی  نەمزانــی 
ســلێمانی  لــە  رووداو  نووســینگەی 
و  بەدەســتییەوە  گرتبــوو  وێنەكــەی 
رۆندك لە چاوەكانی دەهاتنە خوارەوە، 
نیشــانەی ئەوەیــە كــە شــیفا هێندەی 
و  "شــەرەف  كوردســتان  شــاخەكانی 

گەورەیی" لێ دەبارێ.
بــۆ  چیرۆكــی جەنگــی  زۆر  شــیفا 
و  تەقینــەوە  دەنگــی  گێڕاینــەوە. 
ئاوارەكانــی بەگوێمانــدا دا. چیرۆكــی 
كەروێشــكە بریندارەكەی بۆ گێڕاینەوە. 
چیرۆكەكانــی مووســڵ كــە ئــەو بــە 
هەروایشــە،  و  دەزانــی  كوردســتانی 
بەداخــەوە، فریانەكــەوت چیرۆكەكانی 

ژیانی خــۆی، چیرۆكەكانی زێوەمان بۆ 
تەواو بكات. ئای ئەو گەنجە هەڵەبجەییە 
چەنــد جــوان لــە شــیوەنەكەیدا بــۆ 
شــیفادا دەڵێت "ئەو هەمــوو هەواڵەی 
بەخۆڕایــی پێداین و بەڵام بە گران لێی 

سەندینەوە".
بەڵێ، ئیدی ئێمە لە رووداو چیدیكە 
چاوەڕێی مەسجەكانی شیفا ناكەین. لە 
دوانامەیدا بۆی نووسیوم "مامۆستا، من 
لە كۆبوونەوەم، چی بووە؟"، هەر خۆی 
بە پێكەنیــن وەڵامی خــۆی داوەتەوە، 
منیــش بــە حەنەكەوە بۆم نووســیبوو 

"مەپرسە، بەزمە بەزم". 
شیفا دوا ماڵئاوایی كرد. چیرۆكەكانی 
بــە تەواونەكــراوی بەجێهێشــت. بنوو 
هەڤــاڵ. ئارام لە باوەشــی نیشــتماندا 
بنــوو. دڵنیابــە چیرۆكەكانــت تــەواو 
دەگەینینــە  پەیامەكــەت  و  دەكەیــن 
ئــەو جێگەیــەی مەبەســتت بــوو. ئەو 
جێگەیــەی زۆر كــەس نازانــن كوێیــە، 

بەڵام ئێمە دەیزانین. 

پەكەكــە،  گــۆڕان،  یەكێتــی، 
و  چەپــەكان  ئیســامییەكان، 
بێلایەنــەكان هەمــووی هاوخەمبوون. 
ســەرەڕای  لایەنانــە  ئــەو  هەمــوو 
جیاوازییە قووڵەكانیان بۆ شەوێكیش 
بێــت، شــیفای رووداو یەكیخســتن و 
پێكــەوە لــە دەوری گیانــی خۆی بە 
گوتنــەوەی یــەك پەیامــی هاوخەمی 

كۆی كردنەوە.
پەیامــەكان لە یەككاتدا لە هەولێر، 
گەرمیــان،  هەڵەبجــە،  ســلێمانی، 
مەهاباد، هەولێر، بادینان، قامیشــلۆ، 

ئامەد و كوردانی تاراوگەوە دەهاتن.
کاردانــەوە  لــەوە  جگــە 
لــە  هــەر  نێودەوڵەتییەکانیــش 
نێــردەی کۆشــکی ســپییەوە بگــرە 
بــۆ شــەڕی داعــش تاوەکــو دەگاتە 
گەورەکانــی  وڵاتــە  کۆنســوڵخانەی 
بڕیارســازەکانی  میدیــا  و  جیهــان 
جیهــان، هەموویــان نەیانتوانــی ئەو 
رۆژە بەبێ باســکردنی شــەهیدکردنی 
کچە ئازا رۆژنامەنووســەکەی رووداو و 
کوردستان، شیفا گەردی، تێبپەڕێنن. 
ئــازار،  و  فرمێســك  لەلایــەك 
لەلایــەك بیركردنەوە، ئەم هاوخەمییە 
سەرتاســەرییە گەورەیــە چییــە بــۆ 
بێژەرێكــی رووداو؟ چــی وادەكات كە 

ئەم هەموو دەنگە جیاوازە ئەو شــەوە 
بە یەك ئاواز بۆ كارمەندێكی رووداو و 

میدیای كوردی بلاوێنەوە؟
ئــەم پرســیارانە بەقــەد  وەڵامــی 
ئازارەكــە ســەخت نیــن. وەڵامــەكان 
بــۆ  كاردانــەوەكان  كــە  ئەوەیــە 
پێیگوتینــەوە  شــیفا  شــەهیدبوونی 
رێگاكــەی رووداو كە لــە ماوەی چوار 
گرتوویەتییەبــەر  رابردوویــدا  ســاڵی 
رێگایەكــی دروســتە و بــە هەبوونــی 
كەموكوڕییشــەوە دەنگــی هەمــووان 
بووە و توانیویەتی ببێتە ســەرچاوەی 

ژمارە یەكی هاونیشتیمانیان.
لە دوای شیفا جارێكی دیكە بینەر و 
بیسەرانی رووداو بۆیان سەلماندینەوە 
كە چەنــدە سوپاســگوزار و بەوەفان 
ماندووبــوون  بچوكتریــن  بەرامبــەر 
لەلایەن شــیفا و هاوەڵەكانی لەماوەی 
گواســتنەوەی  لەكاتــی  رابــردوودا 
ئــەوان  كردوویانــە.  رووداوەكان، 
دووپاتكــردوەوە  خۆیــان  دڵســۆزیی 
و ئەركــی ئێمەیــە بە باشــتربوونمان 

وەڵامیان بدەینەوە.
وانــەی كاردانەوەكانیش بۆ رووداو 
ئەوەیە كە قۆناخی دوای شیفا گەردی  
قۆناخێكی نوێی بە ئازارە. بە ئازارە، 
چونكــە لە لایەك كەســێكی ئاكتیڤی 

دڵســۆز ئیــدی رۆژانە لــە راپەڕاندنی 
ئەركەكانمــان نابینیــن، لــە لایەكــی 
دیكەشــەوە بە ئازارە، چونكە شــیفا 
دوای خۆی ئەركی سەرشــانی ئێمەی 

ئێجگار قورستركردووە.
 رووداوی دوای شــیفا دەبــێ زیاتر 
پیشــەیی بــێ، دەبــێ زیاتــر دەنگی 
هەمــوو لایەنــەكان بێــت، دەبــێ لە 
خۆمان بپرســین لە كوێــدا كەموكوڕ 
بوویــن، لە كوێدا هەڵەمــان كردووە، 
لــە كوێــدا دەمانتوانی باشــتر بین و 
لە ئاســتی زیاتــری چاوەڕوانییەكانی 
بیسەر و بینەر و خوێنەرەكانمان بین.
 تەنیا وەڵامەكان بۆ ئەم پرسیارانە 
دەتوانــن بــە قــەد گەورەیــی ئــەو 
هاوسۆزییە بن كە بۆ شیفا گەردی لە 
هەموو لایەك و شوێنێكەوە دەربڕان.

شیفا ئێمەی بەجێهێشت، ئەوەشی 
دەبــێ ئێمە بۆ شــیفا و هاوســۆزانی 
دوای  قۆناخــی  لــە  بیكەیــن  رووداو 
شیفادا بریتییە لە  بەردەوامی لەسەر 
رێگا سەختەكەمان و بەرەوپێشردن و 

نەهێشتنی كەموكوڕییەكانمان.
شــیفا گــەردی رۆحــت شــاد و لە 
بیرتناكەیــن. گەردنیشــت ئــازاد بێ، 
چونكــە بەڕاســتی ئەركــی رووداوت 

قورستركرد.

شیفا.. لە زێوەوە 
بۆ مووسڵ

رووداوی دوای شیفا

شیفا لەژێر ئاڵا
کــە  تەپوتــۆزەدا  ئــەو  لەنێــو 
ئۆتۆمبێلەکەمــان دروســتیکردبوو، ئاڵای 
کوردســتان لــە دوایین خاڵی ســنووری 
باشــووری کوردســتان، لــە ئاوێنەکەوە 
بەزەحمــەت دەبیندرا. زۆر جاری دیکە لە 
گەرمەی شــەڕی داعشــدا لەگەڵ هیڤیدار 
ئەحمــەدی هــاوکارم چووینەتــە زۆنــە 
جەنگییەکان، بەڵام ئەمجارەیان بۆ رووماڵ 
و بەرنامە نا، بەڵکو بۆ پێشوازی لە تەرمی 
"شیفا" شکۆدارەکەمان بەڕێگەوە بووین. 

بەرلــەوەی بگەینــە کۆڵانــە چــۆڵ و 
و  وێــران  خانــووە  و  رووخــاو  کڵێســا 
دووکەڵاوییەکانــی حەمدانییــە، هیڤیــدار 
شــوێنی ئەو تەنکەرەی پیشــاندام کە بە 
خۆی و ئەحمــەدی وێنەگریدا تەقییەوە. 
ئەو رۆژەی ئەو باســیدەکرد، لە ئۆفیسی 
سەرەکیی رووداو، لەسەر مێزی کارەکەم 
دیمەنــی  راســتەوخۆ  و  دانیشــتبووم 
تەقینەوەی تەنکەرەکەم تەماشــادەکرد. 
دووکەڵمــان  دیمەنــی  تەنیــا  لەبیرمــە 
هەبوو و ناڵەی هیڤیدارمان دەبیســت کە 
دەیەویست بزانێ کامێرامانەکەی زیندووە 
یان شــەهیدبووە. دیمەنەکان هەر لەسەر 
شاشــە بوون و دەســتمان لەسەر دڵمان 
بــوو بــۆ زانینــی هەواڵی تەندروســتیی 
تیمەکەی رووداو. بێدەنگییەکی سامناک، 
وەک جارەکانــی دیکــە، باڵــی بەســەر 
لەپــڕ  کێشــابوو.  رووداودا  نیوزڕوومــی 
هــەواڵ هات کە هیڤیدار و کامێرامانەکەی 
سەلامەتن. دیسان بە بزەیەکەوە هەمووان 
دەستبەکاربوونەوە و خەریکی ئامادەکاری 

بوون بۆ رووماڵێکی جوانتر. 
لەوەتــەی رووداو دامــەزراوە، هەم من 
و هەم بەڕێوەبەرانــی دیکەی رووداویش، 
دڵەخورپەیەکی دووبارە و رۆژانەمان هەیە. 
رۆژێــک بــۆ هــاوکارە بەدیلگیراوەکانمان 
بەدەســتی داعش، رۆژێــک بۆ پەیامنێرە 
بەجێمــاو و گەمارۆدراوەکەمــان لەســەر 
بــۆ  دیکــە  رۆژێکــی  شــنگال،  چیــای 
تیمەکانمان لەوسەری گەرمەسێری خاکی 
باشــووری کوردســتانەوە تاوەکو دەگاتە 
ئەوسەری باکوور و رۆژئاوای کوردستان. 
دڵەخورپــەی ئەوەمانە کە ئەو هاوکارەی 
چەند چرکەیەک پێشــتر، بەرلــەوەی لە 
پەخشی راستەوخۆدا دەربکەوێ، پرس و 
راوێژی کردووە و هەواڵی نوێی داوینەتێ، 
رەنگــە چەنــد چرکەیەک دواتــر بۆخۆی 
ببێتە هــەواڵ و مژاری رووماڵ و چیدیکە 
دەنگی نەبیســتین و رەنگی نەبینینەوە. 
دەزانیــن رێنمایــی پێویســتمان داوەتــە 
هەموو تیمەکانمان و کەرەستەی پێویستی 
خۆپاراستنیشمان بۆ دابینکردوون، بەڵام 
لــە زۆنــی جەنگــدا ئــەوەی کۆنترۆڵــی 
میدیــاکار دەکات خــۆی و بوێریی خۆی 
و هەندێکجار دڵســۆزیی بێسنووریەتی بۆ 
بەدەستهێنانی دیمەن و ستۆریی باڵکێش، 
کە بەداخەوە جاری وا هەیە ئەمە بەنرخی 

گیانی تەواودەبێت. 
لە شارە چۆڵەکەی حەمدانییە، چاوەڕێی 
هاتنەوەی شیفامان دەکرد. ئەمە دروست 
ئــەو رۆژە بوو کە بەردەوام دڵەخورپەمان 
نەماندەزانــی  کەچــی  رووبــدات،  بــوو 
بەوشــێوەیە و لە خاکی غەریبیدا لەگەڵ 
"شــیفا" شــکۆدارەکەمان روودەدات و لە 
پێشــوازییدا رادەوەستین. کاتێک تەرمی 
شــیفا گەیشــتەوە، بەڕێوەبەری گشتیی 
رووداو، کــە ســەرچاوەی هێــز و ورەی 
ئێمە بووە بۆ ئــەو رووماڵانەی لەو چەند 
ســاڵانەدا کردوومانــە، وەک باوکێــک کە 
بەســەر تەرمی کچەکەیــدا کەوتبێت، بە 

دەنگی بەرز دەگریا.
بــەرەو هەولێــر دەهاتینــەوە. تەرمی 
ئــاڵای  لــەو  نزیکدەکــردەوە  شــیفامان 
کوردســتانەی کەمێــک پێشــتر لەنێــو 
تەپوتــۆزدا بەجێمانهێشــتبوو و رەنگــە 
بەیانییەکەشی شیفا بە چاوە گەشەکانی 
و بەو خۆشەویســتییەوە کە بۆ وڵاتەکەی 
هەیبــوو دوایینجــار ســەیرێکی کردبێت. 
لەپشــت ســەرمانەوە ئــاڵای عێــراق و 
ســیمبۆلە مەزهەبییەکانی شــیعە لەنێو 
تەپوتۆزی ئۆتۆمبێلەکانمانــدا وردە وردە 
بزردەبــوون. لەژێــر ئاڵای کوردســتاندا، 
پۆلێک پێشــمەرگە بەڕێزەوە بۆ شــەهید 
"شیفا" شکۆدارەکەی خۆیان وەستابوون 
و سڵاوی سەربازییان بۆ کرد. وەک بڵێی 
دەیانەویست بە سڵاوەکەیان رۆحی لەیلا 
قاســم و ئەو ژنانەی دیکەمان شــادبکەن 
کــە وەک شــیفا بەئازایــی و بــە بوێری 
شەهیدبوون، بەڵام بەبێنازی ئەو رۆژەیان 
نەبینی کە سڵاوی ژێر ئاڵایان بۆ بکرێت. 

